
ልጅዓለም ፍቅሬ 

አዲስ አበባ፡- በበጀት ዓመቱ ባለፉት ስምንት ወራት 
ከማዕድን ዘርፍ 252 ነጥብ 15 ሚሊዮን ዶላር ገቢ 
መገኘቱን ማዕድን ሚኒስቴር አስታወቀ።

የማዕድን ሚኒስትር ዴኤታ አቶ ሚሊዮን ማትዮስ 
ለኢትዮጵያ ፕሬስ ድርጅት እንዳስታወቁት፤ በበጀት 
ዓመቱ የተለያዩ ዓይነት ማዕድናት ወደ ውጭ ገበያ በመላክ 

ሀገረ መንግሥት ... ወደ ገጽ 4 ዞሯል

ባለፉት ስምንት ወራት ... ወደ ገጽ 4 ዞሯል

አዲስ አበባን የብሔራዊነትና የትስስር 
ትርክት የተረጋገጠባት ከተማ ለማድረግ 

እየተሠራ ነው

ሀገረ መንግሥት እንዴት ይገነባል?
ገጽ  4

ሄለን ወንድምነው

ዜና ትንታኔ  

ሀገረ መንግሥት የሚታወቅ ወሰን፣ ሕዝብ፣ 
ሉዓላዊነት፣ መንግሥት እና ዓለም አቀፋዊ እውቅና ያለው 
ነው። ሀገረ መንግሥት ሥርዓትና መንግሥት ሲቀየር 
አብሮ የሚቀየር ሳይሆን ጸንቶ የሚኖር ነው። በኢትዮጵያ 
ሀገረ መንግሥት ግንባታ ሥራ ላይ ውስንነት በመኖሩ 
ከአንድነት ይልቅ ልዩነት ላይ ያተኮረ የፖለቲካ ምሕዳር 
እንዲፈጠር ምክንያት መሆኑን የፖለቲካ ሳይንስ ምሑራን 
አስተያየታቸውን ይሰጣሉ።

 የሀገር ሉዓላዊነት፣ የዜጎች ጥቅምና ክብር፣ የሰንደቅ 
ዓላማ ክብር ሲጠበቅ እንዲሁም የጋራ እሳቤ ሲኖር 
ጠንካራ ሀገረ መንግሥት መገንባት ይቻላል ሲሉም 
ይገልጻሉ።

ለመሆኑ በኢትዮጵያ ያለውን የሀገረ መንግሥት 
ግንባታ ሂደት ስኬታማ ለማድረግ ከማን ምን ይጠበቃል?፣ 
የወል ትርክትንስ እንዴት መገንባት ይቻላል? 

የሀገረ መንግሥት ግንባታ ተመራማሪ አቶ ወንድወሰን 
ንጉሤ እንደሚሉት፤ ሀገረ መንግሥት ግንባታ ዜጎች 
ከመንግሥታቸው፣ መንግሥት ከዜጎች፣ ዜጎች ከዜጎች፣ 

አመራሮች ከተቋማት ጋር ያላቸውን ማኅበራዊ ግንኙነትና 
ውል የሚያጠናከር ነው። ከተቋማት ግንባታ፣ የሕግ 
የበላይነትን ከማስከበርና መሰል ጉዳዮች ጋር የተገናኘ 
ሲሆን፤ በአጠቃላይ ዜጎች ለሀገርና ለተቋማት ያላቸውን 

አመኔታ የሚያጠናክር መሆኑን ያስረዳሉ።
የሀገረ መንግሥት ግንባታ ሂደቱን እውን ለማድረግ  

አቶ ወንድወሰን ንጉሤ ሙሉጌታ ደበበ (ዶ/ር)

የኤሌክትሪክ 
አገልግሎት ደንበኞች ቁጥር 

ከ4 ነጥብ 6 ሚሊዮን  
በላይ ደረሰ

ገጽ  4

ባለፉት ስምንት ወራት ከማዕድን ዘርፍ ከ252  
ሚሊዮን ዶላር በላይ  ገቢ ተገኘ

አቶ መላኩ ታዬ



ዜና

      አዲስ ዘመን   ሰኞ መጋቢት  16 ቀን 2016 ዓ.ምገጽ 2

በመዲናዋ የጤና መድኅን ተጠቃሚዎች ቁጥር  
ሁለት ነጥብ ሦስት ሚሊዮን ደረሰ

ሔርሞን ፍቃዱ

አዲስ አበባ፡-   የመማር ማስተማር 
እና የመዋቅር ሪፎርም ሥራዎች ላይ 
ትኩረት በማድረግ ሲሠራ የነበረውን ጥናት 
በማጠናቀቅ ከሁለት ወር በኋላ ወደ ተግባር 
እንደሚገባ መቐለ ዩኒቨርሲቲ አስታወቀ።  

በዩኒቨርሲቲው የአካዳሚክ ፕሬዚዳንት 
አብዱልቃድር ከሪም (ዶ/ር) ለኢትዮጵያ 
ፕሬስ ድርጅት እንዳሉት፤ ዩኒቨርሲቲው 
የመማር ማስተማርና የመዋቅር ሥራዎች ላይ 
ትኩረት ያደረገ የሪፎርም ሥራ በተያዘው 
ግማሽ በጀት ዓመት ሲያከናውን ነበር። 
የሪፎርም ሥራዎችን በማጠናቀቅ ከሁለት 
ወራት በኋላ ወደ ትግበራ ይገባል። 

ዩኒቨርሲቲው ዘንድሮ ሁለት ሺህ 
ሰላሳ አምስት ተማሪዎች ያስመረቀ ሲሆን፤ 
የመጀመሪያ አጋማሽ አልቆ ሁለተኛ ሴሚስተር 
የመማር ማስተማር ሂደቱ በመልካም ሁኔታ 
እንደቀጠለ አመልክተዋል። 

በቀጣይ በሁለተኛና በሦስተኛ ዲግሪ 
ፕሮግራም የመማር ማስተማር ሂደት 
ለመጀመር በዝግጅት ላይ እንደሚገኝ 
ጠቅሰዋል።

ዩኒቨርሲቲው ለ2016 ዓ.ም በጀት 
ዓመት ባስቀመጠው ዕቅድ መሠረት 
የሪፎርም ሥራዎችን ሠርቶ በማጠቃለል ላይ 
እንደሚገኝ የገለፁት ዶክተር አብዱልቃድር፤ 
ያጋጠመው የበጀት እጥረት ተቋቁሞ 
ተማሪዎች ማስመረቁ እንዲሁም አዳዲስ 
ተማሪዎች መቀበሉ እንደ ጠንካራ ጎን 
እንደሚታይ አስረድተዋል።

እንደ አብዱርቃድር (ዶ/ር) ገለፃ፤ 
ለምርምር፣ ለቤተ ሙከራ ሥራዎች 
የሚያስፈልጉ ግብዓቶች እጥረት እና 
የተማሪዎች ኢንተርን ሽፕ ከማሳካት አንፃር 
ከበጀት እጥረት ጋር ተያይዞ ክፍተት አለ። 
ቀደም ሲል የነበሩ የምርምር ሥራዎች 
ለማስቀጠል የበጀት ክፍተቶች በማስተካከል 
ወደ ሥራ ይገባል። 

ዩኒቨርሲቲው በአሁኑ ወቅት ከአስራ 
አንድ ሺህ በላይ ተማሪዎች እያስተማረ 
ይገኛልም ብለዋል።

ለመማር ማስተማር ሂደቱ እንደ 
እንቅፋት የሆነው የበጀት እጥረት መሆኑን 
በመጠቆም፤ በተለይ ለአስተማሪዎች 
ተገቢውን ሁሉ በማሟላት ተማሪዎች 
ከቀለም ትምህርት ቀጥሎ በተግባር ማየት 
ስለሚገባቸው ክፍተቱን በቀጣይ ለመፍታት 
ርብርብ እንደሚደረግ አመልክተዋል።  

ለቀጣይ አካዳሚክ ሥራዎች በተለይ 
የምርምር እና የመዋቅር ሪፎርም ሥራዎች 
ትኩረት በማድረግ ወደ ተግባር እንደሚገባ 
ጠቁመው፤ ከሁለት ወር በኋላ በአዲሱ 
ሪፎርም መሠረት የመማር ማስተማርና 
የመዋቅር ሥራዎች ይጀመራሉ ብለዋል።

ዩኒቨርሲቲው  የሪፎርም 
ሥራዎች በማጠናቀቅ ወደ 

ተግባር ሊገባ ነው

ቃልኪዳን አሳዬ

አዲስ አበባ፦ በመዲናዋ የጤና መድኅን ሽፋን 
ተጠቃሚዎች ቁጥር በተያዘው ዓመት ሁለት ነጥብ 
ሦስት ሚሊዮን መድረሱን የአዲስ አበባ ከተማ ጤና ቢሮ 
አስታወቀ።

የቢሮው ኃላፊ ዶክተር ዮሐንስ ጫላ እንደገለጹት፤ 
ከተማ አስተዳደሩ ጥራት ያለው የጤና አገልግሎት 
ለዜጎች ለማዳረስ በቁርጠኝነት እየሠራ ይገኛል። በዚህም 
የጤና መድኅን ሽፋን ተጠቃሚዎች ቁጥር ወደ ሁለት 
ነጥብ ሦስት ሚሊዮን በተያዘው በጀት ዓመት ማድረስ 
ተችሏል። 

ለዚህም ከተማ አስተዳደሩ በየዓመቱ ከግማሽ 
ቢሊዮን ብር በላይ በጀት በመመደብ ድጎማ እያደረገ 
ሲሆን፤ ከፍለው መታከም ለማይችሉ የኅብረተሰብ 
ክፍሎች ሙሉ በሙሉ ወጭያቸውንም በመሸፈን ላይ 
ይገኛል ብለዋል።

እንደ ኃላፊው ገለጻ፤ ባለፉት ጥቂት የለውጥ ዓመታት 
ከተማዋን የሚመጥን የጤና አገልግሎት ለማቅረብ 
በርካታ ሥራዎች በመሥራት ላይ ይገኛሉ። ሆስፒታል 
ባልተገነባባቸው ሦስት ክፍለ ከተሞች ደረጃውን የጠበቀ 
ሆስፒታል በመገንባት ላይ ነው። በነባር ሆስፒታሎች 
ላይም የማስፋፊያና የጥገና ግንባታዎች በልዩ ትኩረት 
በመሠራት ላይ ይገኛል።

ውስንነት የሚታይባቸውን አገልግሎቶችን ለማዳረስ 
በአበበች ጎበና የእናቶችና የሕጻናት ሆስፒታል እንዲሁም 
በዳግማዊ ምኒሊክ ኮምፕኸረንሲቭ ሆስፒታል የዓይን 
ሕክምናና የኩላሊት እጥበት ማዕከል ግንባታቸው 
ተጠናቆ ለአገልግሎት መብቃታቸው በዘርፉ ላይ 

መሻሻሎች እንዲታዩ ማድረጉን ዶክተር ዮሐንስ 
ጠቁመዋል።

በተመረጡ ወረዳዎች ጤና ጣቢያዎችን 
በፍትሐዊነት ለማዳረስ አዳዲስ ግንባታዎች በመከናወን 
ላይ መሆናቸውን ዶክተር ዮሐንስ ጠቁመው፤ 
ከተማይቱን የጤና ቱሪዝም ማዕከል ለማድረግና በዘርፉ 
ላይ የሚታዩ ክፍተቶችን በመሙላት የተሻለ የጤና 
ሥርዓት ለመዘርጋት ባለፉት ሁለት ዓመታት በተሠራው 
ሥራ ከፍተኛ ለውጥ ማምጣት መቻሉን አብራርተዋል።

  እንደ ዶክተር ዮሐንስ አባባል፤ ጤና ጣቢያዎች 
ከሆስፒታሎች ጋር ባላቸው ትስስር በእስፔሻሊስት 
ሐኪሞች ድጋፍና ቀጥተኛ ተሳትፎ አገልግሎት 

የሚያገኙበትና አቅማቸውን የሚያሳድጉበት ሁኔታ 
ተፈጥሯል። ከዚህ ቀደም ባልታየ መልኩ የነባር ሐኪሞች 
ተሳትፎ ተጠናክሮ የሕሙማንን እርካታ እየጨመረ 
ይገኛል።

የዲጂታል አገልግሎት ሥርዓት በሰባት ነባር 
ሆስፒታሎችና በ20 ጤና ጣቢያዎች በመተግበር ላይ 
እንደሚገኝ ዶክተር ዮሐንስ ጠቁመዋል። የሠለጠነ 
የሰው ኃይል አስፈላጊ መሆኑን በመገንዘብ በየካቲት 
12 ሆስፒታል ሜዲካል ኮሌጅና በዳግማዊ ሚኒሊክ 
ኮምፕኸረንሲቭ ሆስፒታል ጤና ሳይንስ ኮሌጅ ብቁ 
የጤና ባለሙያዎችን ለማፍራት በትኩረት እየተሠራበት 
እንደሚገኝ አስረድተዋል።

ዶክተር ዮሐንስ ጫላ

ማሕሌት ብዙነህ 

አዲስ አበባ፡- የሴቶችን ማኅበራዊና ኢኮኖሚያዊ 
ችግሮች በመቅረፍ ተሳትፏቸውን ማሳደግ እንደሚገባ 
የአዲስ አበባ ከተማ አስተዳደር ሴቶች ሕፃናትና ማኅበራዊ 
ጉዳይ ቢሮ አስታወቀ።

የአዲስ አበባ ከተማ አስተዳደር ሴቶች ሕፃናትና 
ማኅበራዊ ጉዳይ ቢሮ ዓለም አቀፉን የሴቶች ቀን 
በ”ለነገዋ” የሴቶች ተሐድሶና ክህሎት ማበልጸጊያ ማዕከል 
በትናንትናው ዕለት ተከብሯል።

የአዲስ አበባ ከተማ አስተዳደር ሴቶች፣ ሕፃናትና 
ማኅበራዊ ጉዳይ ቢሮ ኃላፊ ወይዘሮ ወይንሸት ዘሪሁን 
እንደገለፁት፤ ሴቶች ያሉባቸውን ማኅበራዊና ኢኮኖሚያዊ 
ችግሮች በመቅረፍ እና አቅም በማሳደግ ሁለንተናዊ 
ተሳትፏቸውን ማሳደግ ይገባል።

ለዚህም ተመርቆ አገልግሎት እየሰጠ የሚገኘው 
“ለነገዋ” የሴቶች ተሐድሶና ክህሎት ማበልጸጊያ ማዕከል 
የጎላ ሚና እንዳለው ገልጸዋል።

ማዕከሉ በርካታ የሥነልቦና እና ጥቃት የደረሰባቸው፣ 
በወሲብ ንግድና በልመና የሚተዳደሩ እንዲሁም በስደት 
የቆዩ ሴቶች የሚያገግሙበትና በሥልጠና ችሎታቸውን 
የሚያዳብሩበት ነው ብለዋል።

ወይዘሮ ወይንሸት እንደገለፁት፤ በማዕከሉ ማኅበራዊ 
ቀውስ ውስጥ ያሉ ሴቶች ሥነልቦናቸው ዳብሮና ያላቸውን 
አቅም አጠናክረው ወጥተው የሥራ ዕድል ተፈጥሮላቸው 
ከራሳቸው አልፈው ሀገርን ጭምር ሊጠቅሙ የሚችሉበት 
ትልቅ ዓላማ ያለው ነው።

ከሚፈጠረው የሥራ እድልና አቅም ማጎልበቻ 
ሥልጠና በተጨማሪም ጤናቸውን እንዲጠብቁ ክትትል 
የሚደረግበት ትልቅ ተሞክሮ የሆነ ማዕከል ነው ሲሉ 
አብራርተዋል።

በመሆኑም ዓለም አቀፍ የሴቶች ቀንን ከከተማው 
ሁሉም ክፍለ ከተሞች የተወጣጡ ሴቶች በማዕከሉ 
በመገኘት በማዕከሉ ውስጥ ከሚገኙት  500 ሴቶች 
ጋር በመሆን የማስ ስፖርት እና የጉብኝት መርሐግብር 

የሴቶችን ማኅበራዊና ኢኮኖሚያዊ ችግሮች በመቅረፍ 
ተሳትፏቸውን ማሳደግ ይገባል

ተካሂዷል።
ሴቶችን ማብቃት ኅብረተሰብን ማብቃት ነው 

ያሉት ወይዘሮ ወይንሸት፤ ይህንን ለማስጠበቅ ሴቶች 
በማኅበራዊ፣ ፖለቲካ ተሳትፏቸውን መጨመር እየተሠራ 
ነው ብለዋል። ለዚህም ሁሉም አካል መሳተፍ አለበት ሲሉ 
መልዕክታቸውን አስተላልፈዋል።

በአዲስ አበባ ምክር ቤት የሴቶችና ማኅበራዊ ጉዳይ 
ቋሚ ኮሚቴ ሰብሳቢ ወይዘሮ ዘይነባ ሽቱ  በበኩላቸው፤ 
ማዕከሉ በሀገር አቀፍ ደረጃ የመጀመሪያው መሆኑን 
ጠቅሰው፤ የሴቶችን ማኅበራዊ ተጋላጭነት ለመቀነስ እና 
ሕይወታቸውን በዘላቂነት ለመቅረፍ  ያለመ መሆኑን 
ተናግረዋል።

ማዕከሉ ውስጥ ለሚገኙ ሴቶች በሚሰጠው ሥልጠና 
ሴቶች የበቁ እንዲሆኑ እንዲሁም የሥራ እድልና የገበያ 
ትስስር በመፍጠር እራሳቸውን እንዲችሉ በማድረግ 
ከሌሎች እኩል ተወዳዳሪ የሚሆኑበትን ተስፋ የሚያሰንቅ 
ነው ብለዋል። 

ቀጣይም ማዕከሉ በሙሉ አቅሙ ሥራ ሲጀምር እስከ 
10 ሺህ ሴቶችን ተጠቃሚ ለማድረግ የሚሠራ መሆኑን 
ወይዘሮ ዘይነባ ገልፀዋል። 

በመሆኑም ኅብረተሰቡ በአካባቢው በየትኛውም 
መልኩ ለችግር ተጋላጭ የሆኑ ሴቶችን ወደማዕከሉ 
በመምጣት ሕይወታቸው እንዲቀየር  እድል በመፍጠር 
ኃላፊነት መወጣት አለበት ብለዋል።

ዜና

በሸገር ከተማ 151 ቢሊዮን ብር ያስመዘገቡ 
ባለሃብቶች ወደሥራ ገብተዋል

ዘላለም ግዛው  

አዲስ አበባ:- በሸገር ከተማ 151 ቢሊዮን ብር ካፒታል 
ያስመዘገቡ ባለሃብቶች በተለያዩ የኢንቨስትመንት መስኮች 
መሰማራታቸውን የከተማ አስተዳደሩ የኢንቨስትመንት 
እና ኢንዱስትሪ ጽሕፈት ቤት አስታወቀ። ባለሃብቶቹ 
ለ179 ሺህ ዜጎች የሥራ ዕድል መፍጠራቸውም ተገልጿል።

የሸገር ከተማ የኢንቨስትመንት እና ኢንዱስትሪ 
ጽሕፈት ቤት ኃላፊ ኃይለሚካኤል ዓለሙ (ዶ/ር) 
ለኢትዮጵያ ፕሬስ ድርጅት እንደገለጹት፤ የኢንቨስትመንት 
ፍቃድ አውጥተው 151 ቢሊዮን ብር ካፒታል በማስመዝገብ 
ወደ ተግባር የገቡት ሁለት ሺህ የኢንቨስትመንት 
ፕሮጀክቶች ናቸው። 

በሸገር ከተማ የኢንቨስትመንት ፕሮጀክቶች ፍቃድ 
ከተሰጣቸው አራት ሺህ ፕሮጀክቶች መካከልም ወደ 
ተግባር የገቡት ሁለት ሺህ ያህሉ መሆናቸውንም ዶክተር 
ኃይለሚካኤል ጠቁመዋል። 

ወደ ተግባር የገቡት ባለሃብቶችም ያስመዘገቡት 
ካፒታል 151 ቢሊዮን ብር ሲሆን፤ ባለሃብቶቹ ለ179 ሺህ 
ሰዎች የሥራ ዕድል መፍጠራቸውን ጠቁመዋል። 

ወደ ሥራ ያልገቡ ባለሃብቶች ላይ ርምጃ መወሰዱን 
ያመለከቱት ኃይለሚካኤል (ዶ/ር)፤ ርምጃው 
ከማስጠንቀቂያ እስከ የኢንቨስትመንት ፍቃድ መሰረዝ  
የሚደርስ መሆኑን ተናግረዋል።

ዓላማውም ባለሃብቶችን ለማሸማቀቅ ወይንም 
ለመግፋት ሳይሆን ኢንቨስትመንቱን ወደ ተግባር በመቀየር 
የከተማዋን ማኅበራዊና ኢኮኖሚያዊ ዕድገት ለማረጋገጥ 

ታስቦ መሆኑን ገልጸዋል። 
ባለሃብቶቹ ወደ ሥራ ያልገቡበት ምክንያት ከተማዋ 

ልዩ ዞን በነበረችበት ጊዜ የነበሩ የአሠራር ችግሮች 
እንዲሁም በተወሰነ መልኩ አንዳንድ የቢሮክራሲ 
አሠራሮች መሆናቸውን ጽሕፈት ቤቱ መገምገሙንም 
አንስተዋል።

ሸገር አዲስ ከተማ እንደመሆኗ በተለያዩ 
የኢንቨስትመንት ዘርፎች ባለሃብቶች እንዲገቡ ትፈልጋለች፣ 

ነገር ግን በቴክኖሎጂ የታገዘ የከተማ ግብርና፣ ከጎጆ 
ኢንዱስትሪ አንስቶ እስከ ትላልቅ ኢንዱስትሪዎች ቅድሚያ 
የተሠጣቸው መስኮች ናቸው ሲሉም አብራርተዋል።

የብረታ ብረት እና የተሽከርካሪ መገጣጠሚያ 
በተለይም በኤሌክትሪክ ኃይል ለሚሠሩ ተሽከርካሪዎች፣ 
የጨርቃ ጨርቅ ኢንዱስትሪዎች፣ ዘመናዊ ሪል ስቴት፣ 
ትላልቅ ሆስፒታሎች እና ባለ አምስት ኮከብና በላይ 
ሆቴሎች እና ሪዞርቶች ቅድሚያ ይሰጣል ነው ያሉት  
ኃይለሚካኤል (ዶ/ር)። 

ለአዲስ አበባ ከተማ ቅርብ መሆኗ፤ ባለሃብቶች 
የኢትዮጵያን አየር መንገድ በመጠቀም ምርቶቻቸውን ወደ 
ተለያዩ መዳረሻ ሀገራት ለሚልኩ በቅርብ ርቀት መገኘቷ፤ 
የኢትዮ-ጂቡቲ ባቡር መስመር ከተማዋን አቋርጦ ማለፉ 
እንዲሁም ከተማዋ ሠላም የሰፈነባት መሆኗ ባለሃብቶቹን 
ለማስተናገድ ያሉ ምቹ ሁኔታዎች መሆናቸውንም 
ጠቁመዋል። 

የሸገር ከተማ የተቀናጀ የራሷ ፕላን ያላት መሆኑንና 
የኢንቨስትመንት መስኮችም መለየታቸውን እንደመልካም 
ዕድል እንደሚታዩም አንስተዋል።

የኢንቨስትመንት መመሪያ በማዘጋጀት ባለሃብቶችን 
በማስተናገድ ላይ እንገኛለንም ብለዋል። 

ሸገር ከተማ የገጠር ቀበሌዎችን በማካተት የተዋቀረች 
እንደመሆኗ 850 አርሶ አደሮች ወደ ኢንቨስትመንት 
ዘርፉ እንዲሸጋገሩ መደረጉን፣ ዘንድሮም ሁለት ሺህ አርሶ 
አደሮች በኢንቨስትመንት እንዲሠማሩ ታቅዶ የመለየት 
ሥራ እየተከናወነ እንደሚገኝ  ኃይለሚካኤል (ዶ/ር) 
ተናግረዋል።        

ኃይለሚካኤል ዓለሙ (ዶ/ር) 

ሳሙኤል ወንደሰን 

አዲስ አበባ፦ በዐቢይ እና በረመዷን የፆም ወቅት 
ግጭቶችን በማቆም ችግሮችን በውይይት መፍታት 
እንደሚገባ የሁለቱ እምነት ተከታዮች የአዲስ አበባ 
ነዋሪዎች ገለጹ። 

የኦርቶዶክስ ተዋሕዶ እምነት ተከታይ የሆኑት 
አቶ እጅጉ ካሣዬ ለኢፕድ እንደገለጹት፤ ፆም ወደ 
እግዚአብሔር ለመቅረብ የሚያስችል ድልድይ ነው። 
ፆሙ ስለሀገር ሠላምና ደኅንነት የሚፀለይበት እና የተቸገሩ 
ወገኖች የሚታሰቡበት ነው። 

ዐቢይ ፆም የእግዚአብሔርን ፈቃድ የምንፈፅምበትና 
ለወገናችን ፍፁም የሆነ ቅንነትን የምናሳይበት መሆን 
አለበት ያሉት አቶ እጅጉ፤ በዚህ ወቅት ግጭቶችን 
በማቆም ችግሮችን በውይይት መፍታት ይገባል። ነፍጥ 
አንግበው ከሚንቀሳቀሱ ከተለያዩ የኅብረተሰብ ክፍሎችም 
ጋር መወያየት ያስፈልጋል ብለዋል። 

ይህን ማድረግ ከፈጣሪ ትልቅ ክብርና ዋጋ ያስገኛል። 
እናም ምዕመኑ የፆም ወራቱን ከቂምና በቀል በመራቅና 
በጐ ምግባራትን በማከናወን ሊያሳልፈው ይገባል ያሉት 
አቶ እጅጉ፤ ሀገርን መውደድ፣ ትልቅ ሰውን ማክበር፣ ሥራ 
መውደድ እና መልካም ፀባይ ለሕዝብ ማሳየት ከወጣቱ 
የሚጠበቅ ተግባር መሆኑን ተናግረዋል።  

በዐቢይ ፆም ወቅት ሕዝብን የሚያስቸግርና 
የሚገድል፣ የሚዘርፍና ልዩ ልዩ መጥፎ ተግባራትን 
የሚያከናውን ቡድን ወይም ግለሰብ ከድርጊቱ ሊታቀብ 
ይገባል ብለዋል። 

የእስልምና እምነት ተከታይ የሆነችው ሀያት አሕመድ 
በበኩሏ፤ ሕዝበ ሙስሊሙ በረመዷን ፆም ወር የተቸገሩ 
ወገኖችን በመርዳትና በመንከባከብ ሊያሳልፍ ይገባል። 
በኢትዮጵያ ዘላቂ ሠላምን ለማስፈን ከፆምና ከጸሎት ጎን 
ለጎን ኅብረተሰቡ ግጭት በማቆም በውይይት ለመፍታት 
ተግባራዊ ጥረቱን ማጠናከር አለበት ብላለች። 

የእስልምና ሃይማኖት ከተገነባባቸው አምስት 

መሠረቶች አንዱ የረመዳን ወር ፆም ነው ያለችው 
ሀያት፤ ሕዝበ ሙስሊሙ ይኽንን የፆም ወር ከምግብ እና 
ከመጠጥ እንዲሁም ካላስፈላጊ ተግባሮች በመራቅ በፆም፣ 
በስግደት እና በዱዓ ሊያሳልፈው ይገባል ብላለች። 

በረመዷን ፆም ወቅት ሕዝበ ሙስሊሙ የተቸገሩ 
ወገኖችን በማብላትና በማጠጣት እንዲሁም የመተዛዘንና 
የመረዳዳት ባሕሉን ሊተገብር እንደሚገባም ተናግራለች። 

በፆም ወቅት ኢትዮጵያውያን ጥላቻን፣ ቂም በቀልንና 
የእርስ በእርስ ግጭትን በመተው ዘላቂ ሠላም ለማምጣት 
የሚሠሩበት ሊሆን ይገባል ያለችው ደግሞ ወጣት አደይ 
አስቻለው ነች።

እንደ ወጣት አደይ ገለፃ፤ ፆም ለኢትዮጵያን ሠላም፣ 
ብልጽግና፣ አንድነት፣ መረጋጋት፣ እርስ በእርስ መተሳሰብ 
በሀገሪቱ እንዲሰፍን የምንለምንበት ነው። ስለዚህ በፆም 
ወቅት ለሠላም እጦት ምክንያት የሆኑ ድርጊቶችን 
ተነጋግሮ በመፍታት ለሀገር ሠላምና አንድነት አዲስ እይታ 
ለማፍለቅ መዘጋጀት ያስፈልጋል።

«ዘላቂ ሠላምን ለማስፈን ከፆምና ከጸሎት ጎን ለጎን ግጭቶችን 
በውይይት ለመፍታት መጣር ይገባል»

- የአዲስ አበባ ነዋሪዎች

አቶ እጅጉ ካሣዬ አያት አህመድ ወጣት አደይ አስቻለው

ማሕሌት ብዙነህ

አዲስ አበባ፡- በሀገሪቱ የሚገኙ ሕንጻዎች ሲገነቡ 
አካል ጉዳተኞችን ታሳቢ እንዲያደርጉ የኢትዮጵያ አካል 
ጉዳተኞች ማኅበራት ፌደሬሽን አስታወቀ።

በኢትዮጵያ አካል ጉዳተኞች ማኅበራት ፌዴሬሽን 
የአካል ጉዳኞች ማካተት አማካሪ አቶ አብርሃም ስለሺ 
ለኢትዮጵያ ፕሬስ ድርጅት እንደገለጹት፤ በኢትዮጵያ 
የሚገኙ የግልም ይሁን የመንግሥት ሕንጻዎች በአብዛኛው 
አካል ጉዳተኞችን ያማከሉና ምቹ አይደሉም።

በተጨማሪም በተቋማት መካከል በሚያጋጥም 
አለመናበብም ምክንያት በየጊዜው የመንገድ መቆፋፈር 
በተለይም ለዊልቸርና ክራንች ተጠቃሚዎች ብሎም 
ለዓይነስውራን ከባድ ሁኔታ መኖሩን የጠቀሱት አቶ 
አብርሃም፤ ይህ ደግሞ አካል ጉዳተኞች የሚያስፈልጋቸውን 
አገልግሎት ለማግኘት አዳጋች አድርጎባቸዋል ብለዋል።

ይህንንም ችግር በጥናት ለማረጋገጥና ለሚመለከተው 
አካል ለማስተላለፍ ዝግጅት ላይ መሆናቸውን 
አቶ አብርሃም ገልጸው፤ ጥናቱም በሀገሪቱ በአራቱ 
አቅጣጫዎች የሚካሄድ መሆኑን ተናግረዋል።

በአዲስ አበባ፣ ጅግጅጋ፣ ሀዋሳ፣ መቀሌ እና 
አሶሳ ከተሞች ላይ በመንገድ እና ሕንጻዎች ዙሪያ 
ጥናት ለማካሄድ ፈንድ ማሰባሰብ ላይ መሆናቸውን 
አስታውቀዋል።

አቶ አብርሃም እንዳመለከቱት፤ የሚካሄደው ጥናትም 
አንድ ሕንጻ ምን ያህል አካል ጉዳተኞችን ያማከለ ነው 
የሚለውን የሚዳስስ ነው። በዚህም የሕንጻዎቹ በሮች 
አንድ ዊልቸር ተጠቃሚ ወይም ማየት የተሳነው ቢመጣ 
ያማከለ መሆኑ፣ የሊፍት ድምፅና መብራት የተሟላ 
መሆኑን እንዲሁም የደረጃ ስፋት የመሳሰሉ ምቹ ያልሆኑ 
ነገሮችን ለመለየት የሚረዳ ነው።

በኢትዮጵያ 624/2001 በተሰኘው የሕንጻ አዋጅ 
መሠረት የአንድ ሕንጻ ከፍታ 20 ሜትር እና ከዛ በላይ ከሆነ 
ሊፍት እንደሚያስፈልገው እንዲሁም ሌሎችንም ለአካል 
ጉዳተኞች መሟላት ያለባቸውን ነገሮች እንዲያሟሉ 
የተቀመጠ መስፈርት ቢሆንም ከአዋጁ በፊትም ሆነ 
በኋላ የተሠሩ በርካታ ሕንጻዎች ሕጉን የተገበሩ አይደሉም 
ብለዋል።

ፌዴሬሽኑ ተቋማት ለአካል ጉዳኞች አካታች 
አገልግሎት ለመስጠት የሚያስችል ምቹ ሁኔታን 
ለመፍጠር እየሠራ መሆኑን አስታውቀው፤ ከኢትዮጵያ 
ኮንስትራክሽን ባለሥልጣንና ከመሠረታዊ የመንገድ 
አገልግሎት ከአካል ጉዳተኞች ድርጅት ጋር የመግባቢያ 
ሰነድ በመፈራረም እየሠሩ መሆኑንም ገልጸዋል። 

ስምምነቱ ሕንጻዎችና መንገዶች ሕጉን ተከትለው 
እንዲገነቡ ብሎም የሕግ ማስከበር ሥራዎች እንዲጠናከሩና 
ለማኅበረሰቡ የሚቀርቡ የግንዛቤ ማስጨበጥ ሥራዎችን 
በስፋት ለአካል ጉዳኞች እኩል ተጠቃሚ እንዲሆኑ 
ለማድረግ እንደሚያስችል አመልክተዋል።

መንግሥት ያስቀመጠውን መመሪያ እና ሕግ 
በመከተል በሀገሪቱ የሚገኙ ሕንጻዎችና መንገዶች አካል 
ጉዳተኞችን ያማከሉ በማድረግ በማንኛውም አጋጣሚ 
የአካታችነትን መፍጠር እንደሚገባ አቶ አብርሃም 
መልዕክት አስተላልፈዋል።

ሕንጻዎች ሲገነቡ አካል 
ጉዳተኞችን ታሳቢ 

እንዲያደርጉ ፌዴሬሽኑ 
አሳሰበ

አቶ አብርሃም ስለሺ

ዜና

ከ1ኛ ገጽ የዞረ

ከ1ኛ ገጽ የዞረ

አዲስ አበባን የብሔራዊነትና የትስስር ትርክት የተረጋገጠባት 
ከተማ ለማድረግ እየተሠራ ነው

ቃልኪዳን አሳዬ 

አዲስ አበባ፦ አዲስ አበባን የብሔራዊነትና የትስስር 
ትርክት የተረጋገጠባት ከተማ ለማድረግ እየተሠራ ነው 
ሲሉ የብልጽግና ፓርቲ ምክትል ፕሬዚዳንት አቶ አደም 
ፋራህ ገለጹ።

በመዲናዋ “ቃልን በተግባር ለኢትዮጵያ ብልጽግና” 
በሚል የአዲስ አበባ ከተማ ብልጽግና ፓርቲ ሲያካሂድ 
የነበረውን ኮንፍረንስ የማጠቃለያ መርሐግብር ትናንት 
በዓድዋ ድል መታሰቢያ አካሂዷል።

በማጠቃለያ ኮንፈረንሱ የተገኙት አቶ አደም ፋራህ 
እንደገለጹት፤ አዲስ አበባን የብሔራዊነትና የትስስር 
ትርክት የተረጋገጠባት ከተማ ለማድረግ እንደ ፓርቲ 
ትልቅ ተልዕኮ አለብን። በዚህ መሠረትም መዲናዋ 
የትስስር ትርክት፣ አካታችነት፣ አቃፊነት፣ ፍትሐዊነት፣ 
ኅብረ-ብሔራዊ አንድነትና ወንድማማችነት የሰፈነባት 
ከተማ ለማድረግ የተጀመረው ሥራ ተጠናክሮ ይቀጥላል።

እንደ አቶ አደም ገለጻ፤ የብልጽግና ፓርቲ ያለፈውን 
መልካም ታሪክ ለትውልድ ለማስተላለፍና የአሁኑ 
ትውልድ የራሱን ታሪክ እንዲሠራ ለማስቻል ያለውን 
ቁርጠኝነት ከታየባቸው ሥራዎች መካከል የዓድዋ ድል 
መታሰቢያ አንዱ ነው። ይህም መዲናዋን የትስስር ትርክት 

የበላይነት እንዲረጋገጥ ለሚደረገው ጥረት አጋዥ ነው።
አዲስ አበባ የኢትዮጵያ ብሎም የአፍሪካ ብልጽግና 

ማሳያ ለማድረግ ከተማዋን ለኑሮ ምቹና እንደስሟ አበባ 
እንድትሆን ዓለም አቀፍ የከተማ ልማት ደረጃን መሠረት 
ባደረገ መልኩ ሥራዎች በመሠራታቸው ውጤቶች 
እየተመዘገቡ መሆኑን ፕሬዚዳንቱ ጠቁመዋል።

በዚህም እስካሁን የተሠሩ ሥራዎች በቂ ናቸው ተብሎ 
አይታሰብም ያሉት አቶ አደም፤ ጅምር በመሆናቸው 
በቀሪ የምርጫ ዘመንም ለከተማዋ የተያዙ እቅዶችን 
በተሟላ መልኩ አሳክተን ውጤታማ ፓርቲ መሆናችንን 
የምናረጋግጥበት ጊዜ ይሆናል ነው ያሉት።

የአዲስ አበባ ከተማ ከንቲባ አዳነች አቤቤ 
በበኩላቸው፤ ከለውጡ ወዲህ ፈታኝ ሀገራዊ፣ ቀጣናዊና 
ዓለማቀፋዊ ሁኔታ ውስጥ ሆነን ዘመን ተሻጋሪ ስኬቶችን 
እያስመዘገብን በመሆኑ በሂደቱ ሕዝቡ አመኔታና ተስፋ 
በማሳደሩ ለፓርቲው ሙሉ ይሁንታ መስጠት ችሏል 
ብለዋል።

እንደ ከንቲባዋ ገለጻ፤ የምርጫ ዘመን አጋማሽ 
አፈጻጸም የተመዘገቡ ስኬቶችና ድሎችን በመመዘን 
ቀጣይ አቅጣጫዎች ላይ በመግባባት መረባረብ እጅግ 
አስፈላጊ ነው። ፓርቲው ባለፉት ሁለት ዓመት ተኩል 
አባሉንና አመራሩን አቀናጅቶ በመምራቱና ሕዝቡን 

በቀጥታ በማሳተፉ አበረታች ውጤቶችን ማስመዝገብ 
ችሏል።

አዲስ አበባ ሁሉም እኩል የሚስተናገዱበት መሆኗን 
እያረጋገጠች ትገኛለች ብለዋል ከንቲባዋ።

ከተማዋ ከአለባት ሀገራዊ፣ አሕጉራዊና ዓለማቀፋዊ 
ተልዕኮ አንጻር ሠላምና ደህንነቷን ማስከበር ቀዳሚ ጉዳይ 
ነው ብለዋል።

እንደ ከንቲባዋ ገለጻ፤ የፓርቲው አባላትና አመራሮች 
በቅንጅት በሠሩት ሥራ የፀረ ሠላም ኃይሎችን ሴራ 
ማክሸፍ ተችሏል። 

“ቃልን በተግባር” በሚል መርሕ በአዲስ አበባ ከተማ 
የተሠሩ የልማት ሥራዎች በዓለም አቀፍ መድረክ ልምድ 
የሚቀሰምባቸው መሆን መቻላቸውንም አንስተው፤ 
በተለይም በሰው ተኮር ሥራዎች አረጋውያን፣ ሴቶችና 
ወጣቶች ላይ በመሥራት የኅብረተሰቡን ኑሮ ለመለወጥ 
እየተሠራ መሆኑን ከንቲባዋ ተናግረዋል። 

የዚህ ኮንፍረንስ ዓላማ የላቀ ተነሳሽነትን በመፍጠር 
ለወደፊቱ ትልቅ ተልዕኮ የምንሰንቅበትና ለዚህም 
ቃል የምንገባበት ነው ያሉት ከንቲባ አዳነች፤ ባለፉት 
ሁለት ዓመታት ተኩል የተገኙ ስኬቶች ፈተናዎች 
የነበሩበት ቢሆንም ይህን ፈተና በማለፍ አንጸባራቂ ድል 
የተመዘገበበት መሆኑን ጠቁመዋል።

ፋንታነሽ ክንዴ

አዲስ አበባ፡- በ2016 በጀት ዓመት የደንበኞቹ ቁጥር 
አራት ሚሊዮን 615 ሺህ 787 መድረሱን የኢትዮጵያ 
ኤሌክትሪክ አገልግሎት አስታወቀ። በስምንት ወራት 257 
ሺህ 188 አዳዲስ ደንበኞች የኤሌክትሪክ ቆጣሪ አገልግሎት 
ተጠቃሚ ሆነዋል።

የአገልግሎቱ የኮርፖሬት ኮሙኒኬሽን ዳይሬክተር አቶ 
መላኩ ታዬ ለኢትዮጵያ ፕሬስ ድርጅት እንደገለጹት፤ የአዲስ 
ደንበኞችን ኤሌክትሪክ የማገናኘት ሥራ በመቀጠሉ ቆጣሪ 
ያላቸው ደንበኞች ቁጥር ወደ አራት ሚሊዮን 615 ሺህ 787 
ደርሷል።

በአንድ ቆጣሪ በርካታ ሰዎች የኤሌክትሪክ አገልግሎት 
የሚጠቀሙ መሆኑ ሲታሰብ በርካቶች አገልግሎቱን እያገኙ 
መሆኑን መረዳት ይቻላል ሲሉ አስረድተዋል። 

አቶ መላኩ እንዳመላከቱት፤ በስምንት ወራት ውስጥ 
51 የገጠር ከተሞችና መንደሮችም የኤሌክትሪክ ኃይል 
አግኝተዋል።

በበጀት ዓመቱ የመጀመሪያ ስምንት ወራት 386 ሺህ 

328 አዲስ ኃይል የማገናኘት ሥራ ታቅዶ ከዚህ ውስጥ 257 
ሺህ 188 የሚሆኑ አዳዲስ ደንበኞች የኤሌክትሪክ አገልግሎት 
ተጠቃሚ መሆናቸውን ጠቁመዋል። 

ተቋሙ ለደንበኞቹ የሚሰጠውን አገልግሎት ለማዘመን 
እና የኃይል ብክነትን ለመቀነስ የተለያዩ ተግባራትን እያከናወነ 
መሆኑን ጠቅሰው፤ በሁለት ዙር 50 ሺህ ነባር የኤሌክትሪክ 
ቆጣሪዎችን በስማርት ቆጣሪዎች እየቀየረ ይገኛል ብለዋል።

ከቆጣሪ ንባብ ጋር የተያያዙ ችግሮችን ለመፍታትም  
ዲጂታል የንባብ መሣሪያዎችም በሥራ ላይ መዋላቸውን 
አስረድተዋል።

ደንበኞች የተጠቀሙበትን የፍጆታ ሒሳብና 
ከአገልግሎት አሰጣጡ ጋር የተያያዙ መረጃዎችን ማግኘት 
የሚችሉበት መተግበሪያ በሥራ ላይ መዋሉን አስታውሰው፤ 
በተጨማሪም የቅድመ ክፍያ አገልግሎት ተጠቃሚ 
ደንበኞች ባሉበት ሆነው የኤሌክትሪክ ኃይል መጠቀም 
የሚያስችላቸውን መተግበሪያ በሥራ ላይ ለማዋል እየሠራ 
መሆኑን አስታውቀዋል።

የቅድመ ክፍያ አገልግሎት ተጠቃሚ ደንበኞች የቅደመ 
ክፍያ ካርድ መሙላት የሚችሉበት የቅድመ ክፍያ ሲስተምን 

ከቴሌ ብር ጋር እንዲተሳሰር ተደርጓል ብለዋል።
ተቋሙ ፍትሐዊ የኤሌክትክ ኃይል ተደራሽነት እንዲኖር 

በትኩረት እየሠራ መሆኑን አንስተው፤ የኤሌክትሪክ መስመር 
በማይደርስባቸው አካባቢዎች የሚገኙ የገጠር መንደሮችን 
በ”ኦፍ ግሪድ” ቴክኖዎሎጂ የኤሌክትሪክ አገልግሎት 
ተጠቃሚ መሆናቸውን አመላክተዋል።

ቴክኖሎጂውን በመጠቀም በሙከራ ትግበራ እንዲሠሩ 
ከተመረጡ 12 የገጠር መንደሮች 11 የገጠር መንደሮች ሥራ 
ተጠናቆ አገልግሎት እየሰጡ ይገኛሉ ሲሉ ተናግረዋል።  

የ25ቱ የሚኒ ግሪድ የሶላር ኤሌክትሪክ ኃይል ከተሞችን 
የፕሮጀክት አፈጻጸምም 53 ነጥብ 73 በመቶ ደርሷል 
ብለዋል። ተቋሙ በሚሰጠው አገልግሎት የደንበኞችን 
እርካታ ለማሳደግ ትኩረት ሰጥቶ እየሠራ መሆኑን ጠቁመው፤ 
ከደንበኞች የሚቀርቡ አቤቱታዎችና ጥቆማዎችን በ905 ነጻ 
የጥሪ ማዕከል እየተቀበለ መሆኑን አስታውሰዋል።

በተጨማሪም ለከፍተኛ ኃይል ተጠቃሚና ቁልፍ 
ደንበኞች ብቻ ቅሬታ የሚያቀርብበት 904 አዲስ 
የጥሪ ማዕከል ተዘርግቶ አገልግሎት እየሰጠ መሆኑን 
አመላክተዋል።

የኤሌክትሪክ አገልግሎት ደንበኞች ቁጥር ከ4 ነጥብ 6 ሚሊዮን በላይ ደረሰ

252 ነጥብ 15 ሚሊዮን ዶላር ገቢ ተገኝቷል።
ባለፉት ስምንት ወራት ከሁለት ሺህ 673 ኪሎ ግራም 

በላይ ወርቅ፣ 66 ቶን በላይ ታንታለም እና ከ11 ሺህ 176 ቶን 
በላይ ሉቲየም ኦር ለውጭ ገበያ መቅረባቸውን ዘርዝረዋል።

 በተጨማሪም ከ99 ሺህ 021 በላይ ቶን የጌጣጌጥ 
እንዲሁም 29 ሺህ 281 ቶን በላይ የኢንዱስትሪ ማዕድናት 
ወደ ውጭ ገበያ ማቅረብ መቻሉን አቶ ሚሊዮን ተናግረዋል።

የተገኘው ገቢ ከባለፈው ዓመት ተመሳሳይ ወቅት ጋር 
ሲነጻጸር ጭማሪ ያሳየ መሆኑንም ጠቁመዋል።

አቶ ሚሊዮን አክለውም፤ ሀገሪቷ ከማዕድን ዘርፍ 
ባላት አቅም ልክ ተጠቃሚ እንድትሆን ትኩረት ተሰጥቶ 
እየተሠራ ነው፤ በዘርፉ የተጀመሩ ፕሮጀክቶች በተያዘላቸው 
ጊዜ እንዲጠናቀቅ የማዕድን ካውንስል ተቋቁሞ ወደ ተግባር 
ተገብቷል ብለዋል።

እንደ ሚኒስትር ዴኤታው ገለጻ፤ በባሕላዊ ማዕድን 
አምራቾች ተመርቶ ለውጭ ገበያ የሚቀርቡ ማዕድናት 
ተገቢውን ዋጋና የጥራት ደረጃ እንዲይዙ ተደርጓል። 

በተጨማሪም ተኪ ምርቶችን ከማሳደግ አኳያ የድንጋይ 
ከሰል እጥበት፣ የሴራሚክ ምርት፣ ማርብል፣ ግራናይትና 
ቴራዞ ምርት ውጤቶች ላይ ለተሠማሩ ኩባንያዎች 
አፈፃፀማቸው ከፍ እንዲል የክትትልና ድጋፍ ሥራዎች 
ተከናውኗል።

ወሳኝ በሆኑ ማዕድናት ለአብነትም ወርቅ፣ የድንጋይ 
ከሰልና የጌጣጌጥ ማዕድናት በአግባቡ ለመምራት የሚያስችል 
የስትራቴጂ ሰነዶች በመዘጋጀት ላይ እንደሚገኙም 
ጠቁመዋል።

በ2016 በጀት ዓመት በዘርፉ የገበያ ትስስር ለማጠናከርና 
የኢትዮጵያ ማዕድናት ተፈላጊነት ለማሳደግ ጥረት መደረጉን 
ጠቅሰው፤ በዚህም የማዕድን ኤክስፖ በማዘጋጀት በሀገሪቱ 
ያለውን ሃብት የማስተዋወቅ ሥራ መሠራቱን ተናግረዋል። 
እንዲሁም በላኪዎች በኩል በዓለም አቀፍ ደረጃ በሚዘጋጁ 
ኤክስፖዎች ላይ በመሳተፍ ማስተዋወቅ ተችሏል ሲሉ 
ገልጸዋል።

በ2016 በጀት ዓመት ማዕድናትን አምርቶ ለውጭ ገበያ 
በማቅረብ ረገድ የኢንዱስትሪ ማዕድናት በመጠንና በአይነት 
ዕድገት አሳይቷል፤ ለአብነትም ሉቲየምና ኢንደስትሪያል 
ኳርትዝ ተጠቃሽ ናቸው ብለዋል።

በዘርፉ በቀጥታ እስከ አንድ ነጥብ አምስት ሚሊዮን 
ዜጎች የሥራ ዕድል እንደተፈጠረላቸውም ጠቁመዋል።

 ባለፉት ስምንት ...

ሀገር ወዳድነትን፣ መታመንን፣ ሙስናን መጸየፍን እየተማረ 
ያድጋል። በተጨማሪም ሕገ መንግሥትን፣ ሰንደቅ ዓላማን፣ 
ሀገራዊ በዓላትን፣ የጋራ ትውፊቶችንና የጋራ ጀግኖችን 
ማክበር ይችላል” ሲሉም ያብራራሉ።

ለመገናኛ ብዙኃኑ ምቹ ምሕዳርን የመፍጠር፣ የኢትዮጵያ 
ሥርዓተ ትምህርት ሀገር ወዳድና ሥነ-ምግባር ያላቸው 
ዜጎች እንዲያፈራ የማድረግ እንዲሁም የሲቪክ ተቋማትን፣ 
የሙያ ማኅበራትን፣ የኪነጥበብ ባለሙያዎችንና ሌሎች 
ባለድርሻ አካላት ለሀገረ መንግሥት ግንባታው ስኬታማነት 
የበኩላቸውን አስተዋፅዖ እንዲያበረክቱ የማድረግ ተግባር 
ከመንግሥት የሚጠበቅ መሆኑንም ይናገራሉ። 

በኢትዮጵያ ውስጥ ልዩነትን እና አንድነትን የሚያቀነቅኑ 
ሁለት ቡድኖች አሉ የሚሉት ተመራማሪው፤ ልዩነቶቻችን 
እንዳሉ ሆነው በጋራ ያከናወናቸው አኩሪ ባሕሎች፣ 
እሴቶችና ድሎች እንዳሉን በመገንዘብ የጋራ ገዢ ትርክትን 
መገንባት ይገባል ይላሉ።

ቀድሞ የነበረው ገዢ ፓርቲ ነጠላ ትርክትን 
ሲያስተጋባ እንደነበር ተናግረው፤ አሁን ያለው ገዢ ፓርቲ 
በሚያስተሳስሩ፣ አንድ በሚያደርጉ፣ በሚያዋሕዱ ነገሮች ላይ 
አጽንዖት በመስጠት ከልዩነት፣ ከግጭትና ከመነጣጠል ይልቅ 
አንድነትንና ሠላምን በሚያጠናክሩ ጉዳዮች ላይ ትኩረት 
በመስጠት የወል ትርክትን ለመገንባት መሥራት ይኖርበታል 
ነው ያሉት።

አቶ ወንድወሰን እንደሚያብራሩት፣ ጠንካራ ሀገረ 
መንግሥትና ብሔራዊ ስሜት ያላቸው ሀገራት ልዩነት 
የላቸውም ማለት አይቻለም። ሰዎች ከብሔር ማንነት 
ውጪ በፆታ፣ በእድሜ፣ በኑሮ፣ በትምህርት፣ በመኖሪያ 
አካባቢ፣ በፖለቲካ አመለካከትና በሌሎች ጉዳዮች ልዩነቶች 

ይኖራቸዋል።  
ኢትዮጵያ የረጅም ጊዜ የሀገረ መንግሥት ግንባታ ታሪክ 

ያላት ሀገር ብትሆንም ጠንካራ ሀገራዊ ማንነትን ከመፍጠር 
አንጻር ውስንነት ያለባት በመሆኗ በሚያመሳስሉና አንድ 
በሚያደርጉ ጉዳዮች ላይ ትኩረት ሰጥቶ መሥራት ይገባል 
ይላሉ።

በሀገረ መንግሥት ግንባታ ሂደት ጃፓን፣ ጀርመንና 
ሌሎች ሀገራት ስኬታማ ተሞክሮ ያላቸው ሲሆኑ፤ በጀርመን 
ለሁለተኛው የዓለም ጦርነት መንስዔ የሆነውና ለብዙ ሰዎች 
ሕልፈት የሆነውን ጽንፈኝነትና አክራሪነትን አስታውሰው፤ 
ከጥፋታቸውና ከስህተታቸው ተምረው ጥሩ የሚባል የሀገረ 
መንግሥት ግንባታ ሥራን አከናውነዋል። እነዚህ ሀገራት 
ስኬታማ የሀገረ መንግሥት ግንባታን ማከናወን የቻሉት 
ልሂቃኖቻቸው ከመገፋፋት ይልቅ መግባባትን መርሕ 
በማድረጋቸው መሆኑን ይናገራሉ።

ኢትዮጵያ ከእነዚህ ሀገራት የልሂቂን መግባባትን፣ የጋራ 
እሴቶችን አምኖ መቀበልን፣ በታሪክ አጋጣሚ ለተፈጠሩ 
ስብራቶች መፍትሔ ማበጀትን እና ሌሎች ተሞክሮዎችን 
መውሰድ እንዳለባት ያስረዳሉ።

በሀገሪቱ ጠንካራና ቅቡልነት ያለው የሀገረ መንግሥት 
መኖር ከቻለ ዜጎች ከዜጎች፣ ከመንግሥት፣ ከተቋማት ያላቸው 
መስተጋብር ይጠናከራል። እንዲሁም ሥርዓት በተቀያየረ 
ቁጥር ቀውስና አጣብቂኝ ውስጥ ሳንገባ ጥሩ በሆነ መደላድል 
ሽግግሮችን እውን ማድረግ እንደሚቻል ያስገነዝባሉ። 

በሲቪል ሰርቪስ ዩኒቨርሲቲ የፖለቲካል ሳይንስ መምህር 
ሙሉጌታ ደበበ (ዶ/ር) በበኩላቸው፤ ሀገረ መንግሥት 
ግንባታ የሕዝብና የሀገር እድገትን፣ የጋራ ባሕልን፣ እምነትን፣ 
ልማትን፣ ሠላምን፣ ብልጽግናን የሚመለከት ነው። ለሀገረ 

መንግሥት ግንባታ ስኬታማነት መንግሥት፣ ኅብረተሰቡና 
ባለድርሻ አካላት በመተባበር የጋራ ልማትን ለማረጋገጥ ብዙ 
ሥራዎች ሊሠሩ ይገባል ነው ያሉት።

በ27 ዓመታቱ የኢሕአዴግ ዘመን የሀገረ መንግሥታት 
ግንባታ ሂደቱ በከፍተኛ ሁኔታ ተዳክሞ ነጠላ ትርክትና 
ነጠላ እውነት የተጋነነበት ነበር የሚሉት ዶክተር ሙሉጌታ፤ 
አሁን ላይ ብሔር ብሔረሰቦች ተከባብረው በመሥራት የወል 
እውነታችንና ትርክት ጎልቶ እንዲወጣ መደረግ አለበት ሲሉ 
ይናገራሉ።

እንደ ዶክተር ሙሉጌታ ማብራሪያ፣ በአሁኑ ጊዜ ያለው 
የሀገረ መንግሥት ግንባታ ሂደት የሚያበረታታ ነው። ሁሉም 
ሰው በእኩል ወንበር ላይ ተቀምጠው ይቺ ሀገር የእኛ ናት 
የሚል የጋራ እሳቤ እየተፈጠረ ያለበት ጊዜ ላይ ደርሰናል። 
ይህንን መልካም አጋጣሚ በመጠቀም ልዩነታችን ምንድን 
ነው፣ መብታችን እንዴት መከበር አለበት የሚለውን 
መወያየት አለብን ይላሉ። 

በሀገሪቱ ያለውን አለመግባባት በመፍታት ዘላቂ ሠላምን 
ለማምጣት ሀገራዊ ምክክር ኮሚሽን ተቋቁሞ ወደ ሥራ 
መግባቱ የሚያበረታታ መሆኑን በመግለጽ፤ ሁሉም ሰው 
ለውይይት፣ ለንግግር፣ ለመሰማማት ዝግጁ መሆን አለበት። 
ሚዲያዎችም ሀገራዊ አንድነትን የሚያጠናክሩ ሥራዎችን 
ሊሠሩ እንደሚገባ ያመላክታሉ።

የተሳካ የሀገረ መንግሥት ግንባታ እንዲኖር ዜጎችን ወደ 
አንድ የሚያመጣና የሚያሰባስብ ትልቅ ትርክት ያስፈልጋል። 
በዚህ ረገድ ኅብረ ብሔራዊነትን፣ አካታችነትን፣ እኩልነትን፣ 
ፍትሐዊነትን የያዘ አሰባሳቢ የሆነ የወል ትርክት እውን 
እንዲሆን ሁሉም ዜጎች የድርሻቸውን መወጣት አለባቸው 
ሲሉ አስተያየታቸውን ሰጥተዋል።

ሀገረ መንግሥት ...

ከመንግሥት፣ ከማኅበረሰቡ፣ ከምሑራንና ከተቋማትና 
ሌሎች ባለድርሻ አካላት በርካታ ሥራዎች ይጠበቅባቸዋልም 
ይላሉ።

ለሀገረ መንግሥት ግንባታ ስኬታማነት የብዙኃን 
መገናኛ ጉልህ ድርሻ ካላቸው ተቋማት መካከል ተጠቃሽ 
ናቸው የሚሉት ተመራማሪው፤ የሀገረ መንግሥት ግንባታን 
ምንነት፣ አስፈላጊነት፣ ሂደትና መሰል ሥራዎችን በተመለከተ 
ማኅበረሰቡን ሊያሳውቁና ሊያስተምሩ በሚችሉበት መንገድ 
እውነትን መሠረት አድርገው የተለያዩ ዘገባዎችን በወቅቱ 
ተደራሽ ማድረግ ይጠበቅባቸዋል ሲሉ ያስረዳሉ።

በዚህም ማኅበረሰቡ ለሀገረ መንግሥት ግንባታ ሂደቱ 
ያለውን አስተዋፅ በማጎልበት፣ ለሀገር ልማት፣ እድገትና 
ሠላም መስፈን እንዲሠሩና ለሀገር እውቀታቸውን፣ 
ጉልበታቸውንና ጊዜያቸውን እንዲሰጡ አይነተኛ ድርሻ 
አለው ይላሉ።

የኪነጥበብ ባለሙያዎችም የሀገረ መንግሥት ግንባታ 
ሂደቱን እውን ለማድረግ በስዕል፣ በግጥም፣ በልብወለድ፣ 
በፊልም፣ በድራማ፣ በሙዚቃና ሌሎች የኪነ ጥበብ 
ውጤቶችን በመጠቀም ለሕዝቡ በማሳወቅ የድርሻቸውን 
ሊወጡ እንደሚገባ ይገልጻሉ። 

“የሀገረ መንግሥት ግንባታ ሂደቱን የኢትዮጵያ 
ሥርዓተ ትምህርት ውስጥ በማካተት ትውልዱ ከልጅነት 
ጀምሮ እየተማረው እንዲያድግ ማድረግ ይገባል። ይህን 
ማድረግ ከተቻለ ትውልዱ ከልጅነቱ ጀምሮ ግልጽነትን፣ 

ርዕሰ አንቀፅ ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

ግንቦት 30 ቀን 1933 ዓ.ም ተቋቋመ

አዲስ ዘመን

የኢትዮጵያ ፕሬስ ድርጅት ዋና ስራ አስፈጻሚ
ስልክ ቁጥር - 011-126-42-22

ኢሜል ፡- epa@press.et
ዋና አዘጋጅ

አንተነህ ኃ/ብርሃን ወ/መድህን 
አድራሻ 

ንፋስ ስልክ ላፍቶ ክ/ከ 
ወረዳ 06

የቤት ቁጥር 319
ኢሜይል - anteneh.hailebirhan@press.et

ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

የማስታወቂያ መቀበያ ክፍል
ስልክ ቁጥር - 011-156-98-73

ፋክስ - 011-126-58-12

ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et
       wendwesonshimelis@gmail.com 

የዜና ማዕከል ዋና አዘጋጅ 
ወርቁ ማሩ
Email:- workumaru2@gmail.com
የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

ማከፋፈያ :- ስልክ ቁጥር - 011-157-02-70

የፖለቲካ ባሕላችን የሚዘምነው በውይይትና 
በውይይት ብቻ ነው!

ኢትዮጵያ ባለፉት ዓመታት በግጭት ምክንያት ብዙ ጉዳት አስተናግዳለች፣ አሁንም በአንዳንድ አካባቢዎች የፀጥታ 
ችግሮች መኖራቸውን መሸሸግ አይቻልም። እነዚህ ሀገርና ሕዝብ ላይ የተጋረጡ ችግሮች አሳሳቢ ደረጃ የደረሱት የፖለቲካ 
ልዩነቶችን በማጥበብ ውይይትና በንግግር በእንጭጩ ባለመቅጨታችን ነው፡፡

አሁን ላይ በሀገሪቱ እየታዩ ያሉ ችግሮች ምንጫቸው ሕዝብ ሳይሆን የልዩነት ሀሳቦች አራማጆች በመሆናቸው ይህን 
አስተሳሰብ ለመቀየር እና ለሀገር አንድነት እና ብልጽግና በጋራ ለመሥራት ውይይቶች ይበልጥ ተጠናክረው ሊቀጥሉ ይገባል። 
ኢትዮጵያውያን ጠንካራ መተማመንን በመገንባት የሚገጥሟቸውን ፈተናዎች በጋራ መከላከል ይችሉ ዘንድ በችግሮቻቸው 
ዙሪያ በግልፅ የመነጋገር ባሕልን ማዳበር ግድ ነው። መወያየት ሕዝቡ በሚገጥሙት ፈተናዎችና የወደፊት ተስፋዎቹ ላይ 
ተነጋግሮ መፍትሔ ሊያመነጭበት የሚችል ባሕል ሆኖ ሊቀጥል ይገባዋል።

ሰሞኑን ከጠቅላይ ሚኒስትር ዐቢይ አሕመድ (ዶ/ር) ጀምሮ በሀገር ጉዳይ ላይ ከተለያዩ የማኅበረሰብ ክፍሎች ጋር 
የተካሄዱትን አይነት ውይይቶች እስከታችኛው መዋቅር ድረስ ሊወርዱ ይገባል።

በምሑራንንና ፖለቲከኞችን ጨምሮ በዜጎች መካከል ገንቢ ውይይቶችን መልመድ በተለያየ መንገድ በሕዝቡ ውስጥ 
የሚነሱ ሃሳቦችን፣ ጥያቄዎችንና ግርታዎችን ወደአዳራሽ በማምጣት ለችግሮች መፍትሔ በጋራ ለማፈላለግ ዓይነተኛ ሚና 
አለው። ሀገራዊ መግባባት ተቀራርቦ ከመነጋገር ነው የሚጀምረው። መነጋገር፣ መቀራረብ እርስ በእርስ ለመተማመን ትልቁ 
ርምጃ ነው።

መጠራጠሮችን በማስወገድ ለሀገራችን እና ለሕዝባችን ሀገር ከሚከፋፍል ነገሮች ወጥተን በሀገር ጉዳይ አንድ እንድንሆን 
ይጠቅመናል። የተጀመሩ የሠላም ስምምነቶች እንዲሁም ከተለያዩ የማኅበረሰብ ክፍሎች ጋር የሚደረጉ ውይይቶች የበለጠ 
መጽናት ይኖርባቸዋል።

በተለያየ መንገድ የፖለቲካ ፍላጎታቸውን ለማስፈጸም የሚንቀሳቀሱ አካላትም በሀገራዊ የምክክር መርሐ ግብሩ ላይ 
እንዲሳተፉ ለማድረግ የተጀመረው ጥረት ግቡን እስኪመታ ድረስ ተጠናክሮ ሊቀጥል ይገባል።

በዚህ ወቅት ስለ ሠላም መወያየትና መነጋገር እንዲሁም ሀገራዊ መግባባትን መፍጠር ሁሉም ኢትዮጵያዊ ትኩረት 
ሊሰጠው የሚገባና ከምንግዜውም በላይ አስፈላጊ ጉዳይ ነው።

በቀጣይ ሁሉም ኢትዮጵያዊ ለሠላም መሥራት፣ ስለ ሠላም መወያየትና ችግሮችን በንግግር የመፍታት ልምድ የበለጠ 
መዳበር አለበት። በሀገራችን የሕግ የበላይነት እንዲከበር፣ ሠላምና መረጋጋት እንዲመጣ፣ የሰዎች ሰብዓዊ መብት ተከብሮ 
እንዲኖር ምሑራን፣ የሲቪክ ማኅበራትና ፖለቲከኞች ደግሞ የሚጠበቅባቸውን ኃላፊነት መወጣት አለባቸውም።

መንግሥትም ዘላቂ ሠላም መገንባት የሚያስችሉ ውይይቶች በተከታታይነት በማካሄድ የጀመረውን ጥረት አጠናክሮ 
በመቀጠል ሚናውን ሊወጣ ይገባል።

የሀገራችንን ሠላም ዘላቂነት የምናረጋግጥበትን መንገድ ችግሮቻችንን በውይይትና በንግግር መፍታት ስንችል ነው። በመሆኑ 
ምሑራን፣ ፖለቲከኞችና የሃይማኖት መሪዎች የተጀመሩ ውይይቶችን በመደገፍ ሀገራዊ ኃላፊነታቸውን ሊወጡ ይገባል።

የሠላም ጉዳይ የመኖርና ያለመኖር ጉዳይ በመሆኑ ትኩረት ሊሰጠው ግድ ይላል። ከመገፋፋት ይልቅ መፎካከርን፣ 
ከመጓተት ይልቅ መተባበርን በማጎልበት የጥላቻ እና የሴራ ፖለቲካ በወንድማማችነት እና በእህትማማችነት የትብብር ፖለቲካ 
እንዲተካ ያላሰለሰ ጥረት ያስፈልጋል።

ዴሞክራሲያዊ ሥርዓታችን ስር እንዲሰድ በተለይም ከለውጡ ጀምሮ ከተከናወኑ ሥራዎች መካከል ነፃና ገለልተኛ 
ተቋማትን መፍጠር ዛሬም ዋና ተግባር መሆን አለበት። የኢትዮጵያ ብሔራዊ ምርጫ ቦርድን የመሳሰሉ በሕዝባችን ዘንድ 
አመኔታን ያተረፉ ሀገራዊ ተቋማት ዴሞክራሲያዊነትን አሳድገዋል።

በሀሳብ የተሸነፈ ሁሉ ጦር የሚመዝበት የተዋጊነት ባሕል ተወግዶ የጠረጴዛ ዙሪያ ውይይት የፖለቲካ ባሕላችን እንዲሆን 
ሁሉንም ወገኖች አሳታፊና አካታች የፖለቲካ ሥርዓት መገንባት ኅብረ-ብሔራዊ አንድነታችንን ለማፅናት ፅኑ መሠረት ናቸው።

አካታች በሆነ የፖለቲካ ሥርዓት ከላይ እስከ ታች በሚገኙ የአስፈፃሚ እርከኖች ተፎካካሪ የፖለቲካ ፓርቲዎችም ተካተው 
ለሀገራቸው የድርሻቸውን እንዲወጡ በማድረግ የሀሳብ ብዝኃነትን ለማስተናገድ ያለው ዋጋ ቀላል አይደለም።

የኢትዮጵያ ሀገራዊ ምክክር ኮሚሽን የጀማመራቸው እንቅስቃሴዎችም ሁሉም ሀሳቦች ወደ ጠረጴዛ ዙሪያ ውይይት 
እንዲመጡ በማድረግ ከትውልድ ትውልድ እየተንከባለሉ ከእኛ ላይ የደረሱ ጉዳዮች እልባት እንዲያገኙ የጎላ አስተዋፅዖ 
እንደሚኖረው እምነት ተጥሎበታል። ተፎካካሪ ፓርቲዎች ለኮሚሽኑ ሥራ መሳካት ከሚያደርጉት መልካም ትብብር ባሻገር 
ሀገር የመምራት ዕድል የተረከበው መንግሥትም የሚጠበቅበትን ኃላፊነት በአግባቡ ለመወጣት የተጀማመሩ ጥረቶችን 
ማጠናከር ይገባዋል። 

ሁሉም ችግሮች በውይይትና በድርድር መፍትሔ እንደሚያገኙ በማመን መቀራረብ፣ መሰማማት፣ መደማመጥ እንዲሁም 
ግትርነትን ማስወገድ ያልተግባባንባቸውን ሀገራዊ ጉዳዮች ወደ መፍትሔ ይወስዳሉ።

በሀገራችን የሚስተዋሉ የፖለቲካ ልዩነቶችን ለመፍታት ግጭት ምርጫ ሊሆን አይገባም። የትኛውም የፖለቲካ ልዩነት 
በግጭት መፍትሔ አግኝቶ አያውቅም። በኢትዮጵያም የፖለቲካ ልዩነቶችን ለመፍታት መወያየትና ተነጋግሮ መግባባት 
ብቸኛው አማራጭ ነው።

ተወዳዳሪ ሀሳብ በመያዝ እና የውይይትን ባሕልን በማዳበር ለፖለቲካችን መዘመን የድርሻችንን በመወጣት ሁለንተናዊ 
ብልፅግናችንን እናረጋግጥ! 

የዛሬው ጽሑፉ ዋና ዓላማ፤  ጥቂት ጥያቄዎች አንስቼ 
አንባቢ የመፍትሔ መልስ ጥቁምታውን እንዲሰነዝር፤ 
የሚመለከተው አካልም ጥያቄዎቹ ተገቢ ናቸው ብሎ 
ካመነባቸው ተግባራዊ ምላሽ እንዲሰጥባቸው ነው፡፡

ልዩነት
*	 የፖለቲካ እሳቤ በአመለካከትና በፍላጎት ልዩነት 

መዋገን እንጂ፤
*	 እንደቃየል የሚሰደዱበትና የሚቅበዘበዙበት መሆን 

አለበት እንዴ?
ፖለቲካዊ ጥያቄዎች

*	 ዛሬ ሁሉም ሰው ለምን ፖለቲከኛ ሆነ?
*	 ፖለቲካ ሙያ ከመሆን ወጥቶ ለምን ማጀት ድረስ 

ገባ? ለዚህ ተጠያቂው ማን ነው?
*	  ፖለቲካ በእኛ ሀገር ሲሆን በሴራ መተባተብ፣ 

በሸውራራ ትርክት መናቆር፣ በክብረ ሕሊናና በሥጋ 
መበቃቀልና መገዳደል ለምን ሆነ? ለምን ይህንን 
መሰናከል ማለፍ ተሳነን?

*	 የሀገራችን ፖለቲካ ባሕል የጎደለው ምን ይሆን? 
•	 መተማመን መጥፋቱ ነው?
•	 የሥልጣን ጥመኝነቱ ነው?
•	 የዕውቀትና የአመራር ብቃት ማነስ ነው?
•	 ፖለቲካ ስለማይገባንና ስለማይገባን ነው?
•	 ፖለቲካ በራሱ ፖለቲካ ስለሆነብን ነው?
*	 ችግሩ ምንድን ነው? ማን ነው ለእነዚህ ጥያቄዎች 

ብዙኃኑን በአብላጫ የሚያስማማ መልስ 
የሚመልሰውና የሀገሪቱን አውራ ችግር የሚቀርፈው?

አርነት የሚሻ
እኛ የመኖር ሕልውናችን ተናጥቦ፤ የሥጋና የመንፈስ 

ምቾት ርቆን፤ ጦርነት፣ ስደት፣ መፈናቀል፣ ረኃብ፣ ሙስና፣ 
ዘረኝነት፣ በጎጥ ውስጥ ተሸሽጎ መኖር፣ በመንጋ ማሰብ…. 
እንደ ምርጥ ዘር በዙ፡፡ እነዚህና መሰል ክፉ ድርጊቶች 
በሀገራችን ውስጥ እኩይ መናፍስት መስለው ልቦናቸው 
በቆሸሹ ሰዎች እያደሩ ሕዝብን ለመከራ፤ ፤ለችግርና ለሞት 
ይዳርጋሉ፡፡ ታዲያ እነዚህ እንደመናፍስት እየተጣቡን 
እስከመቼ ድረስ በሀገራችን ውስጥ ዘና ባለ ስሜት 
ይኖራሉ?

ምን ነካን
ብዙ ብዙ አርዓያ የሚሆኑን የሀገር መሪዎች 

አሉን፡፡ ቢያንስ ዳግማዊ ዐፄ ቴዎድሮስ እንኳ ጥለውልን 
ያለፉት አርዓያነትን  ብናጤነው፤ እጃቸውን ያልሰጡት 
በሥጋቸው ብቻ ሳይሆን በሐሳብና በመንፈሳቸው ጭምር 
ነበር፡፡ ዛሬ እኛ በመንፈስ አርዓያነታቸውን ስላልተከተልን 
ይሆን የውስጥ ጥንካሬአችን፣ ችግርን የማሸነፍ ወኔ፣ 
ከአቀረቀርንበት ቀና ብሎ የመሄድ ድፍረት፣ ሀገርን 
ወዶ ማገልገልና በሀገር የመኖር ስሜት እንዲሁም 
ራስን ከድኅነት የማላቀቅ ሐሞት የነጠበብን፡፡ እንዲህ 
የመከንነውና  እያደር የኮሰመነው ለምን ይሆን?

ድርሻ
ከዚህች ሀገር ጥቁር አፈር የበቀሉ ስፍር ቁጥር 

የሌላቸው ከድርቅ፣ ከመፈናቀልና ከስደት ያልተፈረጁ 
ብዙኃን ዜጎች አሉ፡፡ ከማኅፀን ጀምሮ እስከ ሽምግልናም 
ድረስ መራር የሕይወት ጽዋን የሚጎነጩ አያሌ ናቸው፡፡ እነዚህ 
ከዓይንና ከምጽዋት የተሰወሩ ፍጹም ድኆች፤ ከርጥብ 
አራስ እስከ አረጋውያን የጎዳና ተዳዳሪዎችና ነዳያን 
የዜግነት ድርሻቸው የት ነው ያለው?

በዚህ ሀገር ላይ
*	 ዛሬ ላይ የተማረ ሰው የኑሮ ልኩን ማን ነው 

የሚያስተካክለው?
*	 የመለያየታችንን የገደል አፍ ስፋት ማን ነው 

የሚያጠበው?
*	 ነጋዴ ላይ ጣልቃ የሚገባ ሥርዓት መች ይፈጠራል?
*	 ፖለቲከኞቻችን እንዲህ የገነነ የንዋይና የሥልጣንን 

ፍቅር ከየት አመጡት?
እውነቱ የቱ ይሆን?

መጫኛ ያዥ፣ መሬት ገፊ፣ ገረድ፣ ባሪያ፣ ፉጋ፣ ፋቂ፣ 
ቀጥቃጭ፣ አንጥረኛ፣ ቡዳ፣ ጭሰኛ፣ ጨዋ፣ ነፍጠኛ፣ 
ሸማኔ፣ አዝማሪ፣ … መኳንንት፣ መሳፍንት፣ ልዕልት፣ 
ልዑል፣… ብሎ ጥንቱን የሰው ሰውነቱ ተክዶ በተኖረበት 
ሀገር፤ እንደሰው፣ እንደኅብረተሰብና እንደ ሕዝብ 
ከአንድነትና ከእኩልነት፤ ይልቅ ተከፋፍሎና ተበላልጦ 
ለኖረ ሕዝብ፤ ዛሬ በብሔር ተከፋፈልንና ብሔርተኝነት 
በሀገር ላይ መጣ ተብሎ እዬዬ መባሉ  እውነት ይሆን?

መበቃቀል
በድሮ ግብር መበቃቀል ካለ ዘረ አዳም አይተርፍም፡፡ 

ለምሳሌ ቴዎድሮስ ባጠፋ ቋራ የሚቀጣ፤ ዮሐንስ ባጠፋ 
ትግሬ የሚቀጣ፤ ምኒሊክ ባጠፋ ሸዋ የሚቀጣ፤… መሆን 
የለበትም፡፡ ኢ- ምክንያታዊ ነውና፡፡ ግብፅን፣ ኑቢያን/ 
ሱዳንን/፣ የመንን እና ሕንድ ድረስ ዘልቀን… ማስገበርና 
ማስተዳደራችን ታሪክ ዘግቦታል፡፡ እነርሱ ግን ዛሬ 
በትናንት ታሪካችን መጣንባችሁ አላሉንም፡፡ እንዲሁም 
ኢጣሊያንም ከትናንቱ እጅግ ብታይልም የመሪዎቿን 
ስህተት አረመች እንጂ ወዮውላችሁ አላለችም፡፡ 

እኛም በዛሬ ፖለቲካችን ትናንት ባልኖርንበት ዘመን 
በተሠሩ ስህተቶች ቂም ተቆጣጥረን ታሪክ ለማወራረድ 
ወደመበቃቀሉ ከኼድን ከዚህ ወደባሰና ወደከፋ አዘቅት 
ይወስደናል፡፡ ከሰውነት በታችም ያወርደናል፡፡ በዚህች 
ጥንታዊትና ትልቅ ሕዝብ፣ ነባርና ታሪካዊት ሀገር 
እንዲሁም አንዱ ከአንዱ ጋር ፍጹም በሆነ መንገድ 
በጋብቻና በሌላም የተጋመደና የተዋሐደ ሰፊ ሀገር ልንኖር 
ነው ተፈጥሮ የጠራችን፡፡ 

እኛ የዛሬ ነን ከእኛ የሚጠበቀው ለዚህች ዓለም 
በጊዜያችንን በሠላም፣ በደስታና በተስፋ በመኖር የዛሬ 
ዘመናችንን በረከት ማጣጣም  ነው፡፡ በትናንት የኑሮ 
ዘይቤው የዛሬ  ሕልውናችንን ማናጠብ፣ ማጠየም 
አይገባም፡፡ ይህም ለነገው ትውልድ ጥሩ መሠረት 
እንድንጥል አያደርገንም፡፡ ሕይወትን በቀላል ለመኖር 
ከክፋት ደግነት ሳይሻል አይቀርም የተባለውን ሐሳብ 
ገንዘብ ማድረግ አይበጅም ?

ሕገ መንግሥት
የዛሬን ሕገ መንግሥት የፈጠሩት በአንድም ሆነ በሌላ 

መንገድ የቀደሙ ሕገ መንግሥታት ናቸው፡፡ ዛሬ ሀገር 
ለመታደግ አንድ መንገድ ብቻ ያለ አስመስሏል፡
፡ ርሱም አዲስ ሕገ መንግስት መቅረጽ የብዙኃን እሳቤ 
ይመስላል፡፡ ቢያንስ የተወሰኑ አንቀጾችን ለማሻሻል ጥሩ 
የሚባል ግንዛቤ ያለ አልመስል ብሏል፡፡ ዋናው ጉዳይ 
ግን በምንም መልክ ይቀረጽ ሕገ መንግሥት ብቻውን 
ፋይዳቢስ ነው፡፡ በሰነድ ብቻ የሀገር ችግር አይፈታም፡፡ 
ሌላው ቢቀር ባለው ሕገ መንግሥት ላይ የሰፈሩ ምርጥ 
ምርጥ አንቀጾች/ሐሳቦች እንኳ በቅጡ አልተተገበሩም፡፡

በሕገ መንግሥት ፈንታ እግዚአብሔር በጣቶቹ 
ጽላት ላይ ጽፎ ለሙሴ የሰጠው አሥርቱ ሕግ 
ለሀገር መተዳደሪያነት ብንጠቀምበት ተግባራዊ 
አይሆንም፡፡ መጀመሪያ ሰው በሰውነቱ የሚከበርና 
የሚኖር፤ ሥርዓትና ሕግ የሚያከብር፤ በፍትሕ 
የሚተዳደርና ርትሕንም የሚያውቅ መሆን አለበት፡፡ 
ሕግ ፍትሐዊነትን ተግባራዊ በማድረግ የሚጸና እንጂ 
የነጠረ ሕግ ብቻውን ሥርዓትና ፍትሕን አያመጣም፡፡

ሕግ በቁሙ ብቻውን አይጠቅመንም፣ 
ውጤታማም አንሆንበትም፣ አይታደገንም፡፡ ለምሳሌ 
ሙስናን በሀገር ላይ ለመዋጋት አትስረቅ ከሚለው 
የታላቁ መጽሐፍ ሕግ በላይ ምን ሊመጣ ችላል? 
ይህ ሕግ በየቤተ እምነቱ አለ፤ ግን ሌብነቱ በየቤተ 
እምነቶችና በየመንግሥት ተቋማት የፀና ነው፡፡ 
የጽሑፍ ሕግ ብቻውን የትኛውንም ግለሰብ ሆነ ተቋም 
አይገዛም፤ ለዚህ ቢያንስ ነጻና ፍትሐዊ በሆነ መንገድ 
ሕግ አስፈጻሚን ይሻል፡፡ 

የነጠረ ርዕዮተ ዓለም ብቻውን አርነት 
አያወጣም፡፡ ሰብዓዊነት፣ ንጹሕ ልቦና፣ ፍትሕና ርትሕን 
መያዝ ያስፈልጋል፡፡ በተለይ ደግሞ በዛሬ ልቦናችን 
አስርቱን የሙሴ ሕግ ለሀገር መተዳደሪያ ብንጠቀምበት 
ከመበደልና ሕግን ከመተላለፍ አናመልጥም፡፡ ኃይለ  
ስሜት፣ አዕምሮ፣ ሕሊና፣ ልቡና የነፍስ ዕውቀት፣ ሕግ፣ 
ፍትሕ፣ ርትሕ… ታድሎን ሰው መሆን ተስኖናል፡፡ 

የሰው ልጅ ከሕግ በላይ ነው፡፡ ሰውን የሚገዛው ሕግ 
ሳይሆን ሕሊናው ነው፡፡ ሰውነትን ማክበርና መቀበል፤ 
በሰው ሞራላዊ ሕግና ፍትሕ መገዛት ቀዳሚ ተግባር 
አይመስላችሁም ? ምክንያቱም ሰው በልቦናው ሰሌዳው 
ላይ የታተመለት የሞራልና የተፈጥሮ ሕጉ ሲሳሳና ሲጠፋ 
የጽሑፍ ሕግ እያጠነከረ ያመጣል፡፡ 

 ለዚህ ሀገር ሕግ በየጊዜው መቅረጽ ነው ወይንስ 
በሃይማኖት፣ በባሕል፣ በሀገር መልካም ዕሴቶች እየተገነባ 
በተፈጥሮ የሰውነት ልክ ሕዝቡን አድርሶ እንደሰው 
የተወሰነ ሕግ ለስሁትነቱ ማስቀመጥ አይሻልም?

መልስ መስጫ
ከላይ ለቀረቡ ጥያቄዎች በአዲስ ዘመን ጋዜጣ 

በነፃ ሐሳብ ዓምድ ስር መልሶቻቸውን ብትሰጡ 
በቀላሉ ይደርሰኛል፡፡ ሌላ አማራጭ ብትጠቀሙም 
በተዘዋዋሪ አገኘዋለሁ፡፡

ለጥያቄዎቻችን መልስ መስጠት
 የተገባን እኛው ነን !

ፖለቲካ እና ልዩ ልዩ 

ለብሔራዊ ጥቅም በአንድነት እንቁም
በጋዜጠኛና ሲኒየር የኮሙዩኒኬሽን ባለሙያ 
ላንዱዘር አሥራት 

ኢትዮጵያውያንን፣ በማስተባበር የሀገሪቱን ዳር 
ድንበርና ሁለንተናዊ ሉዓላዊነት በማስከበር እንዲሁም 
የአውሮፓ የወቅቱ ልዕለ ኃያል ሀገር / የፋሽስት ጣሊያን 
የቅኝ ግዛት ቅዠት የወለደውን ወረራ በመጣበት አግባብ 
ተፋልሞ ከመቀልበስ ረገድ የበኩላቸውን ኃላፊነት 
በልኩ መወጣት የቻሉ የወቅቱ መሪ ናቸው ዳግማዊ አፄ 
ምኒልክ። ዳግማዊ አፄ ምኒልክ፤ ትውልዱ ከእርሳቸውና 
ከመሰሎቻቸው ትምህርት በመውሰድ ሀገሩን ዘውትር 
በሁሉም ግንባር ልጠብቅ እንደሚገባው በማሳሰብ በዚህ 
መልኩ ያስተላለፉት መልዕክት በታሪክ መዛግብት ተሰንዶ 
ይገኛል።

“እናንተ አንድ ልብ ሆናችሁ በምቀኝነት እርስ 
በርሳችሁ ተዋግታችሁ ካላለቃችሁ በቀር ኢትዮጵያን 
ሀገራችንን ለሌላ ለባዕድ አትሰጧትም፤ ክፉም ነገር 
ሀገራችንን አያገኛትም። ነፋስ እንዳይገባባችሁ ሀገራችሁን 
በያላችሁበት በርትታችሁ ጠብቁ፤ ወንድሜ ወንድሜ 
እየተባባላችሁ ተደጋገፉ፤ የኢትዮጵያን ጠላት ተጋግዛችሁ 
ተድንበር መልሱ። የኢትዮጵያ ጠላት ባንዱ ወገን ትቶ 
ባንድ ወገን ቢሄድና ድንበር ቢገፋ፤ በኔ ወገን ታልመጣ 
ምን ቸገረኝ ብላችሁ ዝም አትበሉ፤ ያ ጠላት በመጣበት 
በኩል  ሁላችሁም ሄዳችሁ አንድነት ተጋግዛችሁ 
ጠላታችሁን መልሱ እስከ እየቤታችሁ እስኪመጣ ዝም 
ብላችሁ አትቆዩ” ዳግማዊ አፄ ምኒልክ፤ ግንቦት ፲ ቀን 
፲፱፻፩ ዓ.ም. በዚህ መልኩ ትምህርት የሚሰጥ መጪውን 
ትውልድ ያገናዘበ መልዕክት ያስተላለፉም መሆናቸው 
በታሪክ እንዲህ ይታወሳል።

ለኢትዮጵያ፣ ነፃነትና ዘመናዊ ሀገረ መንግሥት 
ግንባታ መሠረት እንደጣሉ የሚነገርላቸው ዳግማዊ አፄ 
ምኒልክ፤ ለሀገር ክብርና ብሔራዊ ጥቅም በአንድነት 
መቆም የጥንካሬ ሁሉ ምንጭና የማድረግ ኃይል መሆኑን 
በአጽንኦት የሚያምኑ ከመሆናቸውም ባሻገር ኩርፊያና 
ቅራኔን በማስወገድ ኃይል ለማሰባሰብ እንዲቻል ልዩ ልዩ 
ስምምነቶችን ከባላባቶች ጋር ያደርጉ እንደነበር አንዳንድ 
የታሪክ መጻሕፍት በልዩነት ታሪኩን ጽፈዋል።

በዓድዋ የህልውና እና ሉዓላዊነትን የማረጋገጥ የነፃነት 
ትግል ወቅት ኢትዮጵያውያን፤ ዳግማዊ አጼ ምኒልክ 
ለግዛት አስተዳዳሪዎች ሀገራቸውን ከወራሪ እንዲከላከሉ 
አድርገውላቸው የነበረውን ጥሪ ተከትሎ፤ የውስጥ 
ጉዳዮቻቸውን እርግፍ አድርገው በመተውና ፈጣን ምላሽ 
በመስጠት ከሀገር ሉዓላዊነትና ብሔራዊ ጥቅም የሚበልጥ 
ምንም እንደማይኖር በተጨባጭ አሳይተዋል።

በዓድዋ የህልውና ትግል ወቅት የነበሩ የሁሉም 
ግዛት አስተዳዳሪዎች፣ አርሶ አደሮችና ሴቶችን ጨምሮ 
ያሏቸውን ኃይሎች በግላቸው መሪነት አስከትለው 
ወረራው ካጋጠመበት የዓድዋ ሰንሰለታማ ተራሮች 
ከተው  በመድረስ የነጭ ወራሪን  ድል ማድረግ ችለዋል። 
ይህም በዓለም ታሪክ ለመጀመሪያ ጊዜ ኢትዮጵያውያን 
በአንድነት የካቲት 23/1888 ዓ.ም (March 1/1996) 
የነጭ/የጣሊያን ወራሪ ላይ የተቀዳጁት የጥቁር ሕዝቦች 
ሁሉ ብቸኛ ድል ሆኖ በዓለም ታሪክ ይታወሳል።

ኢትዮጵያውያን፣ ለሀገር ብሔራዊ ጥቅምና ክብር 
መረጋገጥ ከተግዳሮቶቻቸው ሁሉ ባሻገር  በዘር፣ በቋንቋና 
ሃይማኖት ሳይከፋፈሉ በአንድነት በመቆም መሪዎቻቸውን 
ታዘው  ከ16ኛው ክፍለ ዘመን መባቻ አንስቶ ወራሪዎችን 
ድባቅ በመምታት ሀገረ መንግሥቱን ከማጽናትም ባለፈ 
ጠብቀው ማቆየት ችለዋል።

ለዚህም ማሳያ የሚሆነን ኢትዮጵያውያን ከቱርክ፣ 
ከእንግሊዝ፣ ከግብጾች ጋር በተደረገው የጉንዴትና ጉራ 
ጦርነት፣ ከሱዳን ደርቦሾች፣ በካራማራ ከዛይድ ባሬ ወራሪ 
ኃይልና በኢትዮ -ኤርትራ የህልውና ትግል ወቅት ድንበር 
ጥሰው ከደጃፋቸው የመጡ መራሪ ኃይሎችን በጀግንነት 
መክተው በሁሉም ድል በመንሳት ጽኑ ሀገር መንግሥት 
ጠብቀው በማቆየት ኃላፊነታቸውን በአግባቡ በመወጣት 
ፈለጋቸውን እንድንከተል ምሳሌ ሆነውናል።

 ኢትዮጵያ በታሪኳ፣ ለዘመናት ጦርነትና የህልውና 
ትግል የምትገኝበት መልክዓ -ምድራዊ አስፈላጊነትን 
ተከትሎ ተለይቷት አያውቅም። ጦርነት የታሪኳ አካል ሆኖ 
የዘለቀው  ወራሪዎችን  ለመመከት፣ ብሔራዊ ጥቅሞቿንና  
ሀገራዊ  ክብሯን ላለማስደፈር  ዜጎቿን በአንድነት 
አስተባብራ በፈጸመችው ተጋድሎ እንጂ የየትኛውንም 
ሀገር ድንበር ገፍታ በእብሪት ወረራ ፈጽማ እንደማታውቅ 
የረጅም ዘመናት የሀገረ-መንግሥት ታሪኳ ያስረዳል።

ኢትዮጵያውያን፣ በዘመናት መሃል በአንድነት ሀገሪቱ 
የገጠማትን የህልውና አደጋ/ወረራ መክተው ሀገረ-
መንግሥቱን ማጽናት ከመቻላቸውም ባሻገር በውጤቱም 
ኢትዮጵያ፤ በዓለም ፖለቲካና የዲፕሎማሲ መድረክ  እንደ 
ጥንታዊነቷ ሁሉ እስከ ሙሉ ክብሯ የሚገባትን ማግኘት 
እንድትችል፣ እንድትታወቅና እንድትከበር አድርገዋታል።

ኢትዮጵያውያን፣ በህልውና ትግሎች ሁሉ  ድል 
በማድረግ ባሳዩት ለሀገር ብሔራዊ ጥቅም በአንድነት 
የመቆም የዓላማ ጽናት መነሻነት የፓን አፍሪካኒዝም 
የአፍሪካውያን የአንድነት እንቅስቃሴ እንዲቀጣጠል 
አንቀሳቃሽ አቅም ከመሆናቸውም  በተጓዳኝ የካሪቢያን 
ሀገራትን ጨምሮ ሌሎችም የዓለም ጭቁን ሕዝቦች 
በገዛ ክንዳቸው ታግለው ነፃ መውጣት እንደሚችሉ 
ያስተማረም ነው።

ኢትዮጵያውያን፣ ፋና ወጊ ሆነው ላሳዩት ምሳሌነት  
በጎርጎሮሳዊያኑ ሜይ 25/1963  ከቅኝ ግዛት ነፃ የወጡ 
የአፍሪካ ሀገራት፤ የአፍሪካ ህብረት መቀመጫውን 
በአዲስ አበባ አድርጎ እንዲመሠረትም አድርገዋል። 
በተመሳሳይ ኢትዮጵያውን፣ ከታላቁ የዓድዋ ጦርነትም 
በኋላ ዜጎች በአንድነት ለሀገሪቱ ብሔራዊ ጥቅም በጽናት 
በመቆም በዓለም የፖለቲካና የዲፕሎማሲ መድረክ ላይ 

በፈጠሩት ተጽዕኖ፤ ሀገሪቱ ከአንደኛው የዓለም ጦርነት 
በኋላ የተመሠረተው ሊግ ኦፍ ኔሽኝ የተሰኘው ዓለም 
አቀፍ የሰላምና ደህንነት ተቋም ብቸኛ አፍሪካዊት አባል 
ሀገር በመሆን በ1923 መሥራች ሀገር ሆና እንድትቀላቀል 
አስችሏታል።

ይህ በእንዲህ እንዳለ ሀገሪቱ አሁን ላይ በውስጥ 
የምታከናውናቸውን ልዩ ልዩ የልማት ሥራዎችን ጨምሮ 
በዲፕሎማሲው ረገድም በጋራ ተጠቃሚነት መርህ 
ብሄራዊ ጥቅሟቿን ለማስከበር  በምትወስዳቸው  ጊዜውን 
የሚመጥኑ  የሪፎርም ርምጃዎች ሳቢያ፤ በምንገኝበት 
ቀጠና እና በዓለም አቀፍ ደረጃ እጅ የመጠምዘዝ 
ዛቻና ማስፈራሪያን ያካተተ የተደራጀ ዘመቻና  ጫና 
እየተደረገባትም ይገኛል።

ከኢትዮ- ኤርትራ ጦርነት በኋላ፣ በተደረገው የድንበር 
ማካለል ወቅት በግልጽ ይሄ ነው ተብሎ በማስረጃነት 
በማይወሰድ  ልዩ ልዩ  ፖለቲካዊ ምክንያት፤ የሀገሪቱን 
ብሔራዊ ጥቅም ማስከበር ላይ  በታዩ የአቋም መለሳለስና 
የፖለቲካ ቁርጠኝነት ውስንነት ከሦስት አስርት ዓመታት 
ለሚበልጥ ጊዜ ሀገሪቱ ከቀጠናው ዲፕሎማሲና ፖለቲካ 
እንድትገለል ተደርጋ ኖራለች።

በውጤቱም ሀገሪቱ፣ የባህር በሯን ጨምሮ 
በባለቤትነት የምታስተዳድራቸውን ወደቦቿን ፍታሐዊነት 
በጎደለው ፍርደ ገምዲል ውሳኔ እንድታጣ ከመደረጓም 
ባለፈ በቀጠናው ለብሔራዊ ጥቅሟቿ መከበር አበክሮ 
ሲሰራ የነበረው የባህር ኃይሏም እንዲበተን ሆኗል።

ኢትዮጵያ፣ በቀጠናው በሁሉም ረገድ አስቀድሞ ወደ 
የነበራትን ብሔራዊ ጥቅሞቿን ጨምሮ ክብሯን ለመመለስ 
በምታደርጋቸው ዲፕሎማሲያው ጥረቶች፤ ከራስ ገዟ 
ሶማሌላንድ ጋር በቅርቡ የመግባቢያ ሰነድ የተፈራረመች 
መሆኗ የሚታወስ ነው።

የኢትዮጵያው ጠቅላይ ሚኒስትር ዐብይ አሕመድ 
ከሶማሌላንድ ፕሬዚዳንት ሙሴ ቢሂ አብዲ ጋር 
ታህኅሣሥ 22፤ 2016 የመግባቢያ ስምምነት ፊርማቸውን 
ካኖሩ በኋላ፤ የሀገሪቱ ታሪካዊ ጠላቶች ሶማሊያ ብርቱ 
ተቃውሞ እንድታሰማ እየገፋፏትም ሲሆን፤ በዚህ 
መነሻነት ፈጽሞ ያልተገባትን ዓለም አቀፍ ዲፕሎማሲያዊ 
ድጋፍ ለማግኘት በቅርቡ የተካሄደውን የአፍሪካ ሕብረት 
የመሪዎች ስብሰባን ጨምሮ በመንግሥታቱ ድርጀት 
የጸጥታ ጥበቃ ምክር ቤትና  በሌሎችም አጀንዳ ሆና 
ለመቅረብ በሎቪስቶች የተደገፈ ሁሉን አቀፍ ጥረት 
እያደረገች ትገኛለች።

ኢትዮጵያ ከራስ ገዟ ከሶማሌላንድ ጋር 
በተፈራረመችው የመግባቢያ ስምምነት ምክንያት፤ 
ከሀገሪቱ ጋር ውዝግብ ውስጥ እንድትገባ በሌሎች 
አላስፈላጊ ጫና የተደረገባት ሶማሊያን እንደ proxy 
መጠቀም የሚፈልጉ ኃይሎች መኖራቸውን ጠቅላይ 
ሚኒስትር ዐቢይ አሕመድ በቅርቡ ለሕዝብ ተወካዮች 
ምክር ቤት አባላት በሰጡት ምላሽና ማብራሪያ  
የተናገሩም ሲሆን፤ በሁለቱ ሀገራት በኩል የጦርነት ፍላጎት 
አለመኖሩንም በአጽንኦት አስገንዝበዋል።

ራስ ገዟ ሶማሌላንድ ከኢትዮጵያ ጋር የተፈራረመችው 
የመግባቢያ ስምምነት በሀገራቱ መካከል የመጀመሪያ 
ተደርጎ የሚወሰድ   አይደለም። ሀገሪቱ የበርበራ ወደብን 
ለማልማት እና ለማስተዳደር የተባበሩት አረብ ኤምሬቶች 
ንብረት ከሆነው ዲፒ-ወርልድጋር ከስምንት ዓመት  በፊት 
በተመሳሳይ ውል ገብተው በጋራ እየሠሩ መሆናቸውም 
የሚታወቅ ነው።

ኢትዮጵያ ከራስ ገዟ  ከሶማሌላንድ ጋር 
የተፈራረመችው የመግባቢያ ስምምነት፤ የራስ ገዝ 
አስተዳደሯ ከሌሎች ሀገሮች ጋር ከፈጠረቻቸው 
ግንኙነቶችም  የተለየ አይደለም። ለዚህም ተጨባጭ 
ማስረጃ የሚሆነን በርካታ የተባበሩት መንግሥታት 
ድርጅት አባል ሀገራት ለሶማሌላንድ የሀገርነት ዕውቅና 
ባይሰጡም በሃርጌሳ አገናኝ የዲፕሎማቲክ ጽሕፈት ቤቶች 
አሏቸው። በሶማሌላንድ(“ሃርጌሳ”) ወደ 20 ገደማ የሚሆኑ 
የተመድ አባል ሀገራት የቆንስላ ጽሕፈት ቤት መቀመጫም 
መሆኗ በዓለም አቀፍ ደረጃ የሚታወቅ እንጂ ለማንም 
በሰበር ዜና የሚነገር ጉዳይ አይሆንም።

ኢትዮጵያ ከራስ ገዟ ሶማሌላንድ ጋር የተፈራረመችው 
የመግባቢያ ስምምነት፤ ለንግድ እና ወታደራዊ የጦር 
ሰፈር ለማቋቋም የሚያስችል የባህር ወደብ /ጠረፍ 
ሀገሪቱ እንድታገኝ የሚያስችላትም ይሆናል። የጎረቤቶቿ 
ሰላም መሆን አስተማማኝ የሰላም ዋስትና እንደሚሰጣት 
በጽኑ የምታምነዋ ኢትዮጵያ፤ ጎረቤቶቿን ባስቀደመ 
የዲፕሎማሲ መርህ በመንግሥታት የለውጥ ሂደት 

በአቋማ በመጽናት አስፈላጊ ድጋፎችን ሁሉ ባልተቋረጠ 
መልኩ በማድረግ ላይ ትገኛለች።

በምሥራቅ አፍሪካ ጎረቤቶቹን በመውረር ታላቋን 
ሶማሊያ እመሰርታለሁኝ ብሎ ተነስቶ ከነበረው የዛይድ 
ባሬ መንግሥት ውድቀት/ሽንፈት ማግሥት፤ እንደ 
ሀገር የመፈራረስ /በየአቅጣጫው የመበታተን አደጋ 
ላጋጠማት ሶማሊያ፤ ኢትዮጵያ ሠራዊቷን በሚፈለገው 
ልክ በማሰማራት  ሶማሊያ እስከ ዛሬ ድረስ  መንግሥት 
እንዲኖራት ማድረግ ችላለች።  በተግባሯም ለ17 ዓመታት 
ጸንታ የሶማሊያን ማዕከላዊ መንግሥት በመደገፍ ላይ 
ትገኛለች።

ይህ በእንዲህ እንዳለ ፤ በተለያዩ ግዚያት ሶማሊያ 
ከሌሎች ጎረቤት ሀገራት ጋር የድንበር ግጭትና ፖለቲካዊ 
አለመግባባት ሲያጋጥማት  ለማግባባት ብዙ ርቀት ሄዳ 
ተግባሯን ማሳካት መቻሏ ይነገራል። ለዚህም ሶማሊያ 
ከኬንያ ጋር የገባችበትን የድንበር ግጭት ለመፍታት 
ኢትዮጵያ የሁለቱን ሀገራት መሪዎች አገናኝታ ማስማማት 
መቻሏ ማሳያ የሚሆን ነው።

በረጅም ዘመናት የሀገረ-መንግሥት ታሪኳ 
በትኛውም ሀገር ላይ ወረራ ፈጽማ የማታውቀው እና 
ነፃነቷን በትውልድ ሂደት በጽኑ በመጠበቅ የምትታወቀዋ 
ኢትዮጵያ ፤ በዓለም አቀፉ የሰላም አስከባሪ ጦር በኩል ልክ 
እንደሷ ሁሉ የሌሎችም ሀገራት ነፃነት እንዲጠበቅ በኮንጎ፣ 
በሩዋንዳ፣ በላይቤሪያ፣ በሱዳን እና በሶማሊያ የሰላም 
ማስከበር ተልዕኮዎች በመሰማራት ሰላም የማረጋገጥ 
ዓለም አቀፋዊ ግዴታዋን በላቀ ኃላፊነት መወጣት መቻሏ 
የሚታወስ ነው።

አሜሪካና አውሮፓ፣ የሩቅና የመካከለኛው ምሥራቅ 
ሀገራት በቀይ ባህርና ኤደን ባህረ-ሰላጤ ወታደራዊና 
ኢኮኖሚያዊ ብልጫን ለመያዝ የቀጠናውን ሀገራት 
ብሔራዊ ጥቅም በሚጻረር መልኩ ሁሉን አቀፍ 
ተደራራቢ ጫና እያደረጉ የሚገኙ መሆናቸው የቀጠናውን 
ዲፕሎማሲና ፖለቲካ ተለዋዋጭና አይገመቴ እንዲሆን 
ማድረጉ በበርካቶች የሚነገር ከመሆኑም ባለፈ የሚታይ 
ነው።

በኢኮኖሚያዊ፣ ፖለቲካዊና ወታደራዊ መስኮች 
ኢትዮጵያ ብሔራዊ ጥቅሟቿን በቀጠናው ለማስከበር 
የምታደርገውን ሁሉን አቀፍ  ጥረት ኃይል አሰባስቦ 
መደገፍ መቻል፤ ከአንድ ፓርቲና መሪ ጉዳይ አስፈጻሚነት 
ከፍ ያለ በሁሉም ረገድ የሀገሪቱ ስብራቶች እንዲታከሙ 
የሚያደርግ የዚህ ትውልድ ጀብድ ሆኖ በታሪክ ልታወስ 
የሚችል የጋራ ኃላፊነትም ጭምር ነው።

በምንገኝበት ቀጠናም ሆነ በዓለም አቀፍ 
የዲፕሎማሲና የፖለቲካ መድረክ፤ ብሔራዊ ጥቅምና 
ክብራችንን ለማስጠበቅ እንድንችል፤ በውስጥ እንደ 
ልዩነት የሚታዩ ጉዳዮችን ሁሉ ደረጃ በደረጃ በሰከነና 
መደማመጥ በሰፈነበት የውይይት አግባብ ልዩነቶች 
በሰጥቶ መቀበል መርህ በሚፈለገው ልክ እንዲጠቡ 
ማድረግ አስፈላጊ ይሆናል። ለሀገር ሁለንተናዊ ግንባታ 
አቅም በሚሆን ሁናቴ ልዩነቶችን በሚፈለገው ልክ 
በመግራትና በማስተናገድ ለብሔራዊ ጥቅም መከበር 
ኃይል በማሰባሰብ በአንድነት መቆም ወቅቱ የሚጠይቀው 
ከሁላችንም የሚጠበቅ ነው።

በተለመደው የፖለቲካና የዲፕሎማሲ ግንኙነት 
መርህ በቀጠናው የመንግሥት የሥርዓት ለውጦችን 
ተሻግረው በይደር የቆዩና በዚህኛው ትውልድ ጫንቃ 
ላይ የወደቁ ፖለቲካዊ ፣ ኢኮኖሚያዊና ዲፕሎማሲያዊ 
ተደራራቢ ችግሮች በቀላሉ መልስ እንዲያገኙ ማስቻል 
አዳጋች እንደሚሆን ይታመናል።

ይሁንና አዳዲስ ነባራዊ የቀጠናውን አሁናዊ 
ተጨባጭ ባህሪ ያገናዘበ ዲፕሎማሲያዊና ፖለቲካዊ 
አማራጭ  ሃሳቦችን፣ ፖለቲካዊ ታክቲኮችን ፣ ለሀገሪቱ 
ሁለንተናዊ ለውጥ ቀናኢ የሆኑ የውስጥና የውጭ 
ኃይሎችን ለብሔራዊ ጥቅም የማሰለፍ ዲፕሎማሲዊ 
ስልትና ልዩ ልዩ አዳዲስ የፖሊስ ሃሳቦችን ለይቶ ተግባራዊ 
ማድረግን ይጠይቃል።

ቀደምት ኢትዮጵያውያን ፣ለብሔራዊ ጥቅምና ሀገራዊ 
ክብር መረጋገጥ ሲያደርጉት  የነበረውን የትብብር መርህ 
አጠናክረን በማስቀጠል፤ የውስጥ ኃይልን በማሰባሰብና 
አዳዲስ የፖለቲካና የዲፕሎማሲ ስልቶችን በመንደፍ 
በምንገኝበት ቀጠናም ሆነ በዓለም አቀፍ የዲፕሎማሲ 
መድረክ ለብሔራዊ ጥቅሞቻችን  መረጋገጥ በአንድነት 
መቆም መቻል፤ ወደምንፈልገው ስኬት ለመድረስ 
የምናደርገውን መንገድና ጉዞ አጭር እንደሚያደርገው 
ከታሪካችን ውጭ ማስረጃ የሚያሻን አይሆንም።

በዓድዋ የህልውና ትግል 
ወቅት የነበሩ የሁሉም 
ግዛት አስተዳዳሪዎች፣ 
አርሶ አደሮችና ሴቶችን 
ጨምሮ ያሏቸውን 
ኃይሎች በግላቸው መሪነት 
አስከትለው ወረራው 
ካጋጠመበት የዓድዋ 
ሰንሰለታማ ተራሮች ከተው  
በመድረስ የነጭ ወራሪን  
ድል ማድረግ ችለዋል

ግብርና  
ለወተት ሀብት ልማት ስኬት - የምርምር ተቋማቱ ሚና

ማህሌት አብዱል 

ኢትዮጵያ በቀንድ ከብት ሀብቷ በአፍሪካም ሆነ 
በዓለም ከፊት የተሰለፈች ሀገር ብትሆንም፣ ከዚህ ሀብቷ 
በሚፈለገው ልክ ተጠቃሚ እንዳልሆነች ይገለጻል።  
የህብረተሰቡ አመጋገብ ሥርዓትም በእንስሳት ተዋፅኦ 
ምርትና ምርታማነት ያልተደገፈና ያልጎለበተ መሆኑን 
በተደጋጋሚ ይነሳል። 

 በተለይ በአንዳንድ የሀገሪቱ አካባቢዎች በሕፃናት ላይ 
ለሚስተዋለው የመቀንጨር (Stunting) ችግር የራሱን 
ተፅእኖ እንዳለው የዘርፉ ምሁራን ይናገራሉ። ዜጎች 
በተለይ ደግሞ ሕፃናት የተመጣጠነ ምግብ እንዲያገኙ 
ከሚያግዙት  መካከል ሥጋና ወተት ቀዳሚዎቹ እንደሆኑ 
ይገለፃል። ይሁን እንጂ እነዚህን ምርቶች በገበያ ውስጥ 
በቀላል ዋጋና በሚፈለገው መጠን ማግኘት አዳጋች 
መሆኑ ይታወቃል።  

በሀገሪቱ እንደ ወተትና ያሉ የእንስሳት ተዋፅኦ 
ውጤቶች ፍላጎትና ገበያው ያልተጣጣሙበት ሁኔታ 
ምርቶቹን ከውጭ ሀገራት በከፍተኛ የውጭ ምንዛሬ 
ለማስገባት ተገዳለች።  መረጃዎች እንደሚያሳዩትም፤ 
በሀገሪቱ  በየዓመቱ የሚመረተው የወተት መጠን  ከሕዝቡ 
ፍላጎት  አንፃር ሲታይ በጣም ዝቅተኛ የሚባል ነው። 

በሌላ በኩል የዓለም ጤና ድርጅት አንድ ሰው 
በአማካይ በዓመት 200 ሊትር ወተት መጠጣት 
እንዳለበት ይመክራል፤ ሆኖም በአሁኑ ወቅት በሀገሪቱ 
በአማካይ አንድ ሰው 19 ሊትር ወተት ብቻ እንደሚጠጣ 
የግብርና ሚኒስቴር መረጃ ያመለክታል።  ለዚህ ደግሞ 
የተለያዩ ችግሮች እንደ ምክንያት ይጠቀሳሉ።  ከእነዚህም 
መካከል በሀገሪቱ የወተት ሀብት ዘርፉ በተለያዩ መዋቅራዊ 
ችግሮች የተበተበ በመሆኑ ለዘርፉ ምርትና ምርታማነት 
አለመጎልበት ዋናው ሰበብ እንደሆነ የዘርፉ ምሁራን 
በተደጋጋሚ ሲናገሩ ይደመጣል።  በተለይም የወተት 
እሴት ሰንሰለቱ ወደኋላ የቀረ መሆኑ፤ የትምህርት፤ 
የምርምር፤ የኤክስቴንሽን ሥርዓቱ ያለመዘመን ለዘርፉ 
እድገት ማነቆ ሆኖ ቆይቷል።  

መንግሥት ይህንን ችግር በዘላቂነት ለመፍታትና 
ሀገሪቱ ባላት ሀብት በላቀ ደረጃ ተጠቃሚ ትሆን ዘንድ 
‹‹የሌማት ቱሩፋት›› የተሰኘ መርሃ ግብር ቀርጾ እየተገበረ 
ይገኛል።  በመርሃ ግብሩ የእንስሳትና የእንስሳት ተዋፅኦን 
ጨምሮ አትክልትና ፍራፍሬ ሰብልና መሰል የግብርና 
ውጤቶችን ምርታማነት ወደ ከፍተኛ ደረጃ ለማሻገር 
ዘርፈ ብዙ ሥራዎች  በመከወን ላይ ናቸው።  የግብርና 
ሚኒስቴር መረጃ እንደሚያመለክተው፤ በሀገር አቀፍ 
ደረጃ የሚመረተውን የወተት ምርት በሌማት ቱሩፋት 
መርሃ ግብሩ በቀን ከአንድ ላም የሚገኘውን ወተት ወደ 
45 ሊትር ለማድረስ እየተሠራ ነው።   

በሌማት ቱሩፋት መርሀ ግብሩ በየክልሉ እየተከናወነ 
ላለው የወተት መንደር ውጤታማነት የምርምር ዘርፉ 
የበኩሉን ሚና እየተጫወተ ይገኛል።  የግብርና ምርምር 
ኢንስቲትዩት የተሻሻሉ የእንስሳት ዝርያዎችን ከማፍለቅ 
ባሻገር መርሀ ግብሩ በተጨባጭ እንዲተገበር ለአርሶና 
አርብቶ አደሮች ተከታታይነት ያለው ድጋፍ በመስጠት 
ላይ ይገኛል። 

በኢንስቲትዩቱ የሆለታ ግብርና ምርምር ማዕከል 
የብሔራዊ ወተት ከብቶች ምርምር ፕሮግራምና በሆለታ 
ግብርና ምርምር ማዕከል የወተት ልማት ኃላፊ ዶክተር 
ኡልፍነህ ገልሜሳ እንደሚሉት፤ ማዕከሉ በተለይም 
በእንስሳትና እንስሳት ተዋፅኦ ምርምር አንጋፋ ተቋም 
እንደመሆኑ በዘርፉ ያለውን የምርትና ምርታማነት ችግር 
ለመፍታት በርካታ ምርምሮችን አካሂዷል፤ በማካሄድም 
ላይ ነው።  ለዓመታት ሀገር በቀል እንስሳቶችን ከውጭ 
ምርጥ ዝርያዎች ጋር በማዳቀል፤ በቴክኖሎጂ በመደገፍ 
ምርታማነት በማጎልበት ውጤቶችን አስመዝግቧል።  

ከዚህ በፊት በቀን ከአንድ ላም ይገኝ የነበረውን 
ሁለት ሊትር  ወተት ወደ 17 ሊትር  ማድረስ መቻሉን 
ዶክተር ኡልፍነህ ያመለክታሉ።  በሀገር አቀፍ ደረጃ 
የሌማት ቱሩፋቱ በይፋ ከተጀመረ ወዲህ  ደግሞ በቀን 
ከ35 እስከ 42 ሊትር ወተት ከአንድ የተሻሻለ ዝርያ ካላት 
ላም ለማግኘት እየተሠራ መሆኑን ያስረዳሉ።   

‹‹በሌማት ትሩፋት መርሃ ግብሩ መሠረት የተሻሻሉ 
ላሞችና ጊደሮችን ለአርሶ አደሩ ተደራሽ የማድረግ ሥራ 
እየተሠራ ነው።  ይሄ ደግሞ የወተት መንደር ለማቋቋም 
የምናደርገው ፕሮጀክት አካል ነው›› ይላሉ።  እስካሁንም 

በየዓመቱ 100 የተሻሻሉ ጊደሮችና ላሞችን በመደበኛነት 
ተደራሽ መደረጉን ጠቅሰው፤ ይህንን መጠን በእጥፍ 
በማሳደግ በሀገሪቱ የተለያዩ አካባቢዎች የወተት መንደር 
ሥራ እንዲጠናከር ርብርብ እየተደረገ ስለመሆኑ 
ያብራራሉ።  

‹‹በሌማት ቱሩፋቱ ደግሞ የተለየ ትኩረት አድርገን 
እየሠራን ነው፤ በገበሬ ማህበራቱ ሲደገፉ ያሏቸውን 
የወተት ላሞችና ጊደሮችን አንድ ላይ ስብስብ አድርገን 
በከተማ ዙሪያና በወተት መንደር ላይ ነው እየተሠራ 
ያለው›› ይላሉ።  ይኸው በሀገር አቀፍ ደረጃ የተጀመረው 
መርሃ ግብር  አፈፃፀሙ  ጥሩ የሚባል እንደሆነም ነው 
የጠቆሙት።  

እንደ ዶክተር ኡለፍነህ ማብራሪያ፤ ግብርና ምርምር 
ማዕከሉ የወተት ምርምር ቴክኖሎጂዎችን ከማውጣት 
ባሻገር የሰርቶ ማሳያ ሥራ ይሰራል።  ይሁንና በየገበሬ 
ማህበራቱ ሲሰራ የነበረው ሥራ የተበተነ ስለነበር ውጤቱ 
ብዙም አይታይም ነበር።  የሌማት ቱሩፋት መርሃ ግብሩ 
እንደሀገር ከተጀመረ  ወዲህ ግን በመንደር ደረጃ አርሶ 
አደሮችን በማደራጀት የተሻሻለ ዝርያ ያላቸውን ላሞችና 
ጊደሮች ምርታማነት ለማሳደግ የሚያስችሉ ድጋፎች  
የመስጠት ሥራ በመከናወኑ አመርቂ የሚባል ውጤት 
እየተመዘገበ ይገኛል።  

‹‹በተለይ ከሌማት ቱሩፋቱ ጋር ተያይዞ በከተማ 
ዙሪያ በመንደር አደራጅተን እያከናወንን ባለነው 
የድጋፍ ሥራ ጥሩ ውጤት እየተገኘ ነው›› የሚሉት 
ዶክተር ኡልፍነህ፤ ይህ ደግሞ ሊመጣ የቻለው ሁሉም 
ዓይነት አገልግሎት በአንድ ላይ መስጠት የሚቻልበት 
እድል በመፈጠሩና  በተለይም ቴክኖሎጂና ግብዓት 
በተፈለገው ጊዜና መጠን እንዲያገኙ በመደረጉ እንደሆነ 
ያስረዳሉ።  በተመሳሳይ የወተት መንደር አደረጃጀት 
በመፈጠሩ ሰው ሠራሽ የማዳቀል አገልግሎት፣ ሕክምና 
እና መሰል አገልግሎቶችም በአስተማማኝ ሁኔታ መስጠት 
እንደሚቻል ተናግረው፣ ይህ ሁሉ በአጭር ጊዜ ውስጥ 
ስኬት እንዲገኝ ማስቻሉን ነው ያመለከቱት።  

ይህም በመሆኑ ከዚህ ቀደም ከአንድ ላም በቀን 
ይገኝ የነበረውን የወተት መጠን በከፍተኛ መጠን 
ማሳደግ እንዳስቻለ ጠቁመው፤ ይህን ተከትሎም አርሶ 
አደሩ የራሱን የተመጣጠነ ምግብ ፍላጎት ከማሟላት 
ባለፈ ለገበያ አቅርቦ የገቢ አቅሙን ለማሳደግ እድል 
እንደፈጠረለት ይናገራሉ።  ‹‹አሁን   በትንሹ አንድ 
ላም ያለው ሰው ከዘጠኝ እስከ 12ሺ ብር በወር ገቢ 
ያገኛል›› ይላሉ።  አርሶ አደሩ በተጓዳኝ ሌሎች የልማት 

ሥራዎችን እንደሚሰራ ጠቅሰው፣ ይህ ሁሉ የእንስሳሰት 
ሀብት ልማቱ ውጤታማነቱ አስተማማኝ በሚባል 
ደረጃ እንዲታይ እያደረገ ነው ባይ ናቸው።  ከዚህም 
በላይ የሥነ-ምግብ ሥርዓቱም እንዲለወጥ እያደረገ 
ስለመሆኑም ይጠቁማሉ። 

ዶክተር ኡልፍነህ አሁን ላይ እንደሀገር ስድስት 
ቢሊየን ሊትር ወተት ይመረታል፤ ይህ አሀዝ ከአራት 
ዓመት በፊት 3 ቢሊዮን እንኳን አይሞላም ነበር፤ ይህ 
ሊሆን የቻለው ከምርምር የወጡትን ቴክኖሎጂዎች 
በመጠቀማችን ነው ይላሉ።  

ዶክተር ኡልፍነህ ከዚያ በፊትም ቢሆን ሀገሪቱ ያላትን 
ሀብት አልተጠቀመችበትም በሚለው ሃሳብ ላይ ልዩነት 
እንዳላቸው ይገልፃሉ።  ‹‹እኔ በመሠረቱ ኢትዮጵያ ያላትን  
ሀብት አልተጠቀመችበትም የሚል እምነት የለኝም።  
ለምሳሌ እርሻ ብንወስድ 90 በመቶ  የሚሆነው መሬት 
የሚታረሰው በእንስሳት ነው።  በወተትም የሚገኘው 
ምርት እንደቀላል የሚታይ አይደለም›› ሲሉ ይገልፃሉ።  
ግን ደግሞ ከዚህ በላይ ተጠቃሚ መሆን ይገባ እንደነበር 
ያምናሉ። 

 ከእንስሳት ቁጥር ብዛት አንጻር ሕዝቡ ተመጣጣኝ 
በሆነ መልኩ ወተት፣ ሥጋ፣ እንቁላልና ማር የመሳሰሉ 
የእንስሳት ተዋጽኦዎችን እንዲያገኝ በማድረግ በኩል ሰፊ 
ክፍተት እንዳለ ያመለክታሉ። ለዚህ ደግሞ በቂና ጥራት 
ያለው የመኖ አቅርቦት ከማድረግ ጀምሮ ለእንስሳት ሀብቱ 
የተሰጠው ትኩረት አናሳ መሆኑ እንደሆን ያስረዳሉ።  
አሁን በሌማት ቱሩፋት መርሃ ግብሩ የተጀመረውን 
የተቀናጀ ሥራ ማስፋትና ማጠናከሩ ወሳኝ እንደሆነ ነው 
ያስገነዘቡት። 

ማዕከሉ የኢትዮጵያ መንግሥት የጀመረው የሌማት 
ትሩፋት መርሃ-ግብር እንዲሳካ አስፈላጊው ድጋፍ 
እንደሚያደርግ ገልጸው፤ በዚህ ረገድ የኢትዮጵያ 
መንግሥት ለሌማት ትሩፋት ያሳየው ቁርጠኝነት 
የሚደነቅ መሆኑን አስታውቀዋል።  ይህም ሀገሪቱ ያላትን 
የእንስሳት ሀብት ምርታማነት ለማሳደግ የጎላ አስተዋጽኦ 
እያበረከተ መሆኑን ያመለክታሉ። ለዚህም ምርምር 
ማዕከሉ በቴክኖሎጂ፣ በፋይናንስና አዳዲስ አሠራሮችን 
ተደራሽ በማድረግ በኩል አስፈላጊውን ድጋፍና ክትትል 
ያደርጋል ሲሉ አስታውቀዋል። 

የተጀመረው የሌማት ትሩፋት መርሀ ግብር እንስሳት 
በቂ መኖ እንዲያገኙና የጤና እንክብካቤ እንዲደርግላቸው 
እንዲሁም የእንስሳት ዝርያ ማሻሻልን መሠረት ያደረገ 
መሆኑን ጠቅሰው፣ ዘርፉን ለማሳደግ የጎላ ድርሻ 

እንደሚኖረው ይናገራሉ። በተጓዳኝም የሌማት ትሩፋት 
መርሃ-ግብር የምርምር ተቋማት የተሻለ ቴክኖሎጂዎችን 
እንዲያፈልቁና እንዲያስተዋውቁ እድል እንደፈጠረላቸው 
ያስረዳሉ።  መርሃ-ግብሩ የምርምር ማዕከላት የእንስሳት 
ሀብት ምርትና ማርታማነት ለማሳደግና የመኖ አቅርቦት 
እጥረትን ለማቃለል የበለጠ ምርምር እንዲደረግ 
የሚያበረታታ ነው ብለዋል።

ዶክተር ኡልፍነህ የሌማት ትሩፋት መርሀ-ግብሩ 
ለእንስሳት ሀብት ምርታማነት ልዩ ትኩረት የሰጠ መሆኑን 
ጠቅሰው፤ ቀደም ሲል በስፋት ይስተዋሉ የነበሩ ችግሮች 
እንዲቃለሉ ያግዛል ሲሉም ያመለክታሉ።  በተጨማሪም 
በምርምር ማዕከሉ የፈለቁ ቴክኖሎጂዎችንና መረጃዎችን 
ለአርሶ አደሩ በማድረስ የዲቃላ ከብቶች የአያያዝ፣ 
የአመጋገብና የጤና እንክብካቤ ሥልጠና በመስጠት 
ልምድ እንዲያካብቱና ለሌሎች ምሳሌ እንዲሆኑ 
ከማድረግ አንፃር አመርቂ ውጤት እንዳስገኘም 
ይናገራሉ።  

እንደእርሳቸው ማብራሪያ፤ በመርሃ ግብሩ 
የቴክኖሎጂ የማስተዋወቅ እና የቅድመ ማስፋፋት 
ሥራዎች በመካሄዳቸው የሚያበረታታ ገበያ በመፈጠሩ 
የቴክኖሎጂ ፍላጎት ጨምሯል።  በወተት ላሞች ቴክኖሎጂ 
የተጠቀሙ አርሶ አደሮች ገቢያቸው በመጨመሩ 
ኑሯቸውን ከማሻሻል አልፈው እርባታቸውን ወደ ገበያ-
ተኮር በማሸጋገር ላይ ይገኛሉ።  በማሕበር ተደራጅተው 
ዘመናዊ የወተት ከብት ርባታ ለጀመሩ የህብረተሰብ 
ክፍሎች ዲቃላ ጊደሮችን በተመጣጣኝ ዋጋ በመስጠት 
የምክር አገልግሎት ድጋፍ ተደርጓል።  ለብሔራዊ ሰው 
ሠራሽ የእንስሳት ማራቢያ ማዕከል አባለዘር እንዲሰበስቡ 
ኮርማዎች ተሰጥተዋል።  

አርሶ አደሮች ለእርሻ አገልግሎት እንዲጠቀሙባቸው 
ወይም እንደ ፍላጎታቸው አድልበው ለሥጋ ለመሸጥ 
እንዲችሉ ወይፈኖች ተኮላሽተው ተሰጥቷቸዋል።  
አካባቢው ለአርሶ አደሮች የወተት ምርት ግብይት 
የተመቻቸ ስለሆነ ከዘመናዊ የወተት ከብት ርባታ ጋር 
እንዲተዋወቁ ዲቃላ ጊደሮች ተሰጥቷቸዋል ብለዋል።  

ለዲቃላ ከብቶች የተሻሻለ አያያዝ ፣ አመጋገብና 
ጤና ክትትል ስለሚያስፈልግ በቅርብ ክትትል 75 በመቶ 
የውጭ ደም ያላቸው እርጉዝ ጊደሮችን ለሆለታ አካባቢ 
አርሶ አደሮች ተሰራጭተዋል ሲሉም ይናገራሉ።  ማዕከሉ 
በቀጣይ መርሃ ግብሩ በመላው የሀገሪቱ አካባቢዎች 
በስኬታማ ሁኔታ እንዲተገበር የበኩሉን ኃላፊነት 
እንደሚወጣ ነው ያስገንዘቡት። 

በሀገር አቀፍ ደረጃ በሌማት ቱሩፋቱ ከአንድ የተሻሻለ ዝርያ ካላት ላም በቀን ከ35 እስከ 42 ሊትር ወተት ለማግኘት እየተሠራ ነው

አስኳላ 
ግርማ መንግሥቴ

የከፍተኛ ትምህርት ተቋማት የአካዳሚክ ነጻነት 
እንዲረጋገጥ፣ ከፖለቲካዊም ሆነ ከአስተዳደራዊ ጣልቃ 
ገብነት ነጻ ሆነው የመማር ማስተማር ሥራዎችን ማካሄድ 
እንዲችሉ በሚል እሳቤ ራስ ገዝ ዩኒቨርሲቲዎችን ለማቋቋም 
የሚያስችል አዋጅ በሕዝብ ተወካዮች ምክር ቤት መጽደቁን 
(ግንቦት 2015 ዓ.ም) ተከትሎ አዲስ አበባ ዩኒቨርሲቲ 
በሀገሪቱ የመጀመሪያው ራስ ገዝ ዩኒቨርሲቲ እንዲሆን 
መወሰኑ ይታወቃል። 

አንድ የትምህርት ተቋም ራስ ገዝ ሆነ ማለት 
ተማሪዎችን ያለ መንግሥት ምደባ በራሱ የመግቢያ ፈተና 
አወዳድሮ የሚቀበል፣ የራሱን ሠራተኞች መቅጠር እና 
ማሰናበት የሚችል፣ ግዢን ጨምሮ የራሱን የፋይናንስ 
እንቅስቃሴ በራሱ የመምራት ነፃነት ይኖረዋል የሚለው 
ድምዳሜ የብዙዎች ስምምነት አለ። ራስ ገዝነቱ ተቋማቱ 
ራሳቸውን በራሳቸው እንዲስያስተዳድሩ ስለሚፈቅድ 
በአስተዳደርም ሆነ አካዳሚክ ነፃነት ይኖራቸዋል ነው 
የሚሉት የሚመለከታቸው። በተቋማቱ የሚሰሩ መምህራን 
እና ሌሎች ሠራተኞችም የተሻለ ክፍያን እንደሚያገኙም 
ነው እነዚሁ ወገኖች የሚናገሩት።

ዛሬ፣ የመንግሥት ከፍተኛ የትምህርት ተቋማት 
(ኮሌጆችን ሳይጨምር) ወደ 50 ተጠግተው ይገኙ እንጂ 
የሁሉም ወላጅ እናት አዲስ አበባ ዩኒቨርሲቲ አይደለም 
ማለት አይቻልም። በተለይ የአዲስ ተከፋቾቹን ዩኒቨርሲቲ 
መምህራን ያበቃው እሱ እንደ መሆኑ መጠን እናትነቱ ግልፅ 
ነው። በመሆኑም ነው እነ ኤመሬት ፕሮፌሰር ሽብሩ ተድላና 
ሌሎችም “አዲስ አበባ ዩኒቨርሲቲ ‛አንደኛው ትውልድ’ 
የሚለው አይመጥነውም፤ ‛እናት ዩኒቨርሲቲ’ ነው መባል 
ያለበት” በማለት በየንግግር ጥናቶቻቸው መካከል ሻጥ 
ሲያደርጉ የሚሰማና እሚነበበው። የሌሎችም “ራስ ገዝ 
መሆን ያለበት ዛሬ ሳይሆን ቀድሞ ነበር” ማለታቸው ሁሌ 
የሚሰማ ድምጽ ነው።

የዚህ ጽሑፍ ዐቢይ ርዕሰ ጉዳይ ደረጃ የመስጠት ጉዳይ 
ሳይሆን የፊርማ ጉዳይ በመሆኑ ወደዛው እንሂድ።

ባለፈው ማክሰኞ አንጋፋው አዲስ አበባ ዩኒቨርሲቲና 
የፋሪስ ቴክኖሎጂ ግሩፕ በዓይነቱ ለየት ያለና “የቴክኖሎጂ 
ፈጠራ ክሂሎት ያላቸውን ተማሪዎች ውጤታማ ለማድረግ 
ያስችላል ተብሎ የታመነበት”ን የመግባቢያ ሰነድ 
በዩኒቨርሲቲው ራስ መኮንን ሴኔት አዳራሽ ተፈራርመዋል።

የአዲስ አበባ ዩኒቨርሲቲ ከፋሪስ ቴክኖሎጂ ግሩፕ 
ጋር በጥናትና ምርምር ክሂሎት ማበልጸግ ዙሪያ በጋራ 
ለመሥራት የሚያስችለውን የመግባቢያ ስምምነት 
በተፈራረመበት ወቅት እንደተገለፀው ስምምነቱ እንደ 
ተቋም ብቻ ሳይሆን እንደ ሀገርና አህጉርም (በአፍሪካ 
ደረጃ) የሚኖረው ፋይዳ በቀላሉ የሚታይ አይደለም። 
በተለይ የቴክኖሎጂ ምርቶችንና የዘርፉ ባለሙያዎችን 
ከማስተዋወቅ አኳያ ፋይዳው ትልቅ ነው።

በስምምነቱ ወቅት የዩኒቨርሲቲው ተጠባባቂ 
ፕሬዚዳንት ሳሙኤል ክፍሌ ዶ/ር እንደገለጹት፤ አዲስ 
አበባ ዩኒቨርሲቲ የተማሪዎች የቴክኖሎጂ ፈጠራዎች ወደ 
ሀብት የሚቀየሩበትን ዕድል ለማመቻቸት እየሠራ ነው። 
እንደ ዶ/ር ሳሙኤል ከሆነ፤ ስምምነቱ የተማሪዎችን ፈጠራ 
በመደገፍ ተግባር ላይ እንዲውልና ሥራዎቻቸውን ወደ 
ገበያ እንዲያወጡ ጭምር ያስችላል።

የአዲስ አበባ ዩኒቨርሲቲ በሀገሪቱ ማህበራዊ፣ 
ኢኮኖሚያዊና ፖለቲካዊ ለውጦች ላይ ጉልህና ታሪካዊ 
ሚና ማበርከቱን ጠቅሰው፤ የትምህርት ጥራትን፣ ችግር ፈቺ 
ጥናትና ምርምር በማካሄድ ኢንዱስትሪዎችን ውጤታማና 
ተወዳዳሪ ከማድረግ አኳያም የበለጠ እንደሚሠራና 
መሥራትም እንደሚጠበቅበት ፕሬዚዳንቱ አመልክተዋል።

ተማሪዎች ያላቸውን ተሰጥኦ ለማሳደግና፣ 
ኢንዱስትሪውና የግሉ ዘርፍ ስለሚሠሩበት አውድ ግንዛቤ 
እንዲኖራቸው ለማድረግ እየተሠራ መሆኑን የገለጹት 
ፕሬዚዳንቱ፤ ስምምነቱ ፈጠራዎችን ወደ ኢንዱስትሪው 
ለማሸጋገር፣ ወደ ሀብት በመቀየር ሥራ ፈጣሪ ለማድረግ 
ያለመ መሆኑን አስረድተዋል።

ዶ/ር ሳሙኤል ከግሉ ዘርፍ ጋር በቅንጅት የሚሰጡ 
የትምህርትና ሥልጠና  ፕሮግራሞች፣ የምርምር ሥራዎችና 
ቴክኖሎጂዎች ችግር ፈቺ የሚሆኑበትን መንገድ ማጠናከር 
እንደሚገባ ጠቁመው፤ የሁለትዮሽ ፊርማው የግሉ 
ዘርፍ ተጨማሪ አቅም እንዲሆን በማድረግ የቴክኖሎጂ 
ፈጠራዎች ወደ ሀብት የሚቀየሩበትን ዕድል ለማመቻቸት 
የሚያስችል ስምምነት መሆኑንም አስታውቀዋል።

ምንም እንኳን በሽግግር ላይ ቢሆንም፣ ዩኒቨርሲቲው 
የቴክኖሎጂ ፈጠራ ክሂሎት ያላቸውን ተማሪዎች 
ውጤታማ ለማድረግ እየሠራ ሲሆን፤ በራስ ገዝነት 
መደራጀት ከጀመረበት ጊዜ አንስቶ የአምስት ዓመት 
ስትራቴጂካዊ ዕቅድ በማውጣት በትምህርት፣ ምርምርና 
ማህበረሰብ አቀፍ ጉዳዮች ላይ እየሠራ እንደሚገኝ፤ ከዚህ 
አኳያ የተማሪዎችን የፈጠራ ሃሳብ ወደ ሀብት ለመለወጥ 
በሚደረገው ጥረት ስምምነቱ ፋይዳው የጎላ መሆኑን 
የተናገሩት ዶ/ር ሳሙኤል፣ ከግሉ ዘርፍ ጋር ለተማሪዎች 
ዘላቂ ስኬታማነትና ኢንዱስትሪዎችን ውጤታማ ማድረግ 
ላይ ያተኮረ ስምምነት መሆኑንም አስረድተዋል።

ፕሬዚዳንት ሳሙኤል ዩኒቨርሲቲው በተለይ 
በሚቀጥለው የአምስት ዓመት ስትራቴጂክ ዕቅዱ ተማሪዎች 
ያላቸውን ክሂሎት ተግባራዊና ውጤታማ ለማድረግ ተግቶ 
እየሠራ መሆኑን ጠቅሰው፣ ስምምነቱ የተማሪዎችን ፈጠራ 
ሀብት ማልማት የሚያስችል መሆኑን ገልጸዋል።

የፋሪስ ቴክኖሎጂ ግሩፕ መስራችና ዋና ሥራ አስፈጻሚ 
አቶ ኤሊያስ ይርዳው በበኩላቸው፣ ድርጅቱ ለቀጣይ 
ትውልድ አዳዲስ ሥራዎችን መፍጠር የሚያስችሉ ችግር 
ፈቺ ምርምሮችን ለሚሰሩ አካላት ድጋፍ እንደሚያደርግ 
የተናገሩ ሲሆን፤ አዲስ አበባ ዩኒቨርሲቲ ያለውን እምቅ 
አቅም ለመጠቀም ስምምነቱ መልካም አጋጣሚ መሆኑንም 
ተናግረዋል።

ድርጅታቸው በዓለማችን ከሚገኙ፣ ከተለያዩ 
ግዙፍ የቴክኖሎጂ ተቋማት ፕሮጀክቶችን በመቀበል 
የውጭ ምንዛሬ ለማስገኘት እንደሚሠራ ጠቅሰው፣ 
በተለይም በዩኒቨርሲቲዎች ያለውን ዕውቀትና ተሰጥኦ 
በመጠቀም የሥራ ዕድል ለመፍጠር ጥረት እንደሚያደርግ 
አስረድተዋል። ስምምነቱ የተለያዩ ወጣት ኢንጂነሮችን 
ዕውቀት በዓለም አቀፍ ተቋማት ለማስተዋወቅ የሚያስችል 
መሆኑ ታምኖበት መደረጉንም ገልጸዋል።

ስምምነቱ ለአምስት ዓመታት የሚቆይና የተለያዩ 
ፕሮጀክቶችን በጋራ ለመሥራት የሚያስችል ሲሆን፤ 
የተማሪዎችን የቴክኖሎጂ ፈጠራ ውጤቶች ተግባራዊ 
በማድረግ ስኬታማ ማድረግን ያለመ መሆኑም ተገልጿል።

ባለፉት 73 ዓመታት (እንደ አ.አ 1950 ተመሰረተ) 
ከ280ሺህ በላይ ምሩቃንን ከሀገራችንም ባለፈ ለዓለማችን 
ያፈራ መሆኑ የሚነገርለት፤ አንጋፋና ስመ ጥሩው 
አ.አ ዩኒቨርሲቲ ከላይ የተናገርልነትን ብቻ አይደለም 
የተፈራረመው፤ የአሁኑ የሽግግር ጊዜው ፕሬዚዳንት ዶ/ር 
ሳሙኤል ክፍሌ “አዲስ አበባ ዩኒቨርሲቲ የአምስት ዓመቱን 
ስትራቴጂክ እቅድ ለማሳካት ከግሉ ዘርፍ ጋር በትብብር 
ይሰራል” ያሉት አዲስ አበባ ዩኒቨርሲቲ ከዚህ በፊትም፤

	 በኢትዮጵያ ከጃፓን ኤምባሲ ጋር በጤና 
መስክ በጋራ ለመሥራት የሚያስችል የመግባቢያ ስምምነት 
ተፈራርሟል (ሜይ 2021)፤
	 በዩኒቨርሲቲው ፕሬዚዳንት ፕሮፌሰር ጣሰው 

ወልደሃና እና በሰሚ ስቴት ዩኒቨርሲቲ ተወካይ በዶ/ር 
ቴትያና ሜይቦሮዳ የዩኒቨርሲቲው የውጭ ግንኙነትና 
ትብብር ተባባሪ ዳይሬክተር አማካኝነት ከዩክሬኑ ሰሚ 
ስቴት ዩኒቨርሲቲ ጋር በትብብር መሥራት የሚያስችል 
የመግባቢያ ስምምነት ተፈራርመዋል (2021)፤
	 ከዲሞክራቲክ ሪፐብሊክ ኮንጎ ሙዌኔ 

ዲቱ ዩኒቨርሲቲ ጋር በጋራ መሥራት የሚያስችላቸውን 
የመግባቢያ ስምምነት ተፈራርመዋል (የካቲት   2016 
ዓ∙ም)፤
	 የዩኒቨርሲቲው ፕሬዚዳንት ፕሮፌሰር 

ጣሰው ወልደሐናን ጨምሮ የፈረንሳይ ቦርዶ ዩኒቨርሲቲ 
ፕሬዚዳንት፣ የኮትዲቫር ፌሊክስ ዩኒቨርሲቲ ፕሬዚዳንት 
እና የሞሮኮ ራቫት ዩኒቨርሲቲ ፕሬዚዳንት በተገኙበት፤ 
አዲስ አበባ ዩኒቨርሲቲ ከአራት ሀገራት ከፍተኛ የትምህርት 
ተቋማት ጋር የ”ኢንተር ዲሲፕሊነሪ ፖሊሲ ኦሬንትድ 
ሪሰርች ኦን አፍሪካ” የሚባል ፕሮጀክት በጋራ ለመሥራት 
በኮትዲቯር፣ አቢጃን (የአራትዮሽ) የመግባቢያ ሰነድ 
ተፈራርመዋል (ጥር  2015 ዓ∙ም)። (ይህ ከ8 ሚሊየን ዩሮ 
በላይ ወጪ የመጠይቅ ፕሮጀክት አአዩን ይመጥነዋል፤ 
ወይስ፣ አይመጥነውም የሚለውን ለመገንዘብ የ“ኢንተር 
ዲሲፕሊነሪ ፖሊሲ ኦሬንትድ ሪሰርች ኦን አፍሪካ” ፕሮጀክት 
በፈረንሳይ ዩኒቨርሲቲ ቦርዶ የሚደገፍ እና ፖሊሲን ያማከለ 
አለማቀፍ እና ጥናታዊ የምርምር መድረኮችን የሚያዘጋጅ 
ፕሮግራም መሆኑ በወቅቱ የተነገረ መሆኑን ማስታወስ 
ተገቢ ይሆናል።)

እነዚህ ብቻም አይደሉም፤ አዲስ አበባ ዩኒቨርሲቲ፣ 
እንደ እድሜው ሁሉ፣ ከበርካታ ሀገር አቀፍ፣ አህጉር አቀፍና 
ዓለም አቀፍ ተቋማት ጋር የመግባቢያ፤ ከዛም ተከትሎ 
የሚመጣውን የትግበራ ሰነድ ሲፈራረም የኖረ ተቋም ነው። 

መግባቢያ ሰነድ የግድ በሁለት አካላት ብቻ መወሰን 
የለበትም፤ ከዛም በላይ በሆኑ አካላት ሊፈረም የሚችል 
ሰነድ ስለመሆኑ ማሳያዎች ያሉ ሲሆን፤ 

“የኢንፎርሜሽን መረብ ደህንነት አስተዳደር 
(ኢመደአ) እና በጥናት እና ምርምር መስከ የተሰማሩ 8 
የሀገራችን ዩኒቨርሲቲዎች በሳይበር ደህንነት ዘርፍ በጥናትና 
ምርምር፣ አቅም ግንባታ እና በታለንት ልማት ዙሪያ በጋራ 
ለመሥራት የሚያስችላቸውን የጋራ ስምምነት (ጎንደር 
ዩኒቨርሲቲ፣ ሀዋሳ ዩኒቨርሲቲ፣ አርባ ምንጭ ዩኒቨርሲቲ፣ 
ባህር ዳር ዩኒቨርሲቲ፣ ሀሮማያ ዩኒቨርሲቲ፣ አዳማ ሳይንስና 

ቴክኖሎጂ ዩኒቨርሲቲ፣ አዲስ አበባ ሳይንስና ቴክኖሎጂ 
ዩኒቨርሲቲ፣ እና የኢትዮጵያ መከላከያ ዩኒቨርሲቲ) 
ተፈራረሙ፡፡”

የሚለው፣ በተለይም በከፍተኛ ትምህርት ተቋማት 
የስምምነት ሰነድ መፈራረምን በተመለከተ ያለውን 
ሁኔታ የሚያሳይ ሲሆን፤ የኢንፎርሜሽን መረብ ደህንነት 
አስተዳደር እና 8ቱ ዩኒቨርሲቲዎች የተፈራረሙት ይህ 
የትብብር ሰነድ በዋናነት ሶስት ቁልፍ መሠረታዊ ነገሮችን 
ትኩረት አድርጎ የያዘ ሲሆን፤ እነሱም ከከፍተኛ ትምህርት 
ተቋማቱ ጋር በሳይበር ደህንነት ዙሪያ ብቁ የሆነ የሰው 
ኃይልን ለማፍራት፣ በዩኒቨርሲቲዎች የሚሰሩ የጥናትና 
ምርምር ሥራዎችና ውጤቶቻቸው በተጨባጭ ወደ 
ተግባር የሚውሉበት አስቻይ መደላድል ለማመቻቸት እና 
በሳይበር ደህንነት ዙሪያ ልዩ ተሰጥኦ (Talent) ያላቸውን 
ታዳጊ ወጣቶች በመደገፍ ወደ ውጤት ማሸጋገርን ያለመ 
እንደሆነ በወቅቱ ተጠቅሷል፡፡ 

ወደ አአዩ ስንመለስ፣
	 ወጋገን ባንክ ከአዲስ አበባ ዩኒቨርሲቲ ጋር 

በጥናት እና ምርምር ዙሪያ አብሮ ለመሥራት የሚያስችል 
የሁለትዮሽ ስምምነት ተፈራረመ (በዚሁ በያዝነው ዓመት)፤
	 ኢትዮ ቴሌኮም ከአዲስ አበባ ዩኒቨርሲቲ 

ጋር የኮኔክቲቪቲ እና ዲጂታል አገልግሎቶች አቅርቦት 
ስትራቴጂያዊ የአጋርነት ስምምነት አደረገ (ሜይ 2023)፤

እና ሌሎች በርካታ ተቋሙ የተፈራረማቸው 
የመግባቢያ ሰነዶችም አዲስ አበባ ዩኒቨርሲቲ በጉዳዩ 
እንደገፋበት (የመግባቢያ ስምምነቶቹ ወደ ትግበራ 
ስምምነት መሸጋገራቸውን ለጊዜው መረጃ ባይኖረንም) 
ያሳያልና ይበል የሚያሰኝ ብቻ ሳይሆን ሌሎች መሰል 
የሀገራችን ተቋማትም፤ በተለይም በጥናትና ምርምሩ፤ 
እንዲሁም በፈጠራው ዘርፍ አብረው መሥራት 
የሚችሏቸውን፤ ለሀገርና ሕዝብ የሚጠቅሙ ተቋማትን 
በማደን የዚህ ዓይነቱን ተግባር ሊያከናውኑ እንደሚገባ  
አርአያ ሊሆን የሚችል ራስ ገዝ ተቋም ነው።

የአአዩ ተጠባባቂ ፕሬዚዳንት ዶ/ር ሳሙኤል ክፍሌ 
“ከፋሪስ ቴክኖሎጂ ግሩፕ ጋር የተደረገው የመግባቢያ 
ስምምነት የአዲስ አበባ ዩኒቨርሲቲ የአምስት ዓመት 
ስትራቴጂክ እቅድ ሁለተኛው የትኩረት አቅጣጫ 
የሆነውን የተማሪዎች ስኬታማነት ግብን እውን ለማድረግ 
ያግዛል”  በማለት የገለፁት የመግባቢያ ሰነድ በዚሁ ሳይገታ 
ወደሚቀጥለው፤ ወደ ተግባር ስምምነት እንደሚሸጋገር 
እምነታችን ነው። የዩኒቨርሲቲው ማህበረሰብም፣ በተለይም 
ተማሪዎች አጋጣሚውን እንደ አንድ ልዩ እድል ቆጥረው 
በአግባቡ ይጠቀሙበታል ብለንም ተስፋ እናደርጋለን።

የተማሪዎችን የቴክኖሎጂ ፈጠራ ውጤታማ ያደርጋል የተባለው ስምምነት

 ሳሙኤል ክፍሌ ዶ/ር እና አቶ ኤሊያስ ይርዳው በስምምነቱ ወቅት፣

ፎ
ቶ

፡-
ዳ

ኜ
 አ

በራ

ወቅታዊ
ወቅታዊና ልዩ ልዩ

‹‹ለወደብ ዝግጁ የሆነ የመንገድ መሠረተ ልማት ይዞ 
መገኘት ትልቅ ነገር ነው››

-	 አቶ ፈትሂ ረመዳን እድሪስ
የሀረሪ ክልል ትራንስፖርትና መንገድ ልማት ምክትል ቢሮ ኃላፊ

ለምለም መንግሥቱ

የተሟላ	 የመንገድ	 መሠረተ	 ልማት	 ሲኖር	 የገጠሩን	
ነዋሪ	ከከተማው	በማገናኘት፣	የትራንስፖርት	አገልግሎትን	
በማሳለጥ፣	 ለተሽከርካሪ	 ደህንነት፣	 ለተጓዡም	 ምቾት	
በመስጠት፣	 ኢኮኖሚን	 ለማነቃቃት፤	 አርሶ	 አደሩ	
ያመረተውን	 ምርት	 ገበያ	 ለማውጣት፣	 ሸማቹም	 በበቂ	
አቅርቦትና	በተመጣጣኝ	ዋጋ	ለመሸመት	ያስችላል።		
ለአካባቢ	 መልካም	 የሆነ	 ገጽታን	 በመስጠትም	

አስተዋጽኦ	 አለው።	 	 የመንገድ	መሠረተ	 ልማት	 ግንባታ	
ከፍተኛ	 ወጪን	 የሚጠይቅ	 እንደሆነም	 አይዘነጋም።	 	
እየሰጠ	 ካለው	 ዘርፈ	ብዙ	ጠቀሜታ	 አንጻር	መንግሥት	
በግንባታው	 ያላሰለሰ	 ጥረት	 እያደረገ	ሲሆን፣	 በተለይም	
ለገጠር	 መንገድ	 መሠረተ	 ልማት	 ልዩ	 ትኩረት	 ሰጥቶ	
እየሠራ	ይገኛል።		
	 የሀረሪ	 ክልል	 ሶስት	 የገጠርና	 ስድስት	 የከተማ	

ወረዳዎች	 ያሉት	 ሲሆን፣	 በሥሩም	 ወደ	 36	 ቀበሌዎች	
ይገኛሉ።	 	 በክልሉም	በርካታ	 የመሠረተ	ልማት	ግንባታ	
በመከናወን	ላይ	ሲሆን	እኛም	ይህንኑ	አስመልክቶ		ከሀረሪ	
ክልል	ትራንስፖርትና	መንገድ	ልማት	ቢሮ	ምክትል	ቢሮ	
ኃላፊ	አቶ	ፈትሂ	ረመዳን	እድሪስ	ጋር	ቆይታ	አድርገናል።		
አቶ	 ፈትሂ	 የመንገድና	 የትራንስፖርት	 ዘርፍ	

ለመምራት፤	 በዘርፉ	 የትምህርት	 ዝግጅት	 አላቸው።	 	
የመጀመሪያ	 ዲግሪያቸውን	 በአርክቴክቸር	 ከአዲስ	 አበባ	
ዩኒቨርሲቲ፣	ሁለተኛ	ዲግሪያቸውን	ደግሞ	በኮንስትራክሽን	
ፕሮጀክት	 ማኔጅመንት	 ኤንድ	 ኢንጂነሪንግ	 ከጅማ	
ዩኒቨርሲቲ	ተመርቀዋል።	 	በሥራ	ዓለም	ደግሞ	ድሬዳዋ	
ዩኒቨርሲቲ	 የአርክቴክቸር	 መምህር	 ሆነው	 ነው	 ሥራ	
የጀመሩት።		
በዩኒቨርሲቲው	 ለሁለት	 ዓመት	 ካገለገሉ	 በኋላ	

ደግሞ	 በሀረሪ	 ክልል	 በቤቶች	 ልማት	 መንግሥት	
ኮንስትራክሽን	 ኤጀንሲ	 ባለሙያ፣	 በመቀጠል	 በክልሉ	
ፕሬዚዳንት	ጽሕፈት	ቤት	የከተማ	ልማት	ዘርፍ	አማካሪ፣	
ተመልሰው	 ደግሞ	 ባለሙያ	 ሆነው	 ባገለገሉበት	 ቤቶች	
ልማት	መንግሥት	 ኮንስትራክሽን	 ኤጀንሲ	 ኃላፊ	 ሆነው	
ሰርተዋል።	 	 በመቀጠል	 ደግሞ	 የከተማ	 ማዘጋጃ	 ቤት	
የከተማ	 ተቋማዊና	 መሠረተ	 ልማት	 ማስፋፊያ	 ጽሕፈት	
ቤት	ኃላፊ	ሆነው	ሰርተዋል።		አቶ	ፈትሂ	አሁን	በምክትል	
ቢሮ	 ኃላፊ	 ደረጃ	 እየሰሩ	 የሚገኙበትን	 የትራንስፖርትና	
መንገድ	ልማት	ቢሮ	ጨምሮ	በመንግሥት	ሥራ	ኃላፊነት	
ለስምንት	ዓመታት	አገልግለዋል።			

አዲስ ዘመን፤ በቅድሚያ በክልሉ ለመንገድ 
የልማት ሥራ የተሰጠውን ትኩረትና እስካሁን 
የተከናወኑትንም ቢገልጹልን?

አቶ ፈትሂ፤ ሀረሪ	ነባር	ከተማ	ከመሆኗ	ጋር	ተያይዞ	
የመንገድ	 መሠረተ	 ልማት	 ዝርጋታውም	 በዚያው	 ልክ	
ውስብስብ	 ነው	 የነበረው።	 	 ይህን	 ክፍተት	 ለመቀየር	
ብዙ	ሥራዎች	ተሰርተዋል።		በክልሉ	ለመንገድ	መሠረተ	
ልማት	ልዩ	ትኩረት	እንደተሰጠ	የተሰሩት	ሥራዎች	ማሳያ	
ናቸው።	 	 	ቅድሚያ	የሚሰጣቸውን	ቅድሚያ	በመስጠት	
በቅደም	 ተከተል	 እየተከናወኑ	 ባሉ	 ሥራዎች	 የመንገድ	
ሽፋኑን	 ከፍ	ማድረግ	 ተችሏል።	 	 በክልሉ	 ሶስት	 የገጠር	
ወረዳዎች	 የገጠር	 የጠጠር	 መንገድ	 ፕሮጀክት	 ተቀርጾ	
ሥራ	ላይ	ውሏል።		የቅርቡን	እንኳን	ብናነሳ	በ2016	በጀት	
ዓመት	 ብቻ	 የክልሉ	መንግሥት	 ከአንድ	መቶ	ሚሊዮን	
ብር	 በላይ	 በጀት	 የመደበላቸው	ከ11	ኪሎ	ሜትር	 በላይ	 	
የመንገድ	ፕሮጀክቶች	ናቸው	ያሉት።	
በዚህ	 የገጠር	 ጠጠር	 መንገድ	 ፕሮጀክት፤	 አዲስ	

መንገድ	 የማውጣት	 ሥራን	 ጨምሮ	 በሶስት	 ሥራ	
ተቋራጮች	 በመከናወን	 ላይ	 ሲሆን፣	 መንገዶቹ	 ገጠሩን	
ከከተማው	 ጋር	 የሚያስተሳስሩ፣	 አንዳንዶቹም	 አጎራባች	
ከሆኑ	ክልሎች	ጋር	የሚያገናኙ	ናቸው።		ከጊዜ	አንጻርም	
ፕሮጀክቶቹ	 ጥሩ	 በሚባል	 የአፈፃፀም	 ደረጃ	 ላይ	 ነው	
የሚገኙት።	 	 ከሶስቱ	 የገጠር	 ጠጠር	 መንገድ	 መሠረተ	
ልማት	 ፕሮጀክቶች	 መካከልም	 ሁለቱ	 በድሬ	 ጥያራና	
በኤረር	ወረዳዎች	የተከናወኑት	ተጠናቅቀው	ለአገልግሎት	
በቅተዋል።		ቀሪው	ሶስተኛ	በሶፊ	ወረዳ	ውስጥ	እየተከናወነ	
ያለውም	የመንገድ	ሥራ	ወደ	72	በመቶ	ደርሷል።	

ገጠሩን	ከከተማው	ለማስተሳሰር፣	ክልሉን	ከአጎራባች	
ክልሎች	ጋር	 ለማገናኘት	 የሚሠራው	 የመንገድ	መሠረተ	
ልማት	ሥራ	 ትልቅ	 ትርጉም	 ያለው	 ተደርጎ	 ይወሰዳል።	 	
ሀረሪ	 ክልል	 ሙሉ	 ለሙሉ	 በሚባል	 ደረጃ	 ከኦሮሚያ	
ክልል	ጋር	የሚዋሰን	ሲሆን፣	ጉርሱም፣	ፈዲስ፣	ኮምቦልቻ፣	
ዓለማያ	ወረዳዎች	ጋር	ይዋሰናል።		ሶማሌ	ክልልም	ሌላው	
አዋሳኝ	ነው።		
ትስስሩ	 በተለያየ	 አቅጣጫ	 ሲፈጠር	 በገጠር	

የተመረተው	 ሰብልም	 ሆነ	 የተለያዩ	 አትክልትና	
ፍራፍሬዎች፣	 በአጠቃላይ	 የግብርና	ውጤቶችን	በቀላሉ	
ወደ	 ከተማ	 	 በማጓጓዝ	 ለገበያ	 በማዋል	 ተጠቃሚነትን	
ማሳደግ	 ያስችላል።	 	 በዚህም	 ኢኮኖሚው	 ይነቃቃል።	 	
ከሌሎች	 ክልሎች	 ጋር	 ወሰንተኛ	 መሆንም	 በኢኮኖሚ	
ለማደግ	 ያግዛል።	 	 በመንገድ	 መሠረተ	 ልማት	 የጋራ	
ትብብር	 ለመፍጠርም	 ይጠቅማል።	 	 ሕዝብና	 ሕዝብን	
ለማቀራረብም	ትልቅ	ትርጉም	አለው።	 	ለምሳሌ	ከሀረሪ	
ክልል	ወደ	ጉርሱም	ወረዳ	የተሠራው	መንገድ	አቋራጭ	
ወይንም	 አማራጭ	 ነው።	 	 ይሄ	 ለመልካም	 ግንኙነት	
ይጠቅማል።	
በክልሉ	 ለአዳዲስ	 የመንገድ	 መሠረተ	 ልማት	 ሥራ	

ብቻ	 ሳይሆን፤	 ቀድመው	 የተገነቡ	 መንገዶች	 ጥገናም	
ትኩረት	ተሰጥቶ	እየተሠራ	ይገኛል።		በወረዳዎች	ካፒታል	
በጀትና	በራስ	አገዝ	እንዲሁም	በሮድፈንድ	ጭምር	ሰፋ	ያለ	
የመንገድ	ጥገና	ሥራ	እየተሠራ	ነው።		በጥገና	ሥራውም	
የተጎዱ	መንገዶች	መልሰው	እንዲለሙ	ማድረግ	ተችሏል።	
በ2016	 በጀት	 ዓመት	 በከተማ	 ወደ	 አምስት	 ነጥብ	

ስድስት	ዘጠኝ	(5.69)	ኪሎ	ሜትር	የአስፓልት	መንገድ	
ሥራ	ለማከናወን	ኢንጂነሪንግ	ኮርፖሬሽን	ከተባለ	የቻይና	
ኩባንያ	ጋር	ውል	ተፈጽሞ	ሥራ	ለመጀመር	የሚያስችል	
ሁኔታ	 ተፈጥሯል።	 	 የጥገና	 ሥራ	 የሚያስፈልጋቸው	
የከተማዋን	መንገዶች	ለመጠገንም	እንዲሁ	በራስ	አቅም	
ለመፈጸም	 በክልሉ	ውስጥ	 የሚሰሩ	 የልማት	 አጋሮችንና	
ነዋሪውን	በማስተባበር	እንቅስቃሴ	ተጀምሯል።		
የጥገና	 ሥራው	 በአሽከርካሪዎችና	 በነዋሪው	 ሰፊ	

ቅሬታ	 የሚነሳባቸውን	 መንገዶች	 ቅድሚያ	 በመስጠት	
የሚከናወን	ይሆናል።		የውስጥ	ለውስጥ	መንገዶች	ሥራም	
በተጨማሪ	 ይከናወናል።	 	 በአጠቃላይ	 የሀረሪ	 ከተማን	
ጥሩ	እይታ	በሚያላብስና	ገጽታን	በሚቀይር	መልኩ	ነው	
በከተማዋ	ወደ	31	ኪሎ	ሜትር	መንገድ	እየተሠራ	ያለው።					
በአጠቃላይ	በገጠርና	በከተማ	በ2016	በጀት	ዓመት	

እየተከናወነ	ያለው	የመንገድ	መሠረተ	ልማት	የፋይናንስ	
አጠቃቀም፣	 የፕሮጀክት	 አፈጻጸምና	 ተያያዥ	 ሥራዎች	
በመልካም	 ጎን	 የሚወሰዱ	 ናቸው።	 	 ጥሩ	 አፈጻጸም	
ማስመዝገብ	የተቻለው	ከከተማ	ልማትና	ኮንስትራክሽን፣	
ከመሬት	 ልማት	 ቢሮዎችና	 ከሌሎችም	 ባለድርሻ	 ጋር	
በቅንጅት	በትኩረት	በመሠራቱ	ነው።		
ሌላው	የመንገድ	መሠረተ	ልማት	ግንባታውን	ለየት	

የሚያደርገው	 በየዓመቱ	 ሐምሌ	 ወር	 የሚከበረውን	
ዓለም	 አቀፍ	 26ኛውን	 የሀረሪ	 ቀን	 ፌስቲቫል	 ዘንድሮ	
ክልሉ	ስለሚያስተናግድ፤	ከመንገድ	ጋር	ተያይዞ	ያሉትን	
ክፍተቶች	 መፍታትና	 የማስዋብ	 ሥራዎች	 በተጠናከረ	
መልኩ	ማከናወን	ይጠበቃል።		ፌስቲቫሉን	ታሳቢ	ባደረገ	
መልኩም	ጭምር	 ነው	 ለመንገድ	መሠረተ	 ልማት	ሥራ	
ትኩረት	የተሰጠው።	

አዲስ ዘመን፤ በ2016 የተጀመሩት የመንገድ 
መሠረተ ልማት ግንባታዎች በምን ያህል ጊዜ 
የሚጠናቀቁ ናቸው ? 

አቶ ፈትሂ፤	 የፕሮጀክት	 ቆይታው	 ስምንት	 ወር	
ነው።		በከተማዋ	አምሳ	ስድስት	ነጥብ	ዘጠኝ	(56.9)	ኪሎ	
ሜትር	 የሚሸፍነው	 የመንገድ	 ሥራ	 በሶስት	 ምዕራፎች	
ወይንም	 አቅጣጫዎች	 የተከፋፈለ	 ነው።	 	 አንደኛው	
ግንባታ	ወደ	ሀረሪ	ከተማ	መግቢያ	ሀማሬሳ	ላይ	ነው።		ወደ	
ከተማዋ	የሚመጡ	እንግዶች	መቀበያ	በመሆኑ	ቅድሚያ	
ተሰጥቶታል።	 	 በዚህ	 በኩልም	 የመግቢያና	 የመውጫ	
ድልድዮችን	የማገናኘት	ሥራ	ነው	የሚከናወነው።	
ሁለተኛው	 ግንባታ	 ደግሞ	 ከአጂፕ	 እስከ	 ሰላም	

አደባባይ	ተብሎ	በከተማዋ	በሚጠራው	አካባቢ	ሲሆን፣	
ወደግንባታው	 ለመግባት	 የሚያስችሉ	 የቅድመ	 ዝግጅት	

ሥራዎች	 ተጠናቅቀዋል።	 	 በዚህ	 አካባቢ	 የሚከናወነው	
ግንባታን	ለየት	የሚያደርገው	ደግሞ	አካባቢው	የከተማዋ	
ማዕከል	ከመሆኑ	በተጨማሪ	ለቱሪዝም	መዳረሻ	የሚውል	
ነው።		የግንባታ	ሥራውንም	እስከ	ስድስት	ወር	ባለው	ጊዜ	
ለማጠናቀቅ	ነው	በእቅዱ	የተካተተው።	
ሶስተኛው	 ግንባታ	 ስቴድየም፣	 በኤኮፓርክ	 አድርጎ	

እስከ	 ጀጎል	 በሚወስደው	 የሚከናወነው	 የአንድ	 ነጥብ	
ስምንት	(1.8)	ኪሎ	ሜትር	መንገድ	ሥራ	ነው።		በሶስቱም	
አቅጣጫዎች	የሚከናወኑት	መንገዶች	ተገናኝተው	የአንድ	
ከተማ	አካል	ነው	የሚሆኑት።		በዚህ	መልኩ	መከናወኑ	
በከተማዋ	የሚሰጡ	አገልግሎቶች	እንዲተሳሰሩ	ያደርጋል።		
ለአብነትም	 ከአጂፕ	 እስከ	 ሰላም	 አደባባይ	

በሚሰራው	 መንገድ	 አካባቢ	 ሕይወት	 ፋና	 ፣	 ሀሮማያ	
ጤና	 ኮሌጅ፣	 ሀምሊን	 ፌስቱላ	 ሆስፒታልን	 ጨምሮ	
በሚሰጡት	አገልግሎት	ትላልቅ	የሚባሉ	ከአምስት	ያላነሱ	
የመንግሥት	ሆስፒታሎች	እንዲሁም	የምሥራቅ	ዋና	እዝ፣	
የሃይማኖት	 ተቋማት	 ይገኛሉ።	 	 ከፍተኛ	 የሰው	 ፍሰት	
ያለበትና	 ለገበያም	 ቅርብ	 የሆነ	 አካባቢ	 ነው።	 	 እየሰጠ	
ካለው	 ሰፊ	 አገልግሎት	 አኳያም	 መንገዱ	 በ30	 ሜትር	
እንዲሰፋ	ነው	የተደረገው።		
በሀረር	 ብስክሌት	 መንዳት	 የተለመደ	 ባይሆንም	

በግራና	 ቀኝ	 ባለሶሰት	 መስመር	 የብስክሌት	 መንገድ	
እንዲኖረው	 ተደርጎ	 ነው	 የተሠራው።	 	 በአካባቢው	
ብስክሌት	 መንዳት	 የተለመደ	 ባይሆንም	 እድሎችን	
መፍጠር	 ያስፈልጋል	 ከሚል	 ነው	 በመንገድ	 ግንባታ	
ፕሮጀክት	እቅድ	ውስጥ	ተካትቶ	የተከናወነው።		የመኪና፣	
የብስክሌት፣	 የእግረኛ	ተብለው	ተካትተው	 የተከናወኑት	
ሥራዎች	አዳዲስ	ልማዶችንም	በማምጣት	የማለማመድ	
ሥራ	ጭምር	ነው።		ይህ	ሥራ	ከተማዋን	በአንድ	ደረጃም	
ቢሆን	በመንገድ	መሠረተ	ልማት	ከፍ	ያደርጋታል።	
በከተማዋ	 ከአጂፕ	 እስከ	 ሰላም	 አደባባይ	 ያለው	

መንገድ	 ወደ	 ሶማሌ	 ክልል	 የሚወስድ	 ኮሪዶር	 ነው።	 	
እንደ	ሀገር	እየቀረበ	ያለው	የወደብ	ጥያቄ	ወደፊት	ምላሽ	
ካገኘ፤	 ለወደብ	 ዝግጁ	 የሆነ	 የመንገድ	 መሠረተ	 ልማት	
ይዞ	መገኘት	ትልቅ	ነገር	ነው።		ክልሉ	የመንገድ	መሠረተ	
ልማት	ሥራን	እንዲህ	ባለው	ከፍ	ባለ	እሳቤ	ነው	እየሠራ	
የሚገኘው።	 	 በአጠቃላይ	 በመንገድ	 መሠረተ	 ልማት	

እየተከናወነ	 ባለው	 ሥራ	 በአጭር	 ጊዜ	 ውስጥ	 የሕዝብ	
ርካታ	ይመለሳል	የሚል	ተስፋም	ተጥሏል።		

አዲስ ዘመን፤ በወሰን ማስከበር  በኩል  ችግር 
አልገጠማችሁም ? እንደ መብራት ኃይልና የውሃ 
አገልግሎት ካሉ ተቋማት ጋር ተናብቦ በመስራት 
በኩል ያለውንም አያይዘው ይግለጹልን። 

አቶ ፈትሂ፤	ከወሰን	ማስከበር	ጋር	ለተነሳው	ጥያቄ	
በዚህ	 በኩል	 ምስጋና	 እንጂ	 በክልላችን	 እንደ	 ችግር	
የምናነሳው	 ነገር	 የለም።	 	 ህብረተሰቡ	 ሙሉ	 መልካም	
ፍቃደኝነቱን	 ነው	 ያሳየው።	 	 የተለመደው	 ለሚለቀው	
ቦታ	ምትክ	 የሚሆን	 የካሳ	 ክፍያ	መፈጸም	 ነው።	 	 ሀረሪ	
ክልል	 በሶስት	 አካባቢዎች	 ለሚያከናውነው	 የገጠር	
የጠጠር	መንገድ	ፕሮጀክት	ሥራ	ለመንገዱ	ሥራ	ለተነሱ	
የአካባቢው	 ነዋሪዎች	 የፈፀመው	 ክፍያ	 የለም።	 	 ወይም	
የሰጠው	የካሳ	ክፍያ	የለም።		
ለአዳዲስ	የመንገድ	መሠረተ	ልማት	ሥራ	አርሶ	አደሩ	

ከፍተኛ	 የኢኮኖሚ	 ገቢ	 የሚያገኝበትን	 የጫት	ማሳውን	
ነው	ለመንገድ	ሥራ	የሰጠው።		መኖሪያ	ቤቱ	እንዲፈርስ	
ነው	የፈቀደው።		ንብረቱን	ነው	ያነሳው።		ይህን	ያደረገው	
የወደፊት	 ጥቅሙን	 ታሳቢ	 በማድረግ	 ነው።	 	 መንገድ	
ሲሰራ	የገበያ	እድሉ	እንደሚሰፋ	ቀድሞ	ተገንዝቧል።		
ወደ	መንገድ	መሠረተ	ልማት	ሥራ	ከመገባቱ	በፊትም	

ከማህረሰብ፣	ከተለያዩ	ተቋማት፣	የመንግሥት	መዋቅሮች፣	
ከሚመለከታቸው	ባለድርሻ	 አካላት	 የተውጣጡ	አባላት	
የተካተቱበት	የልማት	ኮሚቴ	ተዋቅሮ	የውይይት	መድረክ	
ተዘጋጅቶ	 ምክክር	 ከተደረገ	 በኋላ	 ነው።	 	 ለመንገድ	
መሠረተ	ልማት	ከስምንት	እስከ	አስር	ሜትር	ስፋት	ያለው	
ስፍራ	 ነው	 ህብረተሰቡ	 የለቀቀው።	 	 በከተማ	 ደረጃም	
በተመሳሳይ	ነው	የተፈጸመው።			
ከአገልግሎት	 ሰጪ	 ተቋማት	 ጋር	 ያለው	 መናበብን	

በተመለከተም፤	 በዚህ	 በኩልም	 ጥሩ	 የሆነ	 ልምምዶችን	
መፍጠር	 ተችሏል።	 	 የመሠረተ	 ልማት	 ቅንጅት	 የጋራ	
ግብረ	 ኃይል	 አለን።	 	 የኤሌክትሪክ	 ኃይል	 አገልግሎት	
ጽሕፈት	ቤት	ማዕከሉ	ሀረሪ	ክልል	ላይ	ነው	የሚገኘው።		
ኢትዮ	ቴሌኮም	ጋርም	ተያይዞ	ምሥራቅ	መካከል	ሪጅን	

ከ9ኛው ገጽ የዞረ

ወቅታዊ
ወቅታዊና ልዩ ልዩ

‹‹ለወደብ ዝግጁ የሆነ የመንገድ መሠረተ ልማት...
ሀረሪ ላይ በመኖሩ ከየተቋማቱ ኃላፊዎች ጋር የቅርብ 
ግንኙነት አለን።  በቴክኖሎጂ በመጠቀምም የቴሌግራም 
ቻናሎች በጋራ ፈጥረናል።  

በዚህ በኩል ቀደም ሲል ይስተዋሉ የነበሩ ክፍተቶችን 
ማስተካከል ተችሏል።  የተሻለ ነገርም እየታየ ነው።  በጋራ 
ማቀድ፣ ተናብቦ መሥራት ጥሩ ተሞክሮ እየታየ ነው።  
እነዚህ ጅምሮች ይበረታታሉ።  የሚቀሩ ነገሮች ስላሉ 
አሁን ላይ ከታየው ቅንጅታዊ አካሄድ በላይ መጠናከር 
ይጠበቃል።  ለምሳሌ በመንገድ መዋቅሩ 20 ሜትር 
ተብሎ ሰፍሮ አንዱ የመሠረተ ልማት ተቋም በአራት 
ሜትር ላይ ተከላ ሊያከናውን ይችላል።  በተቀመጠው 
ፕላን መሠረት ተከትሎ አለመሥራት፣ አለመናበብ ገና 
ያልተቀረፉ ችግሮች ናቸው።  

የፈጠርነው የቅንጅት ሥራ ባይኖር ኖሮ በተለይ 
በከተማ መሀል የተሰሩት የመንገድ መሠረተ ልማቶች 
ስኬታማ አይሆኑም ነበር።  የቴሌ መስመር እስከ 
ሶማሌ ክልል ድረስ የሚዘልቅ መስመር ነው የነበረው።  
የተዘረጋው የውሃ መስመር ዋና የውሃ ማሰራጫ ነው 
የነበረው።  የመብራት ፖሎች እንዲሁ ጥንቃቄ የሚፈልጉ 
ነበሩ።  በነዚህ መሠረተ ልማቶች ላይ ጉዳት ሳይደርስ 
የመንገድ መሠረተ ልማት ሥራው መሰካቱ የቅንጅት እና 
የመናበብ ሥራ ውጤት ነው። 

አዲስ ዘመን፤ ክልሉ በመንገድ መሠረተ ልማት 
እያከናወናቸው ያላቸው ተግባራት ኢንቨስትመንትን 
ለመሳብ የሚያስችል ነው ማለት ያስችላል?

አቶ ፈትሂ፤ በክልላችን አንድ የኢንዱስትሪ ዞን 
ወይንም ፓርክ ይገኛል።  አብዛኞቹም ከመሠረተ ልማት 
አቅርቦት የራቁ ባለመሆናቸው የከፋ ችግር ውስጥ 
አይደሉም።  ሆኖም ግን እጅግ ምቹ ማድረግ ያስፈልጋል።  
በዚሁ መሠረትም በአካባቢው የአስፓልት መንገድ ሥራን 
ጨምሮ የመንገድ ተደራሽነት እንዲኖር ጥረት ተደርጓል።  
ለምሳሌ የፌዴራል መንግሥት የሚሰራው ከሀረር፣ 
ጉርሱም፣ ኮምቦልቻ የሚሰራው የአስፓልት መንገድ 
ፕሮጀክት አለ።  ስለዚህ ኢንዱስትሪ ዞኖች በአንድ 
መንገድ ብቻ የታጠሩ እንዳይሆኑ ከሌሎች አማራጭ 
መንገዶች ጋር የማስተሳሰር ሥራ እየተሠራ ነው።  በ2016 
በጀት ዓመት የሠራነውም በሶስትና በአራት  አቅጣጫዎች 
አማራጭ እንዲኖራቸው፣ በትላልቅ ሀገር አቀፍ የመንገዶች 
መስመር ጋር እንዲገናኙ ነው የተደረገው። 

በራስ አቅም ለመሥራት የሚንቀሳቀሱ ባለሀብቶችም 
አሉ።  ባለሀብቶቹ ለሥራቸው ለመንገድ ሥራ የሚውሉ 
ማሽኖችንና አንዳንድ ትብብሮችን ሲጠይቁ እገዛ 
እናደርጋለን።  ኢንቨስትመንት እንቅስቃሴ ባለበት 
አካባቢ የመንገድ መሠረተ ልማት ሥራው በዚህ መልኩ 
ነው እየተከናወነ ያለው።  የመንገድ መሠረተ ልማት 
ጥያቄዎችን ለመመለስ በተቻለ መጠንም እየተሠራ ነው።  
በዚህ አጋጣሚም በክልላችን በተለያየ ኢንቨስትመንት 
ዘርፍ መሠማራት የሚፈልጉ ባለሀብቶች በመንገድ 
መሠረተ ልማት በኩል ስጋት እንዳይገባችሁ እናሟላለን 
ብዬ ጥሪ ማቅረብም እፈልጋለሁ። 

አዲስ ዘመን፤  ለፕሮጀክቶች መጓተት አንዱ 
ምክንያት የሆነውን ሙስና በመዋጋት ረገድ 
ስላለውና ክልሉ ለመንገድ መሠረተ ልማት 
የሚበጅተው በጀት አያይዘው ቢገልጹልን። 

አቶ ፈትሂ፤ ከፕሮጀክት ጋር ተያይዞ ጨረታ 
ወጥቶ፣ ሕጋዊ የሥራ ፈቃድ ያላቸው መሆናቸው 
ተረጋግጦ በውድድር እንዲያሸንፉ ነው የሚደረገው።  
መስፈርቱን አሟልተው በውድድር ያሸነፉ ናቸው ሥራው 
የተሰጣቸው።  የገጠር ጠጠር መንገዶች የተሠሩት 
በሀገር ውስጥ የሥራ ተቋራጮች ነው።  የከተማ መንገድ 
ሥራዎችን ያሸነፈው ተቋራጭ፣ የቻይና ኩባንያ ነው።  

ከዚህ ቀደም በዓለም ባንክ የገንዘብ ድጋፍ በፌዴራል 
መንግሥት የገጠር መንግድ ተደራሽነት (ዩራፕ) የሚባል 
ፕሮግራም ነበር።  ከዛሬ አምስት ዓመት በፊት የገጠር 
መንገዶች በዚህ ፕሮግራም ነበር የሚሰሩት።  ከአምስት 
ዓመታት ወዲህ ግን በክልላችን በዚህ ፕሮግራም 
የተከናወነ ነገር የለም።  በዚህ ፕሮግራም የመንገድ 
ሥራው የተቋረጠ ቢሆንም፣ የፕሮግራሙ ሃሳብ ጥሩ 
ዓላማ ያለው በመሆኑ በዚህ መንገድ መተግበር የተሻለ 
ሆኖ ተገኝቷል።  

እያንዳንዱ ቀበሌ ከዋና አስፓልት መንገድ ጋር 
እንዲገናኙ ማድረግ በወሊድ ጊዜ በወሳንሳ ወደ ሆስፒታል 
የምትወሰድ እናት እንዲሁም ተማሪዎች ወደ ትምህርት 

ቤት ለመሄድ የሚቸገሩትን ሁሉ ለማስቀረት ያግዛል።  
በመሆኑም የክልሉ መንግሥት የፕሮግራሙን ሃሳብ ይዞ 
ሁለንተናዊ ተጠቃሚነትን ለማስፈንና ብልጽግናንም 
ለማምጣት በየዓመቱ ከአንድ መቶ ሚሊዮን ብር በላይ 
ለመንገድ መሠረተ ልማት ሥራ ወደ አንድ መቶ ሚሊዮን 
ብር ለገጠር መንገድ ሥራ ፕሮጀክት ይመድባል።  

በ2014 በጀት ዓመት ላይ ሥራዎች የመዘግየት 
ሁኔታ ታይቷል።  መዘግየቶችን ለማስቀረት ክትትልና 
ቁጥጥሩን ጠበቅ ማድረግ ያስፈልጋል።  የመንግሥትንና 
የተጠቃሚውን ፍላጎት የሚያስጠብቅ፣ በትክክል 
መሠራቱንም የሚያረጋግጥ መሀንዲሶች በየቦታው 
እንዲኖሩ ማድረግና የእርማት ሥራ መሥራት፣ በየጊዜው 
ፕሮጀክቶችን መገምገም፣ የበላይ አመራሩም በሪፖርት 
ከሚቀርብለት ባሻገር በመስክ ተገኝቶ ማየት እንዲችል 
ማድረግ ያስፈልጋል።  

እኛም በዚህ መልኩ በመሥራትና በትክክል 
ኃላፊነታቸውን ያልተወጡትንም በመቅጣት ጭምር 
ነው የነበሩ ክፍተቶችን ማረም የቻልነው።  በ2016 
በጀት ዓመት የተከናወነው የመንገድ መሠረተ ልማት 
ሥራ ከተቀመጠለት ጊዜ ገደብ በፊት ፈጥኖ እንዲከናወን 
ማድረግ የተቻለውም ሥራዎች በዚህ መንገድ 
በመሠራታቸው ነው። 

በቢሮ ውስጥ ያለው ቢሮክራሲም ሌላው ማነቆ 
ነው።  በዚህ በኩልም ፕሮጀክቶችን ማዕከል ያደረገ ሥራ 
እንዲሠራ የአሠራር ሥርዓት በመዘርጋት ያለበቂ ምክንያት 
የሚፈጠረውን መጓተት ለማስቀረት ተችሏል።  ይህም 
ፕሮጀክቶች በተያዘላቸው በጀትና ጊዜ በታሰበው ጥራት 
እንዲሠራ አስችሏል።  በዚህ ሂደት አልፎ የተሠሩት 
የመንገድ መሠረተ ልማቶች ተጠናቅቀው ለአገልግሎት 
እንዲውሉ የሚደረገው በሕዝብ ፊት ነው።  

አዲስ ዘመን፤ ቢሮው የትራንስፖርት ዘርፉንም 
የሚመራ በመሆኑ በዚህ በኩል የተከናወኑ 
ሥራዎችንም ቢገልጹልን። 

አቶ ፈትሂ፤ በትራንስፖርት ዘርፍ በአምስት ዘርፎች 
ነው እየሰራን ያለነው።  የተሽከርካሪ ብቃት ማረጋገጥ 
አንዱ ነው።  ከመንጃ ፈቃድ አሰጣጥ ጋር ተያይዞ ብልሹ 
አሠራሮች ነበሩ።  አሁንም ገና ብዙ ሥራን ይጠይቃል።  
የእያንዳንዱን አሽከርካሪ መረጃ በአንድ ቋት ወይንም 
ዳታ የማስገባት ሥራም እየተሠራ ነው።  ለጊዜውም አዲስ 
መንጃ ፈቃድ የመስጠት አገልግሎት ተቋርጧል።  ዘመናዊ 
ቴክኖሎጂ በመጠቀም የክትትልና ቁጥጥር ሥራውን 
እያከናወንን እንገኛለን።  ወደዚህ አሠራር የገባነው 

ዘግይተን በመሆኑ ውጤቱ ወደፊት ይጠበቃል።  
ሌላው ከመናኸሪያ አገልግሎት ጋር የተያያዘ ሥራ 

ነው።  ተገልጋዮች በደረሰኝ እንዲጠቀሙ በማድረግ 
ከታሪፍ በላይ የሚጠየቅ ክፍያን ለማስቀረት ጥረት 
እየተደረገ ነው።  በመንገድ ደህንነትም በየመንገዱም 
የቁጥጥር ሥራን በማጠናከርና ጎን ለጎንም ግንዛቤ 
የመፍጠር ሥራ እየተሠራ ነው።  በዚህ ረገድም በሀረሪ 
ክልል ፕሬዚዳንት የሚመራ ግብረ ኃይል ተቋቁሞ 
እየተሠራ ሲሆን፣ በተጨማሪ ትምህርት ቤቶች፣ የጤና 
ተቋማትና ሌሎች ባለድርሻ አካላትም የየራሳቸውን ሚና 
እንዲወጡ እየተደረገ ነው።  ደንብ የሚተላለፈውንም 
በቅጣት እንዲታረም የማድረግ ተግባርም ይፈጸማል።  
በአጠቃላይ ብልሹ የነበረውን የትራንስፖርት ሥርዓት 
ለማስተካከል ጥረት እየተደረገ ይገኛል።  

አዲስ ዘመን፤  በክልሉ በመንገድ መሠረተ 
ልማትና በትራንስፖርት ዘርፉ በአጭር፣ በመካከለኛና 
በረጅም ጊዜ የተቀመጡ እቅዶች ምንድን ናቸው 
በሚለው ላይም ማብራሪያ ቢሰጡን?

አቶ ፈትሂ፤ በክልሉ የአስር ዓመት እቅድ ተነድፎ 
ነው እየተሠራ ያለው።  ሀረሪ  የዓለም ቅርስ ከተማ 
ናት።  የሚዳሰሱና የማይዳሰሱ ቅርሶችን በተባበሩት 
የትምህርት፣ የሳይንስና የባህል ድርጅት አስመዝግባለች።  
በተጨማሪም ሀረሪ በሰላም፣ በፍቅር፣ በመቻቻል 
ትታወቃለች።  

የሰላም ከተማ ስትባል ቃሉ ብቻ አይደለም።  
የትራንስፖርት ሥርዓቷ የተሳለጠ፣ ዜጎች በሰላም 
ወጥተው በሰላም የሚገቡባት እንድትሆን ነው።  እስካሁን 
የተሠሩት ሥራዎችም ይህንን ለማረጋገጥ የሚያስችሉ 
ናቸው።  

ከመንገድ መሠረተ ልማት ጋር ተያይዞ፤ በአስር 
ዓመት መሪ እቅድ 30 በመቶ ለመንገድ፣ 30 በመቶ 
ደግሞ ለአረንጓዴ ልማት፣ 40 በመቶ ለመኖሪያ ቤት 
ግንባታ፣ መለኛዋን ከተማ ደግሞ 25 በመቶ መሠረተ 
ልማት የተሟላለት ማድረግ ነው።  አሁን እየተከናወነ 
ባለው አካሄድ መጓዝ ከተቻለ የአስር ዓመት መሪ 
እቅዱን ማሳካት ይቻላል።  በአጠቃላይ በሰባት ግቦችና 
ሰፊ ዝርዝር እቅዶችን የያዘ ሰነድ (ሮድ ማፕ) ተዘጋጅቶ 
ሀረሪ የት ትደርሳለች በሚል እየተሠራ ነው።  ስኬት ላይ 
ለመድረስም ከክልሉ መንግሥትና ፕላን ኮሚሽን ጋር 
የተናበበ ሥራ ይሠራል። 

 አዲስ ዘመን፤ ለነበረን ቆይታ እናመሰግናለን
አቶ ፈትሂ፤ እኔም አመሰግናለሁ። 

በከተማዋ ከአጂፕ 
እስከ ሰላም አደባባይ 

ያለው መንገድ ወደ 
ሶማሌ ክልል የሚወስድ 
ኮሪዶር ነው።  እንደ ሀገር 
እየቀረበ ያለው የወደብ 
ጥያቄ ወደፊት ምላሽ 
ካገኘ፤ ለወደብ ዝግጁ 
የሆነ የመንገድ መሠረተ 
ልማት ይዞ መገኘት ትልቅ 
ነገር ነው

ከተከናወነው የመንገድ መሠረተልማት በከፊል



      አዲስ ዘመን   ሰኞ መጋቢት 16 ቀን 2016 ዓ.ም ገጽ 11

ትዝብት/ ማረፊያ 

ፋሽን   
ስፖርት እና መዝናኛ

የጸጉር ቀለም-ሌላኛው የሴቶች ውበት መገለጫ

የሰው  በልቶ - አያድሩም  ተኝቶ  
መልካምሥራ አፈወርቅ 

ዕለተ- ቅዳሜ    እንደተለመደው  ማለዳውን   ወደ ሥራ 
ልሄድ  ከቤት ወጥቻለሁ።   ቅዳሜ   ለአብዛኞቹ    የሥራ 
ቀን   አይደለም።  ይህ እውነት   የትራንስፖርቱን    ግርግር   
ጥቂትም   ቢሆን   ቀለል  ያደርገዋል።  አጋጣሚ  ሆኖ እኔ  
ያለሁበት  አካባቢ   ከወትሮው  ልማድ   አይለይም።  

 ገና  በጠዋቱ    ታክሲ   ለመያዝ   ከሰልፉ   የሚገኝ  
ይበረክታል።  አውቶቡስ  ለመሳፈር    የሚቆመው   ደግሞ  
ቁጥሩ   ላቅ  ያለ  ነው።   የሰሞኑ  የሕንፃዎች ፈረሳና  የመንገድ  
ላይ ቁፋሮ   መደመራቸው ለጉዞው  ውጥረት  አስተዋጽኦ 
አበርክቷል። 

 ከተደረደሩት  መኪኖች  መሀል  ለመንገዴ   የሚያመቸኝን  
መሰመር   ጠይቄ ወደ አንደኛው  አልፌያለሁ።   የታክሲው  
የኋለኛ  ወንበሮች  በመሙላታቸው  ጋቢና   ልቀመጥ   ነው።  
ጥሎብኝ  የፊት  ወንበር   ምርጫዬ  አይደለም።  አሁን ግን 
ሰዓቱን  ለመሻማት    ስል   አድርጌዋለሁ።  ለመንቀሳቀስ ብዙ 
አልቆየንም።  ከጥቂት   ደቂቃዎች  በኋላ   ሞተሩ  ተነስቶ ጉዞው 
ተጀመረ። 

ከሾፌሩ  አጠገብ የተከፈተው ቴፕ  ለስለስ ያለ ሙዚቃውን 
እያደረሰ ነው።  ድምጹ  አይረብሽም።  የክራሩ  ቅኝት  ለማለዳው  
ተስማሚ   ሆኖ ይንቆረቆራል።   ግማሽ ልቤን  ለሙዚቃው  
የተረፈውን  ለመንገዴ ሰጥቻለሁ።   እሱን  ተሻግሮ  ከበስተኋላዬ   
የምሰማው  ጨዋታ ግን  ጆሮዬን ይዞታል።  የጉዳዩ  የጋራ  
መሆን  ደግሞ እንደዋዛ  ሰምቼ   የማልፈው አልሆነም።  

ሁሉም ተመሳሳይ ርዕስ አንስተው የራሳቸውን መላ ምት 
እየሰጡ ነው።  ደጋግመው  የአንድን  ባንክ ስም ማንሳት 
ይዘዋል።  ባንኩ የትኛው እንደሆነ ለመስማት ጓጓሁ።  ብዙ  
አልጠበኩም።  ተጠሪው  ‹‹የኢትዮጵያ ንግድ ባንክ››  መሆኑን  
ተረዳሁ።  የዓመታት  ደንበኛው ነኝና  ልቤ ደንገጥ አለ።   ስሙን  
ተከትሎ እየሰማሁት  ያለው አይታመኔ  ጉዳይ     ግራ  እያጋባኝ 
ነው።         

 ሰዎቹ  ስለዘመኑ  ቴክኖሎጂ፣ ስለ መጭበርበር  ወዘተ  
እያወሩ ነው።  አሁንም  የሚሉት ሁሉ አልገባኝም።  እንደውስ 

እኔ  ምን አገባኝ? አልኩና ፊቴን ወደ መንገዴ መለስኩ።  አሁን 
የውስጤ  ሃሳብ  የእኔና የእኔ ብቻ ሆኗል።   መውረጃዬ  ደርሶ 
ቢሮ  እስገባ  ተጣድፌያለሁ። 

ዕለቱ ቅዳሜም አይደል?  ብዙ ነገር ይታሰባል።  ለዚህ 
ደግሞ እጅ ባዶ መሆን የለበትም።  እሱኑ እያሰብኩ ከቢሮዬ 
ገባሁ።  ከሰዓት በኋላ ስለምከውናቸው ጉዳዮች ማቀዴን 
አልተውኩም።  ከሥራ መልስ ሁሌም ወደምጠቀምበት ንግድ 
ባንክ  ጎራ ማለት ግድ ብሎኛል ።  

ይህ ከመሆኑ በፊት  ለጆሮዬ አዲስ መረጃ ደረሰ።  መለስ 
ብዬ  ሳስበው ጠዋት ከሰማሁት  ጨዋታ ጋር አንድ  ሆነብኝ።  
የዚህኛው  የሚለየው ሙሉ  መረጃ መያዙ ነው።  የዩኒቨርሲቲ  
ተማሪዎች ፈፀመውታል  ስለተባለው  የሳይበር ጥቃት፣ 
ሌሊቱን ተወሰደ ስለተባለው  በሚሊየን የሚቆጠር ገንዘብ፣ ስለ 
ኤቲኤምና ገንዘብን ማስተላለፍ ወዘተ…ብዙ እየተባለ ነው። 

ጉዳዩ በወጉ ሳይገባኝ ፣ የሰማሁትን  በግማሽ  ልብ ይዤ 
ወደ ኋላ አጠነጠንኩ።  ነጥቦቹ   ሲገጣጠሙ  ቀድሞ  የሰማሁት  
ከአሁኑ  ጋር አንድ ሆነብኝ።  ከዚህ በኋላ በቂ ነገር  ለማወቅ  
ቀላል  ነበር።  የማህበራዊ  ሚዲያ ገጾቹ በሙሉ  ይህ  ጮማ 
ወሬ የጠዋት  ቁርሳቸው  ሆኗል።  ከግርምታዬ  መልስ ወደራሴ  
ተመልሼ    አሰብኩ።  የዕለቱ  ዕቅዶቼ፣ የባከኑ  መሰለኝ።  ከባንኩ 
ገንዘብ  የማግኘቴ  ህልሜ  ተስፋ  አስቆራጭ  ሆኖ  ታየኝ። 

ከሥራ መልስ አቅራቢያዬ  ወደሚገኙ  ባንኮች አመራሁ።  
ለእኔና ባንኩን ለከበቡት ደንበኞች ‹‹ሲስተም የለም›› በሚል  
አገልግሎት  እንደማይኖር ተነገረን።  ተስፋ  ሳልቆርጥ  
ወደሌሎቹ  አዘገምኩ።  አዲስ ምላሽ  አልነበረም።  በዚህ  
መሀል የሚናፈሱት  ወሬዎች በአብዛኛው  ስለባንኩ  መዘረፍ፣ 
በተለይም ስለሳይበር  ጥቃት   የሚያመላክቱ  ናቸው።  

ጊዜው ከሰዓትን  ተሻግሯል።  ተስፋ  ሳልቆርጥ  ሜክሲኮ  
አካባቢ ከሚገኝ አንድ ባንክ ደረስኩ።  እንደሌሎቹ  ሁሉ  ደጃፉ  
በሰው አጀብ  ተጨናንቋል።  ጥያቄውም   የዛን  ያህል በርክቷል።  
ከበር  የቆመው ጥበቃ  ለሁሉም  በትህትና ተመሳሳዩን  ምላሽ 
እያደረሰ  ነው።  ‹‹ሲስተም የለም›› ። 

ሲስተም የለም መባል ብርቅ  አይደለም።  ሁሌም ለደንበኞች 
ጆሮ የተለመደ ነው።  ዕለቱን ግን  የሰማው ላልሰማው ፈጥኖ 

ተቀባበለ።  ለአፍታ   አካባቢው ቀለል ከማለቱ  ግን   በድንገት  
ሲስተም መመለሱ ተሰማ።  ብዙም ሳይቆይ የባንኩ ማስተናገጃ 
ሁሉ በበርካታ ሰዎች ተሞላ። 

አገልግሎቱ  የሚሰጠው  ደብተር ለያዙ፣ ይበልጥ  ደግሞ 
ተቀማጭ  ለሚያስገቡ ደንበኞች  መሆኑን  አስተዋልኩ።  ሁሉም 
ገንዘቡን ለማውጣት የተሰለፈ ነው።  በአንዳንዱ ገጽታ ላይ 
ጭንቀት፣ በሌላው ላይ ደግሞ ቁጣና ንዴት ይነበባል።  እኔ 
ተቀማጩን ባላስበውም  በደብተሬ የወጪ አገልግሎት አግኝቼ  
ከሥፍራው  ወጣሁ።  አለመንኩም።  እውነት ምስጋናዬ የላቀ 
ነበር። 

ቤት ገብቼ  ዕለቱን ይዞ እስከ ምሽቱ የነበሩ መረጃዎችን 
ፈታተሽኩ።  ባንኩ ስለተፈጠረው ችግር ደንበኞችን ይቅርታ 
ጠይቆ አገልግሎት መጀመሩን የገለጸበትን መግለጫ አነበብኩ።   
ከዚሁ  ተያይዞ   ካጋጠመው  የሲስተም ችግር ጋር ተያይዞ  
ሲናፈስ የቆየው  የሳይበር ጥቃት  ያለመሆኑ ተገልጿል።  ባንኩ 
ጠንካራ የተሻለ ሲስተም ካላቸው ተቋማት መካከል አንዱ 
ስለመሆኑ መረጃዎችን ሰጥቷል። 

ጉዳዩ ግን በዚህ ብቻ አልበቃም።  ባገኙት  አጋጣሚ 
ገንዘቡን  መዝብረዋል የተባሉ ሰዎች ማንነት  ከባንኩ መረጃ 
አላመለጠም።  የራሳቸው ያልሆነን  ገንዘብ  የወሰዱትን  ሰዎች  
እንደወሰዳችሁ  መልሱ   መባላቸው አልቀረም።  ይህ እውነት 
ደግሞ  በዋዛ የሚታይ አልሆነም።  በሕግ የሚያስጠይቅ፣ 
የሀገርን ጥሪት በሟሟጠጥ  በወንጀለኛነት   የሚያስፈርጅ ነው። 

ወደራሴ ትዝብት  ልመለስ ፣ እስከዛሬ በርካታ ታማኝ 
ሰዎችን አይተናል።  በአጋጣሚ ከእጃቸው  የደረሰን በርካታ  
ገንዘብ አንዳች  ሳይቆነጥሩ ለተገቢው  የሕግ አካል  ያስረከቡ  
ጥቂቶች  አይደሉም። 

ከሰሞኑ በማህበራዊ  ሚዲያ  እንደስተዋልነውም  አፋር   
አካባቢ ተበትኖ የተገኝ ቁጥሩ  የማይታወቅ ገንዘብ ‹‹የባለቤት 
ያለህ›› እየተባለ ነው።  ይህ ብቻ አይደለም፣ በሚያሽከረክሩት  
ታክሲ አልያም  ባጃጅ ውስጥ ከተሳፋሪዎች ተረስቶ ያገኙትን 
ወርቅ፣ ላፕቶፕ፣ ገንዘብ፣ ዶላርና ሌሎች ንብረቶች ፣ ባለቤቱን 
አፈላልገው የሚሰጡ በርካታ  ታማኞችን  አይተናል። 

በባንኮች የአሠራር ታሪክም በድንገት ከእጃቸው  የገባን  

በርካታ ገንዘብ የኔ አይደለም ብለው የሚመልሱ  ምስጉን  
ደንበኞች ስለመኖራቸው  ደጋግመን አስተውለናል።  ምስጋና 
ለእንዲህ ዓይነቶቹ መልካሞች ይሁንና አንዳንዶች ገንዘብ 
ንብረታቸውን በጣሉ፣ ጊዜ ይህን ሀቅ  በመተማመን ‹‹ያገኛችሁ 
እባካችሁ መልሱልን›› ሲሉ በሙሉ አፋቸው ለመናገር  
ያስችላቸዋል። 

ወደሰሞኑ አጋጣሚ እንመለስና በሲስተም ምክንያት ከኤቲ 
ኤም ሳጥን ገንዘብ መዝብረዋል የተባሉ  አካላት  ዛሬ በመብራት 
እየተፈለጉ ነው።  በተፈጠረው የሲስተም ችግር  ገንዘብ  ያህልን 
ጉዳይ እንደጥገት  ላም ሲያልቡ የነበሩ አንዳንዶች ዛሬ ላይ  ወተቱ 
አርጎ አልሆናቸውም።  የራስ ያልሆነ ሁሉ የራስ አይደለምና 
በድብቅ  የወሰዱትን  ሀብት በአደባባይ  እንዲመልሱት  አስገዳጅ  
ሁኔታ ላይ ደርሰዋል።   

እስካሁን ምን ያህል ገንዘብ ተመዝብሯል? ለሚለው በቂ 
መረጃ ባይገኝም ለምላሹ  ግን   ስም  ዝርዝራቸው በግልጽ  
ከወጣው  አካላት  በስተጀርባ  እውነቱ እንደሚገለጽ መገመቱ  
ቀላል ነው።  የተባለው ይሆን ዘንድም ለመላሾቹ ቀን ተቆርጦ 
ጊዜው  ተወስኖላቸዋል።   የሆነው  ሆነና ‹‹የሰው በልቶ 
አያድሩም ተኝቶ›› ይሉት  አባባል   መተግበሩ  አይቀሬ  ሊሆን 
ነው። 

እውነታውን መለስ ብለን  ስንቃኘው  ያለወጉ   የተወሰደው  
ገንዘብ የግል ሳይሆን  የሕዝብና   የሀገር  ሀብት  ነው።  ያለ 
አግባብ  በእጅ  የገባ ገንዘብ  ደግሞ እንደራስ  ላብና  ጉልበት  
እንዳሻው  መንዝረው  ቢበሉት  ጤና አይሆንም።  ይህ  ዓይነቱ 
ገንዘብ ኮቴ  በተሰማ ፣ ኮሽታ  በቀረበ  ቁጥር  ከስጋት  ይጥላል።  
ከምንም  በላይ ለራስ፣  ለወገን፣ ለሀገር  የመታመን  እውነታን  
ያሳጣል። 

የራስ ባልሆነ  ገንዘብ  እየሰጉ፣ እየተሸማቀቁ  መኖር ደግሞ  
አግባብ አይደለም።  ‹‹ታሞ ከመማቀቅ አስቀድሞ  መጠንቀቅ››  
ይሉት  ብሂል እዚህ ላይ ትርጉም ያለው ይመስላል።  ጎበዝ!  
እንግዲህ  ቁርጡ ቀን መጥቷል።  ሂሳብ ለማወራረድ ባይመችም  
ግድ  የሆነ  ይመስላል።  በጨለማ  የተወሰደ  ገንዘብ በፀሐይ 
ተቆጥሮ  ሊመለስ  ጊዜው  ደርሷል።  ለምን ካሉ የሰው በልቶ 
በሰላም መተኛት የለምና።  

ሰሚራ በርሀ

 በቤት ውስጥ እናቶችም ሆኑ ወጣት ሴቶች  ከተለያዩ 
ግብዓቶች ጋር በመቀላቀል ሒናን ጸጉራቸውን ይቀባሉ።  
አገልግሎቱም እናቶች በጸጉራቸው ላይ ብቅብቅ ያሉ 
ሽበቶችን  ለማጥቆር የሚጠቀሙ  ነው። የጸጉር ቀለም 
መቀባት  ያልፈለጉ ሴቶች  ሒናን ምርጫቸው ያደርጋሉ።   
ነገር ግን ሒና ውስን የሆነ ጥቁርና በርገንዲ የምንለውን 
የቀለም አማራጭ ብቻ የያዘ ነው።  በተለያዩ ሰዎች 
ዘንድ ጥቁር የጸጉር ቀለም የምንጊዜም ተመራጭ  ፋሽን 
ነው።   ከዛ ውጭ ያሉ የቀለም ዓይነቶችን ምርጫቸው 
የሚያደርጉም አልጠፉም።   አሁን ላይ የተለያየ ዓይነት 
የተቀመሙ የጸጉር ቀለሞች በውበት ሳሎኖች ውስጥ  
ይገኛሉ።    

 በጸጉር ሥራ ሙያ  ከ13 ዓመት በላይ የቆየ ልምድ 
አለው።  ወጣት ነው፤ ሙሉዓለም አሸናፊ ይባላል፤ አሁን 
ላይ ከባለቤቱ ጋር በመሆን  በአምስት ኪሎ ብሔራዊ 
ሙዚዬም አካባቢ ‹‹ፒንክ›› የተሰኘ የውበት ሳሎን ውስጥ 
የሚሰጡ የሹሩባ የጸጉር ሥራ፣ ጥፍር መሥራት፣ የእጅ 
እና የእግር ፔዲኪዩር እና ሜኒኪዩር አገልግሎቶችን 
ይሰጣሉ።  ሙሉዓለም ሙያውን ከጀመረበት  ጊዜ  
አንስቶ የሠርግ የሙሽራ ሥራዎችን ፍሸና የምንለውን 
ሜካፕንም ጨምሮ ይሠራል።   የጸጉር ቀለም መቀባት 
ሙያን በፕሮፌሽናል ደረጃ ከጀመረ ከሰባት ዓመት በላይ 
እንደሆነውም ይናገራል።  

‹‹ከዚህ ቀደም የነበረው የጸጉር ቀለም ግብዓት 
ትንሽ በመሆኑ ፋሽኑም ብዙ አልነበረም።  አሁን ግን 
በደንብ እየታወቀ እና ሌሎች ሀገራት ላይ ያለው ፋሽን 
እኛ ሀገር እየመጣ ነው›› በማለት የወቅቱን የቀለም ፋሽን 
ይገልጸዋል። ለዚህ እንደ ምክንያት የሚነሳው ደግሞ 
በአሁን ሰዓት በሀገራችን ያለው የማህበራዊ ሚዲያ 
አጠቃቀም በብዙዎች ዘንድ እየተለመደ በመምጣቱ ሰዎች  

በጸጉር ቀለም እና በፋሽን ዙሪያ በየጊዜው የሚተዋወቁ 
አዳዲስ ፋሽኖችን ቶሎ ቶሎ የማየት እድሉ ስላላቸው 
መሆኑን ያነሳል።  

አንዲት እንስት ጸጉሯን ቀለም ለመቀባት ስትመጣ 
ምናልባትም በእጅጉ ራሷን ሙሉ በሙሉ የሚቀየራት 
ወይንም አዲስ እይታ የሚፈጥርላትን ውሳኔ ነው 
የምትወስነው።  ታዲያ ሙሉዓለም የጸጉሯን ቀለም 
ለመቀየር የመጣችን እንስት የመረጠችውን ቀለም 
ከተመለከተ በኋላ ከእርሷ የጸጉር ባህሪ ጋር እንዲሁም 
የፊቷ ቀለም ጋር ‹‹ይሄዳል አይሄድም›› የሚለውን እንደ 
ባለሙያ ያማክራታል።   

‹‹ስለ ጸጉር ቀለም እውቀት ኖሯቸው የሚቀቡትን 
ቀለም ምንነት አውቀው የሚመጡ ሴቶች 10 በመቶ 
የሚሆኑት ናቸው›› የሚለው ሙሉዓለም አንዳንድ 

እንስቶች ደግሞ በሚኖርባቸው የተጣበበ የሥራ ጊዜ 
ምክንያት ጸጉራቸውን ባለመንከባከባቸው ምክንያት 
በቀላሉ መጠቀም እንዲችሉ  ጸጉራቸውን ቀለም 
ለመቀባት ወደ ውበት ሳሎኑ ጎራ እንደሚሉ ይናገራል።   
የጸጉር ቀለም ኢንዱስትሪም በየሁለት እና በየሶስት ዓመቱ 
እንደሚቀያየር በማንሳት አንዲት ሴት በዓመት አንድ ጊዜ 
የጸጉሯን ቀለም  የመቀየር ፍላጎት ሊኖራት  እንደሚችል 
ይገልፃል።  

የጸጉር ቀለም መቀባት ከፋሽን በዘለለ ጸጉር በራሱ 
ለአንዲት ሴት መገለጫዋ ነው።  ታዲያ የጸጉር ቀለም 
መቀባት ያሰበች እንስት የሚቀባትን ባለሙያ መምረጥ ፣ 
የቀለሞቹን ጥራት መመልከት ጸጉሯን ቀለም ለመቀባት 
ስታስብ ትኩረት መስጠት ያለባት መሆኑን ባለሙያው 
ሙሉዓለም አንስቷል።   

ኢትዮጵያውያን ላላቸው የቆዳ ቀለም ጠቆር ያለ 
መልክ ያላቸው እና  ሙሉ ለሙሉ ያልተሸፈነ የጸጉር 
ቀለም  (Dark shade) እንዲሁም አለፍ አለፍ ተብሎ 
የተቀባ የጸጉር ቀለም (Highlight) ተለምዷል።  
በሁለተኛው  የቀለም ዓይነት ውስጥ ወደ 12 የሚጠጉ 
የአቀባብ መንገዶች  አሉ።  በሀገራችንም ሚዲዬም 
ላይት፣ ሀይላይት፣ ሎው ላይት የሚባለው  በብዛት 
ይመረጣል፣ ሌላኛው የቀለም አቀባብ  ዓይነት ኦምብሬ 
ወይንም በተለምዶው ስግስግ የሚባለው ነው።  ጸጉርን 
ቀለም በመቀባት ሒደት ውስጥ የመጀመሪያው ሥራ 
እንስቷ የመረጠችው ቀለም ከጸጉሯ ባህሪና ከፊቷ ቀለም 
ጋር አብሮ ይሄዳል የሚለው ይታያል።  

 ‹‹የጸጉሯ ቀለም ቢቻል ከፊቷ ቀለም በአንድ ያነሰ 
ቢሆን ይመረጣል›› የሚለው ሙሉዓለም፤ ይህም ፊቷን 
እንዲያጎላው እንደሚያደርግ ይገልፃል።   የጸጉር ቀለም 
የተለያየ በመሆኑ አንዱን ቀለም ከሌላው ጋር በመቀላቀል 
እንደሚቀመም ይገልፃል።  ከዚያም ጸጉሯ ቀለሙን 
እንዲይዝ ሊፍቲንግ ሲስተም የሚባለውን ጸጉሯ ቀለሙን 

እንዲይዝ ለማድረግ ነጭ የማድረግ ሥራ ይሰራል።  
ታዲያ የተለያዩ ሂደቶችን አልፎ የፈለገችው የጸጉር 
ቀለም እስከሚይዝ  ሶስት ሰዓት እስከ አምስት ሰዓት 
ጊዜን ይወስዳል።  ባለሙያው የሚጠቀመው የቀለም  
መጠን  እንዲሁ በእንስቷ የጸጉር ብዛት የሚወሰን ሲሆን 
ሙሉዓለም ለአንድ ጸጉር ከ40 እስከ 50 ሚሊ ሊትር 
ያለ ቀለም እንደሚጠቀም ይናገራል።  እርሱ  የጸጉር 
ቀለም ምርቶች   ከጣልያን ፣ ከቱርክና አሁን አሁን ደግሞ 
በብዛት ከአሜሪካ የሚመጡ ቀለሞችን በሳሎኑ ውስጥ 
ይጠቀማል።   

 ጸጉር ውበት ነው የሚለው አባባል ብዙዎች 
ይስማሙበታል።  በመሆኑም የጸጉሯን ቀለም ለመቀየር 
የወሰነች እንስት ስትቀባ የመጀመሪያዋ ጊዜ ከሆነ 
መጨረሻውን እስከምታየው ድረስ አጓጊ ይሆንባታል።  
በመሆኑም  መጨረሻ ላይ ይህን የጸጉር ቀለም ባትወደውስ 
የሚል  ጥያቄ ለሙሉዓለም አንስተንለት ነበር።  እርሱም 
‹‹በጸጉር ቀለም መቀባት ሙያ አንድ ደረጃ ማውረድ እና 
ከፍ ማድረግ የሚባል ነገር አለ።  ስለዚህ አንድ ደንበኛችን 
የጸጉሯ ቀለም ባትወደው በፈለገችው መጠን ከፍ ወይም 
ዝቅ በማድረግ እናስተካክላለን››  የሚል ምላሽ ይሰጣል። 

አንድ ጸጉሯን ቀለም የተቀባች  እንስት  ቀለሟ 
ለረጅም ጊዜ እንዲቆይ አልያም ቶሎ እንዳይለቅ  
የምትጠቀማቸውን ቅባቶች፣ ጸጉሯን ለመንከባከብ 
የምትጠቀማቸውን ግብዓቶች መምረጥ፣ 
የምትታጠብበትን ጊዜ ማራዘም ይጠበቅባታል።  
ሙሉዓለም እነዚህን እና ሌሎች በውበት ሳሎን ውስጥ 
የሚሰጡ አገልግሎቶችን የሚሰጥ ሲሆን በተለያየ ጊዜ 
ሙያውን ለማሳደግ ስልጠናዎችን ይወስዳል።  በውበት 
ሳሎኑ ውስጥ የጸጉር ቀለም ለመቀባት  ከአምስት ሺህ 
ብር ጀምሮ አገልግሎቱን ይሰጣል።  ዋጋውም እንስቷ 
እንደመረጠችው የቀለም ዓይነት እንደተጠቀመው 
የቀለም መጠን  ይወሰናል።  

ወጣት ሙሉዓለም አሸናፊ



ገጽ 12 አዲስ ዘመን   ሰኞ መጋቢት 16 ቀን 2016 ዓ.ም

ዓለም አቀፍ

ሩሲያ ብሔራዊ የኀዘን ቀን አወጀች
በጋዜጣው ሪፖርተር

ሩሲያ ብሔራዊ የኀዘን ቀን አወጀች።
ሩሲያ ከሞስኮ በቅርብ ርቀት ላይ በተዘጋጀው 

የሙዚቃ ድግስ ላይ በተቃጣው ጥቃት የተገደሉ 
ሰዎችን ለማስብ ብሔራዊ የኅዘን ቀን በማወጅ ሰንደቅ 
ዓላማዋን ዝቅ አድርጋ እያውለበለበች ነው።

ይህ ጥቃት ከሁለት አስርተ ዓመታት ወዲህ 
በሩሲያ ውስጥ የተከሰተ እጅግ ከባዱ ነው ተብሏል።

አራት ሕጻናትን ጨምሮ 133 ሰዎች እንዲገደሉ 
እና ለ150 ሰዎች እንዲቆስሉ ምክንያት ከሆነው ከዚህ 
ጥቃት ጀርባ ያሉትን እንደሚያድኑ እና እንደሚቀጡ 
የዛቱት ፕሬዚዳንት ፑቲን የኀዘን ቀን አውጀዋል።

ፑቲን ጥቃቱን አስመልክተው በሰጡት 
የመጀመሪያ መግለጫቸው “ቤተሰቦቻቸውን ላጡ 
መጽናናትን ከልቤ እመኛለሁ” ብለዋል።

“መላ ሀገሪቱ እና መላው ሕዝብ ከእናንተ ጋር 
እያዘነ ነው” ሲሉም ተደምጠዋል ፑቲን።

ለጥቃቱ እስላሚክ ስቴት ኃላፊነቱን እንደሚወስድ 
ቢገልጽም፣ ፑቲን ወደ ዩክሬን ሊያመልጡ ነበር 
ካሏቸው አጥቂዎች ጋር ግንኙነት ያለውን ታጣቂ 
ቡድን ስም በይፋ አልጠቀሱም።

ፑቲን በዩክሬን በኩል መንገድ ከፍተው 
አጥቂዎቹን ለማስወጣት የሞከሩ ነበሩ ሲሉም 
ተናግረዋል።

ፕሬዚዳንት ፑቲን “ዓለም አቀፍ ሽብር” ሲሉ 
በጠሩት በዚህ ጥቃት ዩክሬን ተሳትፎ የለኝም ስትል 
አስተባብላለች።

ሰዎች ባለፈው ዓርብ እለት አራት ታጣቂዎች 
ገብተው ግድያ በፈጸሙበት 6200 መቀመጫ ባለው 
የክሮከስ ሲቲ አዳራሽ የአበባ ጉንጉን እያስቀመጡ 
ናቸው ሲል የዘገበው አልዓይን ነው።

በጋዜጣው ሪፖርተር

እስራኤል በኃይል በያዘችው ዌስትባንክ ከ800 
ሄክታር በላይ መሬት ነጥቃ መከለሏ ተነገረ።

በ10 ዓመት ውስጥ ከፍልስጤም ከፍተኛው የመሬት 
ዝርፊያ ነው የተባለለትን ድርጊት የመብት ተሟጋቾች 
እየተቃወሙት ነው።

የእስራኤል የፋይናንስ ሚኒስትር ባዛሌል ስሞትሪች፥ 
በሰሜናዊ ዮርዳኖስ ሸለቆ የሚገኘው መሬት በእስራኤል 
መንግሥት ባለቤትነት እንዲተዳደር መወሰኑ “ወሳኝና 
ስትራቴጂካዊ ነው” ብለዋል።

ውሳኔው በስፍራው የሰፈራ ቤቶችን እና 
የንግድ ሕንጻዎችን ለመገንባት የሚያስችል መሆኑን 
መግለጻቸውንም ታይምስ ኦፍ እስራኤል አስነብቧል።

እስራኤል በኃይል በያዘችው የፍልስጤም መሬት 
ላይ የምታከናውነው የሰፈራ ፕሮግራም በዓለማቀፉ ሕግ 
ተቀባይነት የለውም።

የመንግሥታቱ ድርጅት የፀጥታው ምክር ቤትም 
በ2016 ባወጣው መግለጫ የእስራኤል የሰፈራ ፕሮግራም 
የእስራኤልና ፍልስጤም ግጭትን ለመቋጨት ይረዳል 
የተባለውን የሁለት መንግሥታት መፍትሔ ወይም “ቱ 
ስቴት ሶሊዩሽን” ተግባራዊ ለማድረግ “እንቅፋት” ነው 
በሚል መቃወሙ ይታወሳል።

በዌስት ባንክ እና ምስራቅ እየሩሳሌም የሚካሄዱ 
የሰፈራ ቤቶች ግንባታን የሚቃወመው የእስራኤሉ “ፒስ 
ናው”፥ እስራኤል በዌስት ባንክ ከፍልስጤማውያን ነጥቃ 
የከለለችው መሬት ከ1993ቱ የኦስሎ ስምምነት በኋላ 
ሰፊው መሆኑን ጠቅሷል።

እስራኤል በ2024 በኃይል በያዘቻቸው የፍልስጤም 
መሬቶች ላይ የምታካሂደው ግንባታና ወረራ ከመቼውም 
ጊዜ በላይ ከፍተኛ መሆኑን በመጥቀስም ውሳኔውን 

እስራኤል በዌስት ባንክ ከ800 ሄክታር 
በላይ መሬት ነጥቃ ከለለች

ተቃውሟል።
የጠቅላይ ሚኒስትር ቤንያሚን ኔታንያሁ አስተዳደር 

በዌስት ባንክ እና ምስራቅ እየሩሳሌም 3 ሺህ 400 የሰፈራ 
ቤቶች እንዲገነቡ የወጣውን እቅድ በዚህ ወር መግቢያ 
ማጽደቁ ይታወሳል።

ይህም የእስራኤልና ሃማስ ጦርነት ኔታንያሁ 
እንደሚሉት ሃማስን የመደምሰስ ሳይሆን የፍልስጤም 
መሬትን የመቀራመት የረጅም ጊዜ እቅድ ማስፈጸሚያ 
ነው የሚለውን ትችት አጠናክሯል።

የመንግሥታቱ ድርጅት የሰብዓዊ መብቶች ከፍተኛ 
ኮሚሽነር ቮልከር ቱርክም የእስራኤል የፍልስጤም መሬት 
ወረራ በዌስትባንክ ያለውን ውጥረት ይበልጥ ቀውስ 
ውስጥ የሚከት መሆኑን ነው ለፀጥታው ምክርቤት 
ባቀረቡት ሪፖርት ያመላከቱት።

የእስራኤሉ የፋይናንስ ሚኒስትር ባዛሌል ስሞትሪች 
በበኩላቸው የሰፈራ ፕሮግራሙ እስራኤል በታጣቂዎች 
የሚደርስባትን ጥቃት ለመመከት ወሳኝ ድርሻ አለው 
በማለት የሚነሱ ተቃውሞዎችን አጣጥለዋል።

እስራኤል በ1967ቱ የስድስት ቀናት ጦርነት በኃይል 
በተቆጣጠረቻቸው የፍልስጤም የቀድሞ ግዛቶች ዌስት 
ባንክ እና ምስራቅ ኢየሩሳሌም ቤቶች ገንብታ 700 ሺህ 
አይሁዳውያንን ማስፈሯ ይታወቃል።

በኮልፌ ቀራኒዮ ክ/ከተማ አስተዳደር የሠላም በር ቅድመ አንደኛና የመጀመሪያ ደረጃ ት/ቤት 
ለ2016 በጀት ዓመት የሚያገለግሉ እቃዎችን ከዚህ በታች የተዘረዘሩትን መስፈርቶች የምታሟሉ 
በዘርፉ የተሠማራችሁ ህጋዊ ነጋዴዎችን በጨረታ አወዳድረን በቴክኒክና እና በዋጋ በማወዳደር 
አሸናፊ ከሆነት ድርጅቶች ለመግዛት የምንፈልግ መሆኑን እናሳውቃለን።

ሎት 1. አላቂ የፅህፈትና የቢሮ እቃዎች ሎት 2.የደንብ ልብስ ሎት 3. የህትመት ስራዎች 
ሎት 4. ቋሚ እቃ ፈርኒቸር 5. የኤሌክትሮኒክስና የኮምፒውተር ጥገና ስራ

ተጫራቾች የዘመኑን ግብር የከፈሉና የታደሠ የንግድ ፍቃድ መሆኑን የሚገልፅ አግባብነት ያለው 
ማስረጃ ማቅረብ ይጠበቅባቸዋል።

1. ተጫራቾች የገንዘብ እና ኢኮኖሚ ልማት ሚኒስቴር ባወጣው የዕቃ አቅራቢዎች ዝርዝር እና 
በገቢዎችና ጉምሩክ ባለስልጣን የተጨማሪ እሴት ታክስ ከፋይነት የተመዘገቡ መሆኑን ማስረጃ 
ማቅረብ ይኖርባቸዋል።

2. ተጫራቾች ይህ የጨረታ ማስታወቂያ በጋዜጣ ከወጣበት ቀን ጀምሮ በ10 ተከታታይ የስራ ቀናት 
ከጠዋቱ 2:30-6:30 ከሰአት 7:30-11:30 የተዘጋጀውን የጨረታ ሠነድ በሠላም በር ቅድመ 
አንደኛና የመጀመሪያ ደረጃ ት/ቤት ክፍያና ሂሳብ አስ/ደጋፊ የስራ ሂደት በመቅረብ የማይመለስ 
300 ብር /ሶስት መቶ ብር ከፍለው መውሰድ ይኖርባቸዋል።

3.  እስከ 10ኛው ቀን ድረስ የእቃዎችን ዝርዝር ዋጋ እና አይነት በመግለፅ በታሸገ ፖስታ በግዢ ቢሮ 
በተዘጋጀው ሳጥን ገቢ ማድረግ ይኖርባቸዋል።

4. የጨረታ ማስታወቂያው በጋዜጣ ከወጣበት ቀን ጀምሮ ለተከታታይ 10 የስራ ቀናት በአየር 
ላይ ውሎ በ 11 ኛው ቀን 4፡00 ሰዓት ታሽጎ በእለቱ በ11ኛው ቀን ተጫራቾች ወይም ህጋዊ 
ወኪሎቻቸው በተገኙበት ከቀኑ 4፡30 ለዓት ይከፈታል (ተጫራቾች ቢገኙም ባይገኙም 
ጨረታው ይከፈታል)

5. ተጫራቾች በሚያቀርቡት የመወዳደሪያ ሰነድ ላይ የሚያቀርቡት የእቃ አይነት ዋጋ ስርዝ ድልዝ 
የሌለበት ስልጣን ባለው አካል የተፈረመባቸው የተሟላ አድራሻቸውን የሚገልጽና ህጋዊ 
ማህተም ያረፈበት ሊሆን ይኖርበታል።

6 ጨረታው ከመከፈቱ በፊት ለሚያቀርቡት እቃዎች በሙሉ ናሙና ወይም ሳምፕል ማቅረብ 
፤ የፕሪንተር ቀለሞች እና ኮምፒውተር እና የኤሌክትሮኒክስ እቃዎች ኦርጅናል /ትክክለኛነት/ 
የማረጋገጫ ዋስትና ደብዳቤ ማቅረብ ይኖርባቸዋል።

 7. ተጫራቾች የጨረታ ማስከበሪያ በቢድ ቦንድ/ባንክ በተረጋገጠ CPO ሎት 1. 5000 ፣ሎት 
2. 5000፣ ሎት 3. 3000፣ ሎት 4.2000፣ ሎት.5 2000 በት/ቤቱ ስም በማሰራት ከጨረታ 
መክፈቻ ቀን እና ሠዓት በፊት በቅድሚያ ማስያዝ ይኖርባቸዋል።

8. ተጫራቾች በጨረታ ከተከፈተ በኋላ ባቀረቡት ዋጋ ላይ የዋጋ ለውጥም ሆነ ማሻሻያ ማድረግ 
አይችሉም በተወዳደሩት ዋጋ አሸናፊነታቸው ከተገለፀላቸው በኋላ በ (7)ተከታታይ የስራ ቀናት 
ውስጥ ፟ ቀርበው የውል ማስከበሪያ 10% ለግዥ ፈፃሚ አካል ማስያዝ ይኖርባቸዋል:: ያስያዙት 
ገንዘብ ተመላሽ የሚሆነው በውል መሠረት የሚጠበቅባቸውን ግዴታ ከተወጡና ውሉን 
ተመላሽ ሲያደርጉ ነው::

9. አሸናፊ ተጫራች አሸናፊነቱ በተገለጸበት በ7 ተከታታይ የሥራ ቀናት ውስጥ ቀርቦ ውል 
ካልተዋዋለ ለጨረታ ማስከበሪያ ያስያዘ ገንዘብ ለመንግስት ገቢ ይደረጋል።

10.  በጨረታው ያሸነፉ ተጫራቾች  ለአሸነፉአቸው እቃዎች ውል ከተዋዋሱበት ቀን 
ጀምሮ በአስር ቀን ውስጥ በራሳቸው የትራንስፖርት የማስጫኛ እና የማስወረጃ ወጪ 
በመክፈል በሠላም በር  ቅድመ አንደኛና የመጀመሪያ ደረጃ ት/ቤት ንብረት ክፍል ማድረግ  
ይኖርባቸዋል :: እቃዎችን ገቢ የማያደርጉ አሸናፊ ተጫራቾች ያስያዙት የውል ማስከበሪያ 
ለመንግስት ገቢ ይደረጋል:: በተጨማሪ በግዥ መምሪያ መሰረት በህግ የሚጠየቁበት ስርዓት  
እንፈጥራለን።

11. ት/ቤቱ አሸናፊው ተጫራች ከመረጡ በኋላ በሚገዙት እቃዎች  ብዛት መጠን ላይ እንደ 
አስፈላጊነቱ እስከ 20% የመቀነስ ወይም የመጨመር መብታቸው የተጠበቀ ነው::

12. ተጫራቾች በጨረታው የአፈጻጸም ሂደት ቅሬታ ካላቸው በግዥ አዋጅ ቁጥር  649/2001 
አንቀፅ 51፣ 53 እና 54 እንዲሁም  በመንግስት ግዥ አዋጅ አፈጻጸም መመሪያ  አንቀፅ 43 
መሠረት አቤቱታ የማቅረብ መብታቸው እንደተጠበቀ ነው። 

13. ት/ቤቱ  የተሻለ ዘዴ ወይም አማራጭ  ካገኘ ጨረታውን በሙሉም  ሆነ በከፊል የመሰረዝ  
መብቱ የተጠበቀ ነው:፡

14. በጨረታው ሰነድ ግልጽ ያልሆኑ ጉዳዮች ካሉ ውጤት ከተገለፀበት ቀን ጀምሮ ተከታታይ 7 
የሥራ ቀናት ውስጥ በአካል በመቅረብ  ሠላም በር  ቅድመ አንደኛ የመጀመሪያ ደረጃ ት/ቤት 
ግዥ ቢሮ መጠየቅ ይችላሉ።

15. ት/ቤቱ  ባዘጋጀው ቅጽ ወይም የዋጋ  ማቅረቢያ በስተቀር በሌላ ቅጽ መሙላት አይቻልም።

16. ማንኛውም ተጫራች የዋጋ ማቅረቢያ ቅፁን ሲሞላ 15%  ቫትን በማካተት ይሆናል። 15% ቫትን 
ያላካተተ ተጫራች ለውድድር አይቀርብም።

አድራሻ ፡- በኮልፌ ቀራኒዮ ክ/ከተማ ወረዳ 10 ሉካንዳ ታከሲ ማዞሪያ ወደ ፌዴራል ፖሊስ 
ማሰልጠኛ ተቋም በሚወስደው አስፓልት በስተ ቀኝ በኩል ሰዋሰው ብርሃን መንፈሳዊ ኮሌጅ 
ጎን።

የጨረታ መመሪያ መ.ቁ. 02/16

በኮልፌ ቀራኒዮ ክ/ከተማ አስተዳደር የሠላም በር ቅድመ አንደኛና የመጀመሪያና መካከለኛ ደረጃ ት/ቤት

ስፖርት
በአፍሪካ ጨዋታዎች የደመቀው የኢትዮጵያ ቡድን ዛሬ ሀገሩ ይገባል

ብርሃን ፈይሳ 

ከትናንት በስቲያ በተጠናቀቀው የአፍሪካ 
ጨዋታዎች ተሳታፊ የነበረው የኢትዮጵያ ልዑካን 
ቡድን ዛሬ ምሽት ወደ ሀገሩ ይገባል፡፡ በጋና አክራ 
ሲካሄድ በቆየው 13ኛው የአፍሪካ ጨዋታዎች ላይ 
ኢትዮጵያ ልዑካን በኦሊምፒክ ከፍተኛ ተሳትፎ 
ባላት የቦክስና የብስክሌት እንዲሁም ውጤታማ 
በሆነችበት የአትሌቲክስ ስፖርት በርካታ ሜዳሊያዎች 
መመዝገባቸው ይታወቃል፡፡ በዚህ ውድድር በመካፈል 
የሀገሩን ስምና ባንዲራ በአህጉር አቀፉ የውድድር 
መድረክ ያውለበለበው ልዑክ ምሽት 2ሰዓት ከ30 
ላይ ቦሌ ዓለም አቀፍ አውሮፕላን ማረፊያ ይደርሳል፡፡ 
ቡድኑ ደማቅ አቀባበል የሚደረግለት መሆኑን የኢፌዴሪ 
ባህልና ስፖርት ሚኒስትር አስታውቋል፡፡

ከዚህ ቀደም ባልተለመደ መልኩ በ9 የስፖርት 
ዓይነቶች በዚህ ውድድር ላይ የተካፈለው የኢትዮጵያ 
ቡድን ቀዝቃዛ አጀማመር ቢያደርግም ፍጻሜው 
ግን ያማረ ሊሆን ችሏል፡፡ በአትሌቲክስ ስፖርት 
በርካታ ሜዳሊያዎች ከመመዝገባቸው ባለፈ በታሪክ 
የመጀመሪያ የሆኑ ድሎችም በተለያዩ ስፖርቶች 
ተመዝግበዋል፡፡  በአንጻሩ ከተሳትፎ ባለፈ ተፎካካሪ 
ሊሆኑ ያልቻሉ በርካታ ስፖርቶችም ታይተዋል፡፡ ይህ 
ውድድር በኦሊምፒክ መርህ መሰረት የሚደረግ መሆኑን 
ተከትሎ በአንዳንድ ስፖርቶች እንደ ማጣሪያ ሆኖም 
ያገለግላል፡፡ በዚህም የኢትዮጵያ ልዑክ በተለይ በ5ቱ 
የኦሊምፒክ ስፖርቶች ማለትም በአትሌቲክስ፣ እግር 
ኳስ፣ በብስክሌት፣ ቦክስ እና ወርልድ ቴኳንዶ ስፖርቶች 
ሜዳሊያ ለማስመዝገብ ወደ ውድድሩ ያቀና ሲሆን 
ውጤታማ የሆነው በሶስቱ ብቻ ነው፡፡  

የመጀመሪያው ሜዳሊያ የተመዘገበው በብስክሌት 

ሲሆን፤ በምሥራቅ አፍሪካ ከኤርትራ ቀጥሎ 
በአንጻራዊነት የተሻለ የሚባለው የኢትዮጵያ ቡድን 
በውድድሩ ጠንካራ ተፎካካሪ ነበር፡፡ በዚህም ከ23 
ዓመት በታች የወንዶች የግል ውድድር ብስክሌት 
ጋላቢው ኪያ ሮጎራ ብቸኛውን የብር ሜዳሊያ 
አግኝቷል፡፡ በአንድ ሜዳሊያ ብቻ ረጅም ቀናትን የቆየው 
የኢትዮጵያ ቡድን የአፍሪካ ጨዋታ ሊጠናቀቅ አምስት 
ቀናት ብቻ ሲቀሩት በተጀመረው የአትሌቲክስ ውድድር  
ተከታትለው በተመዘገቡት ሜዳሊያዎች በደረጃ ሰንጠረዡ 
ለውጥ ሊያመጣ ችሏል፡፡ የኢትዮጵያ ቡድን ባልተለመደ 
ሁኔታ ከረጅም ርቀት ባለፈ በአጭር ርቀት እንዲሁም 
በሜዳ ተግባራት የተሳተፈ ይሁን እንጂ፤ ኢትዮጵያ 
ከምትታወቅባቸው ርቀቶች ውጪ ሜዳሊያ የተገኘው 
በምርኩዝ ዝላይ ሶስተኛ ደረጃን የያዘው አትሌት አበራ 
ዓለሙ ብቻ ነው፡፡ 

በ47 ወንድ እና 40ሴቶች በጥቅሉ 87 አትሌቶች 
በውድድሩ ላይ የተካፈለው የኢትዮጵያ አትሌቲክስ 
ቡድን ከፍተኛውን የሜዳሊያ ቁጥር በማስመዝገብ 
አሁንም የሀገር ኩራት መሆኑን አስመስክሯል፡፡ 47 
ውድድሮች በሚካሄዱበት አትሌቲክስ 50 የአፍሪካ 
ሀገራት ከ640 በላይ የሚሆኑ አትሌቶቻቸውን ያፎካከሩ 
ሲሆን፤ የሜዳሊያ ሰንጠረዡን መቀላቀል የቻሉት 
ደግሞ 27ቱ ናቸው፡፡ ከእነዚህም መካከል የኢትዮጵያ 
ቡድን ናይጄሪያን በመከተል ሁለተኛ ደረጃን በመያዝ 
አጠናቋል፡፡ ቡድኑ 7 የወርቅ፣ 7 የብር እና 4የነሃስ 
በድምሩ 18ሜዳሊያዎችን በማስመዝገብ ጎረቤት ሀገር 
ኬንያን በከፍተኛ ብልጫ ማስከተልም ችሏል፡፡ 

ሌላኛው ውጤት የተመዘገበው ስፖርት ኢትዮጵያ 
ኦሊምፒክን ጨምሮ በተለያዩ ዓለም አቀፍ ቻምፒዮናዎች 
ላይ በርካታ ተሳትፎ ባላት የቦክስ ስፖርት ነው፡፡ በጥቂት 
ሜዳሊያዎች ብቻ ተገድባ የቆየችው ኢትዮጵያ በጋና 

አክራ በተደረገው የአፍሪካ ጨዋታዎች 
ግን ስኬታማነቷን አስመስክራለች፡፡ 
7 ቦክሰኞችን ያሰለፈው የኢትዮጵያ 
ቦክስ ፌዴሬሽን 3 ሜዳሊያዎችን 
በማስመዝገብ ስኬታማ ተሳትፎ 
አድርጓል፡፡ ከቅርብ ጊዜ ወዲህ 
ከፍተኛ መነቃቃት እየታየበት 
በሚገኘው የቦክስ ስፖርት የሜዳሊያ 
ሰንጠረዡ ውስጥ መግባት ከቻሉ 22 
ሀገራት መካከልም ኢትዮጵያ አንዷ 
ሆናለች፡፡ በሴቶች የቦክስ ስፖርት 
በዓለም አቀፍ ደረጃ የመጀመሪያውን 
የወርቅ ሜዳሊያ በማስመዝገብ ሁለት 
የቡጢ ተፋላሚዎች ደግሞ ታሪኩን 
መጋራት ችለዋል፡፡ 

በ52 ኪሎ ግራም ቤተልሄም 
ገዛኸኝ የሞሮኮ ተጋጣሚዋን በማሸነፍ 
ቀዳሚዋ ስትሆን፤ በ66ኪሎ ግራም 
ቤተል ወልዱ ደግሞ ቀጣዩን ድል 
ለሀገሯ አስገኝታለች፡፡ በወንዶች 75 
ኪሎ ግራም የተሳተፈው ተመስገን 
ምትኩም የነሐስ ሜዳሊያውን 
ማጥለቅ ችሏል፡፡ በዚህም ከረጅም 
ዓመታት በኋላ ኢትዮጵያ በቦክስ 
ስፖርት በዓለም አቀፍ የውድድር 
መድረክ ውጤታማነቷን ልታረጋግጥ 
ችላለች፡፡ ይኸውም ከጥቂት 
ወራት በኋላ በፓሪስ ለሚካሄደው 
ኦሊምፒክ ከተሳትፎ ባለፈ ውጤት 
ሊመዘገብ ይችላል የሚል ተስፋን የሚያጭር ሆኗል፡፡

በጥቅሉ ኢትዮጵያ በ13ኛው የአፍሪካ ጨዋታዎች 
ላይ 9 የወርቅ፣ 8የብር እና 5 የነሐስ በድምሩ 22 
ሜዳሊያዎችን በማስመዝገብ ውድድሯን ደምድማለች፡፡ 

የኢትዮጵያ ሴት የቦክስ ተወዳዳሪዎች በአፍሪካ ጨዋታዎች ሁለት የወርቅ 
ሜዳሊያ በማስመዝገብ ታሪክ ሠርተዋል፣

